УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ

ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 02-НЫ
 ӨДРИЙН ХУРАЛДААНААР ХЭЛЭЛЦСЭН АСУУДЛЫН ТОВЬЁГ
	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-4

	  2.
	Хуралдааны дэлгэрэнгүй тэмдэглэл: 
	5-65

	
	1. Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлт
	5-24

	
	2. Санхүүгийн зохицуулах хорооны 2017 оны үйл ажиллагааны тайлан, мөн Улсын Их Хурлын даргын 2018 оны 60 дугаар захирамжаар байгуулагдсан шалгалтын ажлын хэсгийн мэдээлэл сонсох
	24-56

	
	3. Монголбанкны Мөнгөний бодлогын орон тооны бус гишүүдийг томилох тухай
	57-65

	
	4. Хамтарсан ажлын хэсэг байгуулах тухай
	57

	
	
	


Улсын Их Хурлын 2018 оны хаврын ээлжит чуулганы Эдийн засгийн байнгын хорооны 5 дугаар сарын 02-ны өдөр /Лхагва гараг/-ийн 
хуралдааны гар тэмдэглэл


Эдийн засгийн байнгын хорооны дарга Д.Дамба-Очир ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж 57,9 хувийн ирцтэйгээр 9 цаг 43 минутад Төрийн ордны “Их Эзэн Чингис хаан” танхимд эхлэв.


Чөлөөтэй: Ж.Бат-Эрдэнэ, Ж.Ганбаатар, Б.Жавхлан, Б.Чойжилсүрэн;


Эмнэлгийн чөлөөтэй: Т.Аюурсайхан.


Нэг. “Монгол Улсын эдийн засаг, нийгмийг 2017 онд хөгжүүлэх үндсэн чиглэл”-ийн биелэлт /Засгийн газар 2018.03.30-ны өдөр өргөн мэдүүлсэн/


Хэлэлцэж буй асуудалтай холбогдуулан Сангийн дэд сайд Х.Булгантуяа, Санхүүгийн зохицуулах хорооны дэд дарга Б.Баярсайхан, Монгол Улсын ерөнхий аудиторын орлогч С.Оюунбилэг, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Үндэсний хөгжлийн газрын дарга Б.Баярсайхан, Аудитын ерөнхий газрын Гүйцэтгэлийн аудитын газрын захирал бөгөөд тэргүүлэх аудитор М.Давааням, Сангийн яамны Эдийн засгийн бодлогын газрын дарга Г.Батхүрэл, Засгийн газрын Хэрэг эрхлэх газрын Хяналт шалгалт, үнэлгээ, дотоод аудитын газрын дарга Э.Бат-Идэр, Сангийн яамны Эдийн засгийн бодлогын газрын мэргэжилтэн Б.Мөнгөнцацрал нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.


“Монгол Улсын эдийн засаг, нийгмийг 2017 онд хөгжүүлэх үндсэн чиглэл”-ийн биелэлтийн талаар Монгол Улсын сайд, Засгийн газрын Хэрэг эрхлэх газрын дарга Г.Занданшатар, Аудитын дүгнэлтийг Монгол Улсын ерөнхий аудиторын орлогч С.Оюунбилэг, хэлэлцүүлэгт бэлтгэх үүрэг бүхий ажлын хэсгийн санал, дүгнэлтийг Улсын Их Хурлын гишүүн, ажлын хэсгийн ахлагч Б.Дэлгэрсайхан нар танилцуулав.


Танилцуулгатай холбогдуулан Улсын Их Хурлын гишүүн Б.Ундармаа, З.Нарантуяа, Д.Тэрбишдагва, Б.Баттөмөр нарын тавьсан асуултад Сангийн дэд сайд Х.Булгантуяа, Сангийн яамны Эдийн засгийн бодлогын газрын дарга Г.Батхүрэл, Монгол Улсын ерөнхий аудиторын орлогч С.Оюунбилэг, Улсын Их Хурлын гишүүн, ажлын хэсгийн ахлагч Б.Дэлгэрсайхан, Монгол Улсын сайд, Засгийн газрын Хэрэг эрхлэх газрын дарга Г.Занданшатар нар хариулж, тайлбар хийв.


Улсын Их Хурлын гишүүн З.Нарантуяа, Х.Болорчулуун, Д.Тэрбишдагва, Б.Дэлгэрсайхан, Б.Баттөмөр, Д.Дамба-Очир нар үг хэлэв.


Монгол Улсын сайд, Засгийн газрын Хэрэг эрхлэх газрын дарга Г.Занданшатар үг хэлэв.


Байнгын хорооноос гарах санал, дүгнэлтийг Улсын Их Хурлын гишүүн Б.Дэлгэрсайхан Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 51 минутад хэлэлцэж дуусав.


Хоёр.Санхүүгийн зохицуулах хорооны 2017 оны үйл ажиллагааны тайлан, Улсын Их Хурлын даргын 2018 оны 60 дугаар захирамжаар байгуулагдсан шалгалтын ажлын хэсгийн мэдээллийг сонсох

Хэлэлцэж буй асуудалтай холбогдуулан Санхүүгийн зохицуулах хорооны дарга С.Даваасүрэн, мөн хорооны дэд дарга Д.Баярсайхан, Ажлын албаны дарга Т.Жамбаажамц, Захиргаа удирдлагын газрын дарга Б.Батзориг, Үнэт цаасны газрын дарга Б.Лхагвасүрэн, Даатгалын газрын дарга М.Өлзийбат, Банк бус санхүүгийн байгууллагын газрын дарга С.Баянцогт, мөн газрын орлогч дарга Б.Итгэлсүрэн, Хадгаламж, зээлийн хоршооны газрын дарга Ц.Алтантуул, Хяналт шалгалт, зохицуулалтын газрын дарга Б.Ариунаа, Гадаад харилцаа, хамтын ажиллагааны газрын дарга В.Энхбаатар, Хяналт шалгалт, зохицуулалтын газрын орлогч дарга Б.Долгорсүрэн, Судалгаа, эрсдэлийн шинжилгээний хэлтсийн дарга Н.Хүдэрчулуун, Хууль, эрх зүйн хэлтсийн дарга Э.Эрхэмбаяр, Дотоод хяналтын хэлтсийн дарга Н.Нямдаваа, Үнэт цаасны газрын ахлах референт Ж.Эрдэмзаяа, Судалгаа, эрсдэлийн шинжилгээний хэлтсийн мэргэжилтэн Т.Билэгсайхан нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав.


 Санхүүгийн зохицуулах хорооны 2017 оны тайланг Санхүүгийн зохицуулах хорооны дарга С.Даваасүрэн, Санхүүгийн зохицуулах хорооны үйл ажиллагаанд хийсэн шалгалтын дүнг хэлэлцүүлэгт бэлтгэх үүрэг бүхий ажлын хэсгийн санал, дүгнэлтийг Улсын Их Хурлын гишүүн Х.Болорчулуун, шалгалтын ажлын хэсгийн мэдээллийг Улсын Их Хурлын гишүүн, ажлын хэсгийн ахлагч Б.Баттөмөр нар танилцуулав.


Тайлантай холбогдуулан Улсын Их Хурлын гишүүн З.Нарантуяа горимын санал гаргав.


Улсын Их Хурлын гишүүн Д.Эрдэнэбат, Д.Тэрбишдагва нар санал хэлэв.


Танилцуулгатай холбогдуулан Улсын Их Хурлын гишүүн З.Нарантуяа, М.Оюунчимэг, Д.Дамба-Очир, Б.Баттөмөр, Д.Тэрбишдагва нарын тавьсан асуултад Санхүүгийн зохицуулах хорооны дарга С.Даваасүрэн, Үнэт цаасны газрын дарга Б.Лхагвасүрэн, Банк бус санхүүгийн байгууллагын газрын дарга С.Баянцогт, Захиргаа удирдлагын газрын дарга Б.Батзориг, Хяналт шалгалт, зохицуулалтын газрын дарга Б.Ариунаа нар хариулж, тайлбар хийв.


Улсын Их Хурлын гишүүн Д.Тэрбишдагва, Б.Баттөмөр, Л.Болд, М.Оюунчимэг, Л.Энх-Амгалан нар үг хэлэв.


Д.Дамба-Очир: Санхүүгийн зохицуулах хороонд чиглэл өгөх тухай Байнгын хорооны тогтоолын төслийг дэмжье гэсэн санал хураалт явуулъя.


Зөвшөөрсөн

9


Татгалзсан

4


Бүгд


13


69,2 хувийн саналаар санал дэмжигдлээ.


Уг асуудлыг 12 цаг 43 минутад хэлэлцэж дуусав.


Гурав. Монголбанкны Мөнгөний бодлогын орон тооны бус гишүүдийг томилох тухай 


Хэлэлцэж буй асуудалтай холбогдуулан Монголбанкны Дэд ерөнхийлөгч Б.Лхагвасүрэн, нэр дэвшигч Ц.Мөнхбаяр, Б.Түвшинтөгс, Ц.Батсүх, Ч.Хашчулуун нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав.

Байнгын хорооны дарга Д.Дамба-Очир нэр дэвшигчдийн талаар танилцуулав.

Нэр дэвшигчтэй холбогдуулан Улсын Их Хурлын гишүүн М.Оюунчимэг, З.Нарантуяа, Б.Баттөмөр нарын тавьсан асуултад нэр дэвшигч Ц.Мөнхбаяр, Б.Түвшинтөгс, Байнгын хорооны дарга Д.Дамба-Очир нар хариулж, тайлбар хийв.

Улсын Их Хурлын гишүүн Б.Ундармаа үг хэлэв.

Д.Дамба-Очир:  1. Чулуундоржийн Хашчулууныг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэсэн санал хураалт явуулъя.
Зөвшөөрсөн

10


Татгалзсан

5


Бүгд


15


66,7 хувийн саналаар санал дэмжигдлээ.

2. Цэдэвсүрэнгийн Мөнхбаярыг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэсэн санал хураалт явуулъя.
Зөвшөөрсөн

9


Татгалзсан

6


Бүгд


15


60 хувийн саналаар санал дэмжигдлээ.

3. Цэрэндоржийн Батсүхийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэсэн санал хураалт явуулъя.

Зөвшөөрсөн

11


Татгалзсан

4


Бүгд


15


73,3 хувийн саналаар санал дэмжигдлээ.

4. Батдэлгэрийн Түвшинтөгсийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэсэн санал хураалт явуулъя.


Зөвшөөрсөн

6


Татгалзсан

9


Бүгд


15


40,0 хувийн саналаар санал дэмжигдсэнгүй.
5. Улсын Их Хурлын гишүүн Д.Дамба-Очирын гаргасан 4 дэх санал хураалтыг хүчингүй болгох саналыг дэмжье гэсэн санал хураалт явуулъя. 

Зөвшөөрсөн

7


Татгалзсан

6


Бүгд


13


53,8 хувийн саналаар санал дэмжигдлээ.

6. Батдэлгэрийн Түвшинтөгсийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэсэн дахин санал хураалт явуулъя. 

Зөвшөөрсөн

9


Татгалзсан

4


Бүгд


13

46,7 хувийн саналаар санал дэмжигдсэнгүй.

Байнгын хорооноос гарах санал, дүгнэлтийг Улсын Их Хурлын гишүүн Д.Дамба-Очир Улсын Их Хурлын чуулганы нэгдсэн хуралдаанд танилцуулахаар тогтов.

Дөрөв. Ажлын хэсэг байгуулах тухай

Улсын Их Хурлын гишүүн Д.Тэрбишдагвын гаргасан саналын дагуу Нийгмийн бодлого, боловсрол, соёл, шинжлэх ухааны байнгын хороо, Эдийн засгийн байнгын хорооны хамтарсан “Ажилсаг Монгол” хөтөлбөр хэрэгжүүлэх тухай ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Д.Тэрбишдагва, гишүүдэд Улсын Их Хурлын гишүүн Б.Баттөмөр, Х.Болорчулуун, Ж.Ганбаатар, З.Нарантуяа, Б.Ундармаа, Л.Энх-Амгалан нар ажиллахаар тогтов.

Хуралдаан 3 цаг 35 минут үргэлжилж, ирвэл зохих 19 гишүүнээс 15 гишүүн ирж 78,9 хувийн ирцтэйгээр 13 цаг 15 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН

ХОРООНЫ ДАРГА
Д.ДАМБА-ОЧИР

Тэмдэглэл хөтөлсөн:

ПРОТОКОЛЫН АЛБАНЫ 
ШИНЖЭЭЧ Б.БАТГЭРЭЛ
УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН

02-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Дамба-Очир: Гишүүдийнхээ энэ өдрийн амар амгаланг айлтгая. Ирц 57,9 хувьтай байна. 5 сарын 2-ны өдрийн Эдийн засгийн байнгын хорооны хуралдааныг эхлүүлье.

Өнөөдрийн Байнгын хорооны хуралдаанд дөрвөн асуудлыг хэлэлцэнэ. 


1.Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлт


2.Санхүүгийн зохицуулах хорооны 2017 оны үйл ажиллагааны тайлан, мөн Улсын Их Хурлын даргын 2018 оны 60 дугаар захирамжаар байгуулагдсан шалгалтын ажлын хэсгийн мэдээллийг хамтад нь сонсоно


3.Монголбанкны Мөнгөний бодлогын орон тооны бус гишүүдийг томилох тухай


4.Хамтарсан ажлын хэсэг байгуулах тухай. Ингээд дөрвөн асуудлыг хэлэлцэхээр өнөөдөр төлөвлөж оруулж ирж байна.


Хэлэлцэх гэж байгаа асуудалтай холбогдуулж асуулт асуух, үг хэлэх гишүүд байна уу?

Алга байна. 

Хэлэлцэх асуудлаа баталлаа.

Ингээд эхнийхээ асуудалдаа оръё.

Нэг. Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтийн талаархи танилцуулгыг сонсоно.
Танилцуулгыг Монгол Улсын сайд, Засгийн газрын Хэрэг эрхлэх газрын дарга Занданшатар танилцуулна.

Занданшатар гишүүнийг урьж байна. 

Занданшатар гишүүний микрофоныг өгье.

Г.Занданшатар: Улсын Их Хурлын Эдийн засгийн байнгын хорооны дарга, эрхэм гишүүд ээ, Монгол Улсын Үндсэн хуулийн 25 дугаар зүйлийн 1 дэх хэсэг, Засгийн газрын тухай хуулийн 26 дугаар зүйлийн 7 дахь хэсгийг үндэслэн Улсын Их Хурлын 2016 оны 70 дугаар тогтоолоор батлагдсан Монгол Улсын эдийн засаг, нийгмийг хөгжүүлэх үндсэн чиглэлийн биелэлтийг хуулийн хугацаанд гарган хяналт шинжилгээ, үнэлгээ хийгээд Засгийн газрын хуралдаанаар хэлэлцүүлж Улсын Их Хуралд өргөн мэдүүлнэ. Энэ Улсын Их Хуралд өргөн мэдүүлсний дагуу Эдийн засгийн байнгын хороонд танилцуулж байна. 
Монгол Улсын эдийн засаг, нийгмийг 2017 онд хөгжүүлэх үндсэн чиглэлийн 118 арга хэмжээ, давхардсан тоогоор Монгол Улсын тогтвортой хөгжлийн үзэл баримтлалаас 80,5 хувь нь буюу 95 арга хэмжээ, Засгийн газрын 2016-2020 оны үйл ажиллагааны хөтөлбөрөөс 95,7 хувь буюу 113 арга хэмжээ, бусад бодлогын баримт бичгээс 8,5 хувь буюу 10 арга хэмжээ тусгагдсан бөгөөд нийт 5 бодлого, 17 зорилт, 118 арга хэмжээний биелэлтийг 2017 оны жилийн эцсийн байдлаар үнэлэхэд биелэлт 79,3 хувьтай байна.


Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтийг бодлого тус бүрээр нь авч үзвэл макро эдийн засгийн бодлого 90 хувьтай, эдийн засгийн өсөлтийг дэмжих салбаруудын бодлого 66,8 хувьтай, бүс нутаг, хөдөөгийн хөгжил, байгаль орчны бодлого 77 хувьтай, хүний хөгжил, нийгмийг хөгжүүлэх бодлого 83,4 хувьтай, засаглал, эрх зүйн шинэчлэл, гадаад бодлого, батлан хамгаалах салбарын бодлого 86,5 хувьтай байна.

Та бүхэнд Монгол Улсын эдийн засаг, нийгмийг 2017 онд хөгжүүлэх үндсэн чиглэлийн хэрэгжилтийн тайланг дэлгэрэнгүйгээр хүргүүлсэн байгаа. Байнгын хороодын хуралд яамдын төрийн нарийн бичгийн дарга нар, холбогдох албан тушаалтан, манай Сангийн яамны дэд сайд, холбогдох албан тушаалтнууд оролцож байна. Тийм учраас та бүхнийг дэлгэрэнгүй тайлан тараагдсан учраас сонирхсон асуултаа асууж ярилцана уу гэж хүсэж байна. Анхаарал тавьсанд баярлалаа.

Д.Дамба-Очир: Занданшатар сайдад баярлалаа. 
Засгийн газрын хуралдаан болж байгаа юм байна, өглөө 8 цагаас. Тэгээд төрийн нарийн, дэд сайд нар нь ирсэн байна.
Ажлын хэсгийг танилцуулаад явъя. Монгол Улсын Хэрэг эрхлэх газрын дарга Занданшатар, Монгол Улсын ерөнхий аудитор Оюунбилэг, Засгийн газрын Хэрэг эрхлэх газрын дэд дарга Бямбасүрэн, Сангийн дэд сайд Булгантуяа, Санхүүгийн зохицуулах хорооны дэд дарга Баярсайхан, Барилга, хот байгуулалтын яамны Төрийн нарийн бичгийн дарга Магнайсүрэн, Зам, тээврийн яамны Төрийн нарийн бичгийн дарга Бат-Эрдэнэ, Үндэсний хөгжлийн газрын дарга Баярсайхан, Аудитын ерөнхий газрын гүйцэтгэлийн аудитын газрын захирал бөгөөд тэргүүлэх аудитор Давааням, Сангийн яамны Эдийн засгийн бодлогын газрын газрын дарга Батхүрэл, Засгийн газрын Хэрэг эрхлэх газрын Хяналт шалгалт, үнэлгээ, дотоод аудитын газрын дарга Бат-Идэр, Сангийн яамны Эдийн засгийн бодлогын газрын мэргэжилтэн Мөнгөнцацрал. Эдгээр хүмүүс ирсэн байна.
Аудитын дүгнэлтийг танилцуулна. Аудитын дүгнэлтийг Оюунбилэг Үндэсний аудитын газрын орлогч дарга танилцуулна. Оюунбилэгийг урьж байна.

1 дүгээр микрофоныг өгье.

С.Оюунбилэг: Та бүхэндээ энэ өдрийн мэнд хүргэе. Улсын Их Хурлын 2011 оны 34 дүгээр тогтоол Төрийн аудитын тухай хуулийн 15 дугаар зүйлийн 15.1 дэх хэсэгт тодорхойлсноор Үндэсний аудитын газрын бүрэн эрхийн хүрээнд Улсын Их Хурлын Төсвийн байнгын хорооны 2018 оны 4 дүгээр сарын 19-ний өдрийн 4 дүгээр тогтоолын дагуу Монгол Улсын эдийн засаг, нийгмийг хөгжүүлэх 2017 оны үндсэн чиглэлд гүйцэтгэлийн аудит хийж дүгнэлт гаргалаа.

Аудитаар нэгдүгээрт, үндсэн чиглэлийн зорилт, арга хэмжээг үр нөлөөтэй хэрэгжүүлсэн эсэх, хоёрдугаарт, үндсэн чиглэлийн биелэлт, үр дүнг бодитой үнэлж тайлагнасан эсэх талаар үнэлэлт өгч зөвлөмж боловсруулан холбогдох албан тушаалтанд танилцуулах зорилтыг дэвшүүлсэн.

Улсын Их Хурлын 2016 оны 70 дугаар тогтоолоор Монгол Улсын эдийн засаг, нийгмийг 2017 онд хөгжүүлэх үндсэн чиглэлд 5 бодлого, 17 зорилтын хүрээнд 118 арга хэмжээг хэрэгжүүлэхээр баталсан бөгөөд давхардсан тоогоор авч үзвэл Монгол Улсын тогтвортой хөгжлийн үзэл баримтлалаас 95 арга хэмжээ буюу 80,5 хувь, Засгийн газрын 2016-2020 оны үйл ажиллагааны хөтөлбөрөөс 113 арга хэмжээ буюу 95,7 хувь нь тусгагдсан байна.

Бодлогын бичиг баримтад тусгагдсан 10 арга хэмжээ буюу 8,5 хувьтай байна. Засгийн газрын 2017 оны 89 дүгээр тогтоолоор батлагдсан бодлогын баримт бичгийн шинжилгээ, хэрэгжилт захиргааны байгууллагын үйл ажиллагаанд хяналт шинжилгээ, үнэлгээ хийх журмын дагуу үнэлгээний аргачлалаар үндсэн чиглэлийн зорилт, арга хэмжээ тус бүрийг үнэлэхэд 118 арга хэмжээнээс 48 нь буюу 40 хувь нь үр дүнтэй, 41 нь буюу 35 хувь  нь тодорхой үр дүнд хүрсэн, 25 буюу 21 хувь нь эрчимжүүлэх шаардлагатай, 4 нь буюу 3 хувь нь үр дүнгүй гэж дүгнэгдлээ.
Үндсэн чиглэлийн бодлогын хүрээний зорилтыг хэрэгжүүлээд шаардагдах хөрөнгийн эх үүсвэрийг үндэслэлтэй төлөвлөхгүй байгаа нь төлөвлөсөн төсөл, арга хэмжээний хэрэгжилтийг удаашрах, дэвшүүлсэн зорилт, түвшин төлөвлөсөн үр дүндээ хүрэхгүй байх үндсэн шалтгаан нь болсон байна. Үндсэн чиглэлд тусгагдсан зорилт, арга хэмжээг улсын төсвийн 353,8 тэрбум, орон нутгийн төсвийн 1 тэрбум, гадаад эх үүсвэрийн 825,1 тэрбум, төр, хувийн хэвшлийн 738 тэрбум, хувийн хэвшлийн 3,3 их наяд төгрөг, Хөгжлийн банкны 57,2 тэрбум, зээл тусламж, сангийн 45,6 тэрбум, бусад эх үүсвэрийн 1,3 тэрбум төгрөг, нийт 5,3 их наяд төгрөгийн хөрөнгийн эх үүсвэрээр санхүүжүүлэхээр төлөвлөсөн боловч урьдчилсан гүйцэтгэлээр нийт 1,4 их наяд төгрөг буюу төлөвлөсөнтэй харьцуулахад 26,4 хувь буюу зорилт, арга хэмжээг бүрэн хэрэгжүүлэхэд хөрөнгө санхүүгийн нөөц хязгаарлагдмал байсан байна.

Үндсэн чиглэлд тусгагдсан бодлогын таван зорилтын биелэлт дунджаар Үндэсний аудитын газрын дүгнэлтээр 77,6 хувьтай. Энэ нь 2016 оны биелэлт 58,9 хувьтай байсан. Өмнөх 2016 онтой харьцуулахад 18,7 пунктээр сайжирсан. Бодлогын 5 чиглэл тус бүрийн хувьд аудитр өгсөн дүгнэлтүүдийг дэлгэрэнгүй тайланд та бүхэнд тусгасан байгаа. Макро эдийн засгийн бодлогын зорилтын арга хэмжээнүүдэд амжилттай хэрэгжсэнээр эдийн засгийн өсөлт бий болж үндсэн үзүүлэлтүүд сайжирсан үр дүн гарсан байна. Макро эдийн засгийг богино хугацаанд тогтворжуулах хүрээнд зарим зорилт, арга хэмжээг үр дүнтэй хэрэгжүүлсэн.

Хоёрдугаарт, эдийн засгийн өсөлтийг дэмжих салбаруудын бодлогын арга хэмжээний хэрэгжилт, үр нөлөө хангалтгүй байна гэсэн дүгнэлт гарсан. Эдийн засгийн өсөлтийг дэмжих салбаруудын бодлогын хүрээнд дэвшүүлсэн зорилт, төлөвлөсөн арга хэмжээ 59,4 хувийн биелэлттэй, бусад салбартай харьцуулахад доогуур байгаа нь төлөвлөсөн арга хэмжээний хэрэгжилт хангалтгүй байгаагаас шалтгаалж байна.

Гуравдугаарт, бүс нутгийн хөгжлийн байгаль орчны бодлогын хүрээнд хийгдсэн ажлын үр дүнг сайжруулах шаардлагатай гэсэн дүгнэлт гарсан. Бүс нутаг, хөдөөгийн хөгжил, байгаль орчин, бодлогын хүрээнд 17 арга хэмжээ, 30 дэд арга хэмжээ хуваагдаж зарим дэд арга хэмжээний хэрэгжилт удааширсан, удирдлага, зохион байгуулалт нь хангалтгүйгээс төлөвлөсөн үр дүн, шалгуур үзүүлэлтүүд нь зорилтот түвшиндөө хүрээгүй гэсэн байна.

Дөрөвдүгээрт, хүний хөгжил, нийгмийг хөгжүүлэх бодлогын үр дүнд хэрэгжүүлж байгаа зарим арга хэмжээнүүдийг эрчимжүүлэх шаардлагатай гэсэн дүгнэлт гарсан байна. Хүний хөгжлийг дэмжих нийгмийн бодлогын хүрээнд дэвшүүлсэн зорилт, төлөвлөсөн арга хэмжээ 81,1 хувийн биелэлттэй, үр дүнтэй хэрэгжсэн боловч зарим арга хэмжээний хэрэгжилтүүдийг эрчимжүүлэх шаардлагатай байна.

Тухайлбал, гадаадад эрдэм шинжилгээ, судалгааны ажил эрхэлж байгаа монгол эрдэмтдийг дотоодын судалгааны ажилд оролцуулах хамтарсан төсөл хэрэгжүүлэх боломжийг бүрдүүлэх хэрэгтэй байна. Хоёрдугаарт нь, монгол контентыг хөгжүүлэх, интернэтийн дотоод урсгалын хэмжээг нэмэгдүүлэх, гадаад зах зээлд экспортлох. Гуравдугаарт, осол гэмтлийн түлэхийн тусламжийн үйлчилгээний чанар, хүртээмжийг нэмэгдүүлэх. Дөрөвдүгээрт, даатгуулагчдыг урьдчилан сэргийлэх эрт үзлэг, оношилгоо, шинжилгээнд үе шаттайгаар хамруулах. Тавдугаарт, бичил аж ахуй, иргэдийн хөдөлмөр эрхлэлтийн зээлийн бодлогыг дэмжих гэсэн асуудлуудыг эрчимжүүлэх шаардлагатай гэсэн дүгнэлт гарсан.
Тавдугаарт, засаглал, эрх зүйн шинэчлэл, гадаад бодлого, батлан хамгаалах салбарын зорилт, арга хэмжээний хэрэгжилт үр дүнд хүрч байгаа дүгнэлт гарсан. Үндсэн чиглэлийн засаглал, эрх зүй шинэчлэл, гадаад бодлого, батлан хамгаалах салбарын бодлогын хүрээнд дэвшүүлсэн гурван зорилтын дагуу төлөвлөгдсөн 20 арга хэмжээ нь Хууль зүй, дотоод хэргийн яам, Гадаад харилцааны яам, Батлан хамгаалах яам, Төрийн өмчийн бодлого, зохицуулалтын газар хариуцан хэрэгжүүлсэн, Шударга, өрсөлдөөн хэрэглэгчийн төлөө газар хариуцан хэрэгжүүлсэн ажлууд нь 85 буюу тодорхой үр дүнтэй гарсан байна.
Үндсэн чиглэлийн зорилт, арга хэмжээг хариуцан хэрэгжүүлэх чиг үүрэг бүхий 13 яам, 5 агентлаг, Монголбанк, Засгийн газрын хэрэг эрхлэх газар зэрэг 20 байгууллагад үндсэн чиглэлийн бодлогын хүрээ тус бүрээр арга хэмжээ нэг бүрийн хэрэгжилтийг дүгнэж үнэлгээ өгсөн бөгөөд үүнд Сангийн яам, Хөдөлмөр, нийгмийн хамгааллын яам, Онцгой байдлын ерөнхий газар, Төрийн өмчийн бодлого, зохицуулалтын газар, Монголбанк нар тус бүр 90-100 хувиар үнэлэгдсэн. Зам, тээврийн хөгжлийн яам, Эрчим хүчний яам, Шударга өрсөлдөөн, хэрэглэгчийн төлөө газар тус тус 50-иас доош хувийн биелэлттэй байна. Үндсэн чиглэлийг хариуцан хэрэгжүүлсэн 20 байгууллагын зорилт, арга хэмжээний биелэлт, үнэлгээний дэлгэрэнгүй тайланг аудитын тайлангийн хавсралт болгон тусгасан байна. Анхаарал тавьсанд та бүхэнд баярлалаа.

Д.Дамба-Очир: Аудитын орлогч даргад нь баярлалаа. 
Одоо ингээд эдийн засаг, нийгмийг 2017 онд хөгжүүлэх үндсэн чиглэлийн биелэлтийг хэлэлцүүлэгт бэлдсэн талаархи ажлын хэсгийн танилцуулгыг сонсоно.

Ажлын хэсгийн ахлагч Дэлгэрсайхан гишүүн танилцуулга хийнэ. 

Дэлгэрсайхан гишүүний микрофоныг өгье.

Б.Дэлгэрсайхан: Та бүхнийхээ энэ өдрийн амар, амгаланг айлтгая. Монгол Улсын эдийн засаг, нийгмийг 2017 онд хөгжүүлэх үндсэн чиглэлийн талаархи ажлын хэсгийн танилцуулга. 2018 оны 4 сарын 30-ны өдөр.

Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтийг Улсын Их Хурлын чуулганаар хэлэлцүүлэх бэлтгэл хангах Байнгын хорооны санал, дүгнэлтийн төсөл болон Улсын Их Хурлаас гаргах шийдвэрийн төсөл боловсруулах үүрэг бүхий ажлын хэсэг Улсын Их Хурлын гишүүн Дэлгэрсайханаар ахлуулан гишүүн Болд, гишүүн Оюунчимэг, гишүүн Содбаатар, гишүүн Тэрбишдагва нарын бүрэлдэхүүнтэйгээр ажиллалаа.

Мөн дэд ажлын хэсэг байгуулагдсан, мэргэжлийн байгууллагууд орсон. Ажлын хэсэг 2018 оны 4 сарын 30-ны өдрийн хуралдаанаараа Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтэд хийсэн Монгол Улсын Засгийн газрын дүгнэлт, Үндэсний аудитын газрын гүйцэтгэлийн аудитын тайлан болон Монгол Улсын Их Хурлын Тамгын газрын Мэдээлэл, хяналт шинжилгээ, үнэлгээний хэлтсээс ирүүлсэн дүгнэлт, санал зөвлөмжтэй танилцлаа.
Үндэсний аудитын газар Монгол Улсын эдийн засаг, нийгмийг 2017 онд хөгжүүлэх үндсэн чиглэлд тусгагдсан 118 арга хэмжээнээс 48 нь үр дүнтэй, 41 нь тодорхой үр дүнд хүрсэн, 25 нь эрчимжүүлэх шаардлагатай, 4 нь үр дүнгүй. Дунджаар 77,6 хувийн биелэлттэй байна. Үндсэн чиглэлийг хэрэгжүүлэхэд нийт 5,3 их наяд төгрөг төлөвлөсөн боловч урьдчилсан гүйцэтгэлээр 1,4 их наяд төгрөгийн хөрөнгө зарцуулсан нь төлөвлөсөнтэй харьцуулахад 26,4 хувь болсон бөгөөд зорилтот арга хэмжээнүүдийг хэрэгжүүлэхэд шаардагдах хөрөнгө санхүүгийн нөөц хязгаарлагдмал байсан гэсэн дүгнэлт гаргасныг тайландаа дурдсан байна.
Хэлэлцүүлгийн явцад Монгол Улсын Засгийн газраас Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтийг бодлогын төрлөөр нь биелэлтийг нь үнэлээд макро эдийн засгийн бодлого 90 хувь, эдийн засгийн салбаруудын өсөлтийг дэмжих бодлого 66,8 хувь, бүс нутаг, хөдөөгийн хөгжил, байгаль орчны бодлого 77 хувь, хүний хөгжил, нийгмийг хөгжүүлэх бодлого 83,4 хувь, засаглал, эрх зүйн шинэчлэл, гадаад бодлого, батлан хамгаалахын салбарын бодлого 86,5 хувь. Нийт хэрэгжилт 79,3 хувьтай гарсан. Эдгээрээс эрчимжүүлэх шаардлагатай 14, үр дүнгүй буюу 0 хувиар үнэлэгдсэн 1 арга хэмжээ байна. Тухайлбал, Тавантолгой цахилгаан станц тодорхой нэр бүхий чиглэлүүдийн төмөр замын ажлуудыг эрчимжүүлэх шаардлагатай байгаа талаар танилцууллаа.

Ажлын хэсгийн ахлагч Дэлгэрсайхан төсвийн эх үүсвэр хүрэлцээгүй, нийгэм, эдийн засгийн ач холбогдолтой томоохон арга хэмжээний биелэлтийн үр дүн тодорхой харагдахгүй байхад нийгэм, эдийн засгийн ач холбогдолтой тодорхой арга хэмжээнүүдийг төсвийн эх үүсвэртэй уялдуулах нь зүйтэй байна гэж үзсэн. Хэдийгээр 2017 оны үндсэн чиглэлийн зорилт, арга хэмжээнүүдийг хэрэгжүүлэхэд шаардагдах хөрөнгө санхүүгийн нөөц хязгаарлагдмал байсан боловч биелэлт нь өмнөх оныхоос 18,7 пунктээр сайжирсан зэргийг харгалзан Улсын Их Хурлын чуулганы хуралдааны дэгийн тухай хуулийн 46 дугаар зүйлийн 46.4 дэх хэсгийг үндэслэн Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтийн талаар тусгайлан Улсын Их Хурлын тогтоолын төсөл боловсруулах шаардлагагүй гэж ажлын хэсэг үзлээ.
Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлтийн талаархи ажлын хэсгийн танилцуулгыг хэлэлцэн шийдвэрлэж өгнө үү. Анхаарал тавьсанд баярлалаа.

Д.Дамба-Очир: Дэлгэрсайхан гишүүнд баярлалаа.

Үндсэн чиглэлтэй холбогдуулж асуулт асуух гишүүдийн нэрсийг авъя.

Баттөмөр гишүүнээр тасаллаа. Аудитын дүгнэлт, ажлын хэсгийн дүгнэлт, Засгийн газрын дүгнэлт, бүгдийг нь гишүүдэд тараасан байгаа.
Ундармаа гишүүн асуултаа тавиад явъя.

Б.Ундармаа: Та бүхэнд өглөөний мэнд хүргэе. Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлттэй бид бас танилцлаа. Хувиа нэлээн 77,7 хувь гэж үзэж байгаа юм байна. Тэгвэл өнөөдөр ажилгүйдэл хэдэн хувиар буурсан юм бэ? Макро эдийн засгийн түвшин маань ийм эдийн засгийн өсөлттэй байгаа ийм үед ажилгүйдлээ бид багасгаж ажлын байрыг нэмэгдүүлж чадсан уу?
Хоёрдугаарт, эдийн засгийн өсөлтийг дагаад хөрөнгө оруулалт хир хэмжээтэй нэмэгдсэн юм бэ? Энийг бас.
Гуравдугаарт нь, улс ардын аж ахуй аль, аль салбарууд руу гол чиглэлүүдэд өсөлт гарсан бэ гэсэн энэ гурвыг асууж байна.

Д.Дамба-Очир: Асуултад хариулаад явъя.

2 номер. Булгантуяа дэд сайд хариулна.
Х.Булгантуяа: Ундармаа гишүүний асуултад хариулъя. 2016 онд ажилгүйдэл 10 хувьтай байсан. 2017 оны эцсийн байдлаар ажилгүйдэл 8,8 хувьтай байна. 2018 онд бид нар хүлээгдэж байгаа нь энэ бол буурч 8 хувьд хүрнэ. 2019 онд 7,5 хувьд хүргэж мөн дахин бууруулах ийм зорилтыг тавьж ажиллаж байгаа. 2017 онд Хөдөлмөрт бэлтгэх, хөдөлмөр эрхлэлтийн ур чадвар олгох хөтөлбөр, ажлын байрыг дэмжих хөтөлбөр, Залуучуудын хөдөлмөр эрхлэлт, гарааны бизнесийг дэмжих хөтөлбөр, Малчдын хөдөлмөр эрхлэлтийн дэмжих хөтөлбөр, Хөгжлийн бэрхшээлтэй иргэний ажлын байрыг дэмжих хөтөлбөр, Ахмад мэргэжилтний зөвлөх үйлчилгээг хэрэгжүүлэх хөтөлбөрүүдийг батлан хэрэгжүүлсэн. Үүний үр дүнд 51319 иргэнийг хамруулж Хөдөлмөр эрхлэлтийг дэмжих сангаас 46,7 тэрбум төгрөгийг зарцуулсан. 9385 байнгын ажлын байр, 16328 түр ажлын байрыг шинээр бий болгож ажилгүйдлийн түвшин 2017 оны 4 дүгээр улирлаар 7,3 хувь, жилийн эцсийн байдлаар 8,8 хувьтай гарсан байна.
Д.Дамба-Очир: 3 номерын микрофоныг өгье.

Г.Батхүрэл: Та бүхний өглөөний амар амгаланг айлтгая. Ундармаа гишүүний асуултад хариулъя. Бид нар Монгол Улсын эдийн засаг, нийгмийг 2017 онд хөгжүүлэх үндсэн чиглэл дээр эдийн засгийн өсөлтийг 3 хувь байна гэдэг ийм зорилт тавьсан байгаа. 2017 оны урьдчилсан гүйцэтгэлээр Үндэсний статистикийн хорооноос гаргасан эдийн засгийн өсөлтийн тооцоо мэдээллээр бол 5,1 хувийн өсөлт гарсан. Үндсэндээ манай үндсэн чиглэлд тусгагдсан зорилт хангагдсан байгаа.
Энэ дээр аль, аль салбарууд голлох салбарууд нөлөө үзүүлсэн бэ гэж гишүүн асуусан. Тэгэхээр ялангуяа нүүрсний салбар, уул уурхайн салбарт нэлээн их сэргэлт гарсан. Нүүрсний хэмжээ бол 2017 оны байдлаар 33,4 сая гээд Монгол Улсын түүхэнд байгаагүй дээд хэмжээгээр экспортын хэмжээ нэмэгдсэн байгаа. Энэнтэй уялдаад уул уурхайн салбарын өсөлттэй уялдаад тээвэр, боловсруулах, үйлчилгээний салбар, цэвэр татварын салбар дээр нэлээн өндөр өсөлт гарсан. Тухайлбал, боловсруулах салбар дээр 22,1 хувийн өсөлт гарсан. Өмнө нь 23-24 хувиар унаж байсан барилгын салбар маань уналт нь саарч 0,2 хувь руу болж буурсан байгаа. Худалдааны салбар бол 7-8 хувийн өсөлт гарсан. Эдгээр салбаруудын өсөлтийн үр дүнд дотоодын нийт бүтээгдэхүүний өсөлт 2017 онд 5,1 хувь хүрч үндсэн зорилтыг хангасан байгаа. 

Д.Дамба-Очир: Нарантуяа гишүүн асуултаа тавья.
З.Нарантуяа: Та бүгдийн энэ өдрийн амгаланг айлтгая. Аудитын газраас нэг асуулт асууя. Та бүхэн дүгнэлтээ хийсэн байна л даа, үндсэн чиглэлийн арга хэмжээнд урьдчилсан гүйцэтгэлээр нийт 1,4 их наяд төгрөгийг зарцуулсан. Тэгээд төлөвлөгөөтэй харьцуулахад 25,4 хувь болсон. Энэ зорилт арга хэмжээгээ бүрэн хэрэгжүүлэхэд хөрөнгө санхүүгийн нөөц нь хязгаарлагдмал байжээ. Би бол энэ дүгнэлттэй үнэхээр санал нийлэхгүй байна. Хөрөнгө санхүү чинь зөндөө илүү гараад, төлөвлөснөөс илүү давж биелээд, зарах юмаа олж ядаад баахан хуваарилаа биз дээ? Тэгээд энэ үндсэн чиглэлээ биелүүлэхэд энийгээ зарахгүй байсан юм бол юунд зарсан юм бэ?

Гүйцэтгэлийн аудит гэж байдаг. Зарсан мөнгө болгоныхоо үр ашгийг бодит гүйцэтгэлдээ хүсэн хүлээсэн тэр тавьсан зорилтдоо хүрэхэд энэ мөнгө хүрэлцэж үү, зарцуулагдаж уу гэдгийг үнэлэх тийм ажлыг аудит хийх ёстой. Тэрийгээ хийгээгүй, тэгээд улс төрийн өнгө аяс дагуулсан ийм үнэлэлт хийж орж ирж байна гэж нэгдүгээрт харж байна.

Хоёрдугаарт, ер нь энэ үндсэн чиглэлийн биелэлтэд нэг бүрчлэнгээр уншиж үзлээ. Анх энэ үндсэн чиглэлийнхээ зорилтыг тавихдаа бид нар юу ч бодоогүй, юу ч төлөвлөөгүй зүгээр л мөрөөдлийн жагсаалтууд хийчихсэн. Одоо энийгээ эргүүлээд биелүүлсэн гээд бичих гэсэн чинь биелсэн юм энэ дотор чинь бараг байхгүй байна шүү дээ. Маш бага байна. Яг бодит биелэлт нь бол. Хийж байна, яриа хэлэлцээр явж байна, тийм ажлын бэлтгэлийг хангаж байна гэсэн юмнууд бол зөндөө байна. Жилийн зорилт жилдээ биелэгддэг л байх ёстой шүү дээ. Эндээс би юу хэлэх гэж байна вэ гэхээр үндсэн чиглэлийн биелэлтийг гэхээсээ илүү үндсэн чиглэлтэй зорилтуудаа тодорхойлохоосоо эхлээд бид нар ажиллах шаардлагатай байгаа нь харагдаж байна.
Энэ бол мэдээж дөнгөж анхны хэлэлцүүлэг. Тэгээд би ажлын хэсгийн ахлагчид хандаж хэлэхэд энэ зүйл, заалт болгоноор биелэлтээ гаргахдаа яг бодит үр дүн ямар байсан юм бэ гэдэг талаас нь биелэлтээ үнэлээсэй гэж хүсэж байна. Ер нь энэ бол аль нэг улс төрийн намуудын бие биенийхээ эсрэг тавих улс төрийн намуудын хожоо авах асуудал биш. Монгол Улсын нийгэм, эдийн засгийн үндсэн чиглэл гэдэг Монгол төрийн тухайн нэг жилдээ улс орныхоо нийгэм, эдийн засгийг хөгжүүлэхэд юу хийх гэж зорьсон юм бэ, тэрийгээ яаж хийсэн гэдэг ийм том бодлогын баримт бичгийн биелэлт шүү. Тэр өнцгөөс нь харж үнэлээсэй гэж хүсэж байна. Баярлалаа.
Аудитынхнаас ганцхан тэр асуултынхаа хариултыг авъя.

Д.Дамба-Очир: Оюунбилэг, 1 номер хариулна. Аудитын орлогч дарга.

С.Оюунбилэг: Нарантуяа гишүүний асуултад хариулъя. 1,4 их наяд төгрөгийн гүйцэтгэлтэй гарсан нь үндсэндээ аудитын тайлан дээр бас бичсэн байгаа, эх үүсвэрээ төлөвлөснөөсөө гүйцэтгэл нь дутуу орж ирсэн буюу аудитын тайлангийн 7 дугаар хуудасны 3 дугаар хэсэг дээр байгаа. Төр, хувийн хэвшлийн түншлэл болон хувийн хэвшлүүдээс орж ирэх санхүүжилтийн эх үүүсвэр орж ирээгүй байгаа. Тэгээд аудитын тайлан дээр бол таны хэлсэнтэй ижил дүгнэлт бичигдсэн байгаа. Төлөвлөлт бол өөрөө үндэслэлтэй биш байх ийм үндэс байсан учраас энэ гүйцэтгэл ингэж гарсан гэж.
Төрийн аудитын байгууллага бол хараат бусаар ажилладаг учраас аливаа нэгэн улс төрийн хүчний бодлого, үйл ажиллагааг дэмжиж ажилладаггүй. Таны хэлсэнчлэн зорилго тус бүрийг үнэлсэн байгаа. Зорилт тус бүрээр нь үнэлээд ямар, ямар учир шалтгаантай байсан бэ гэдгийг энэ хойд талын хуудсуудад хүснэгтэн мэдээллийг нэг бүрчлэн тусгаад оруулсан байгаа.

Д.Дамба-Очир: Ажлын хэсгийн ахлагч Дэлгэрсайхан гишүүнд микрофон өгье.

Б.Дэлгэрсайхан: Энэ аудитын газраас гаргасан дүгнэлт бол Сангийн яам, Засгийн газрын Хэрэг эрхлэх газартай хамтран ажилласан нь харагдаж байгаа. Гэвч цаг хугацааны давчуу байдлаас болоод Уул уурхай, хүнд үйлдвэрийн яам, Эрчим хүчний яамнаас гаргасан зарим нэг мэдээллийг тусгаагүй нь харагдаж байгаа юм. Үүнд Оюутолгойн далд уурхайн бүтээн байгуулалтад бол өнөөдрийн байдлаар 836 сая ам.доллар, ил уурхайд 82 сая ам.доллар. Нийтдээ 920 сая орчим ам.долларын бүтээн байгуулалт хийгдсэн байгаа юм.
Мөн Дарханд сэргээгдэх эрчим хүчний ажлын явц 177 тэрбум төгрөг үндсэн чиглэлд тусгагдсанаас Дарханы Хонгор суманд 10 МВТ-ын нарны цахилгаан эх үүсвэр, Өмнөговь, Цогтцэцийд 50 МВТ-ын салхин сэнсний цахилгаан станц, Сонгинохайрхан дүүрэгт 10 МВТ-ын бас нарны цахилгаан станц тус тус ашиглалтад орсон. Эдгээр нь ойролцоогоор нийлээд 2 их наяд 600 тэрбум төгрөг зарцуулсан байгаа юм. Тийм учраас энийгээ бас манай аудитынхан бүрэн гүйцэд авч чадаагүй болоод ингээд дутуу 1,4 гэж бичсэн юм уу гэж ойлголоо. Тийм учраас яг гүйцэтгэл нь 2 их наяд 600 тэрбум байгаа юм шүү гэдгийг хэлье. Баярлалаа.
Д.Дамба-Очир: Ер нь зүгээр аудитынхан нэг юм анхаараарай. Энэ жил та нар хуультай асуудлыг шалгах асуудлыг оруулаагүйгээсээ болоод сүүлийн 10 хоногт та нар аудит хийсэн, үндсэн чиглэл дээр. Энэ чинь хуультай юм байна лээ шүү дээ. Тэгээд Төсвийн байнгын хороогоор оруулахдаа энийгээ хасаад оруулчихсан. Тэгээд сүүлд нь тэвдэж байгаад сая. Үндсэн чиглэл хэлэлцэхэд бас хойшилсон нэг шалтгаан нь аудитын дүгнэлтээс болсон шүү дээ. Аудит ядаж 10 хоног аудитын дүгнэлтээ хийгээд шалгаадахъя гэхээр нь бид нар хойш нь тавьчихсан. Тийм учраас ирэх жил ийм байдал гаргахгүй байх нь зүйтэй байх аа гэж би бодож байна.
Тэрбишдагва гишүүн асуултаа асуугаад явъя.

Д.Тэрбишдагва: Энэ эхлээд нэрийг нь уншчихъя. Монгол Улсын эдийн засаг, нийгмийг 2017 онд хөгжүүлэх үндсэн чиглэл гэж байгаа юм. Тэгээд Монгол төр, засаг чинь ийм ч болчих гэж дээ гээд сэтгэл өвдөөд л сууж байна. Эдийн засаг, нийгмийг хөгжүүлэх үндсэн чиглэл гэдэг бол жил болгон маргаж байгаад л ингээд Их Хурлын гишүүд худлаа үнэн шахалт үзүүлж байгаад нэг мөрөөдлийн жагсаалт болгочихдог юм л даа. Өнгөрсөн жил бол бид арай аятайхан болгоё гэж нэлээн маргаж байгаад ингээд ярьсан.
Энэ, ийм том асуудлыг хэлэлцэж байхад чинь уг нь Занданшатар сайд аа, Ерөнхий сайд өөрөө орж ирээд л, бүх сайдаа дагуулж орж ирээд нэг бүрчлэн яриад сайд, сайдаар нь яриад ингээд хэдэн өдөр хуралддаг байсан шүү дээ. Тэгээд ажлын хэсэг гэж байгуулагдсан. Би тэрний гишүүн юм гэнэ лээ. Би энэн дээр чинь ийм богино хугацаанд аудитын дүгнэлт чинь дутуу гарчихсан учраас энийг чинь би жаахан судалж суух гээд ингээд нэлээн цаас ч яахав, нухсан л даа. Ер нь ийм юмыг нухах ёстой л доо. Тэгээд одоо хар л даа. Энд чинь бүх яамны төлөөлөл сууж байх хэрэгтэй шүү дээ. 
Төрийн нарийн бичгийн дарга нар чинь, ер нь төрийн нарийн бичгийн дарга нар тэнд яг өдөр тутмынхаа үйл ажиллагааг захиргааныхаа ажлыг удирдаж явдаг болохоос биш, яг энэ асуудал дээр чинь сайд, дэд сайдууд л орж ирж том бодлогын юман дээр эд нар орж ирдэг шүү дээ. Нэг ч сайд байхгүй. Занданшатар сайдаас бусад нь. Ингээд бид өнөөдөр Монгол Улсынхаа үндсэн чиглэлийг  2017 ондоо энэ дээр нь алдлаа, онолоо гээд детальчилж яриад. Тэгээд сая Байнгын хорооны дарга хэлж байна шүү дээ, аудитын дүгнэлт гээд зүгээр нэг яарч сандраад нэг юм гаргаад өгчихсөн. Ингэж болохгүй л дээ. 

Би бол эндээс харж байхад макро эдийн засгийн түвшин 90 хувь биеллээ гэж байх юм. Харин ч макро эдийн засгийн түвшинд хийх гэж байгаа том, том бодлогын юмнууд, гадаад дотоодын хөрөнгө оруулалт, том төслүүд, төмөр зам, авто зам, нисэх, тэгээд л одоо энэ том, том уул уурхайн дэд бүтэцтэй холбоотой юмнууд чинь ерөөсөө аятайхан явсан юм ерөөсөө байхгүй л байгаа шүү дээ. Тийм учраас би бол ийм төслийг үнэхээр ажил хийе гэж бодож байгаа юм бол цаашдаа энэ ажлаа сайжруулъя гэж бодож байгаа юм бол энийг аудитынхаа дүгнэлтийг эргэж дахиж нэг сайн гаргаж ирээч ээ. Ажлын хэсэг маань эргэж дэд ажлын хэсгүүдтэйгээ нэлээн сайн сууж бүр үг, өгүүлбэр болгоноор яам, яамтай нь харьцаж ингэж гаргаж. Бид яахав тус дэм болъё. Ингэж ажиллахгүй бол энэ биш ээ. Яахав, одоо бүр ингээд тогтоол, янз бүрийн шийдвэр гаргахгүй болгоод л явах гэж байгаа юм байна. Тэгэхээр ингэж болохгүй л дээ.
Энэ дээр бол ийм үндсэн чиглэлийн Монгол Улсын эдийн засаг, нийгмийг шүү. Тэгээд ажилгүйдэл, ядуурлын тоо 30-аас гарчихаад байгаа шүү дээ. Ийм нөхцөл дээрээ анализ дүгнэлт хийх ёстой юм биш үү? Засгийн газрын гаргаж өгсөн тоонууд яахав, би мэддэг л юм. Ингээд урд талд нь судалж байна, хэрэгжүүлж байна, эхэлж байна, тогтоол гарчихсан гээд бүгдээрээ ийм юм гарчихдаг юм. Яг эцсийн үр дүн нь юун дээр гарч байна вэ, юунаас болж байна вэ гэдгийг энэ дээрээ дүгнээд дараагийнхаа бодлогын юман дээр ингэж ярихгүй бол болохгүй л дээ. Би ямар нэгэн байдлаар ерөөсөө Засгийн газрыг шүүмжлээд байгаа юм биш, ер нь энэ засаг, төрийн маань ажилд ийм л хандаад байгаа юм л даа. 
Энэ дээр би одоо ингээд үндсэн чиглэл хэлэлцэж байх үед Засгийн газрын хуралдаан давхацдаггүй л юм. Урьд өмнө нь хэзээ ч ийм байгаагүй. Үндсэн чиглэл гэдэг дээр үндсэн чиглэл, төсөв гээд гарцаа байхгүй сайд нар суудаг, тэгээд юмаа тайлбарладаг, хэлдэг, хариулдаг. Бодлогоо чиглэлд авдаг. Тэгээд буруу, зөрүүгээ ярьдаг. Эндээс чинь Монгол Улсын гэрэлт ирээдүй яах вэ гэдэг нь харагддаг ийм л ажил шүү дээ.
Д.Дамба-Очир: Тэрбишдагва гишүүнд 1 минут өгье.

Д.Тэрбишдагва: Тийм учраас энэ аудитын дүгнэлтээ эргэж нэг үзэж хараад детальчилж үзээч ээ. Аудитын дүгнэлт дээр тулгуурлаад ажлын хэсэг нэлээн детальчилж ажилламаар байна. Тэгээд энэ ажлын хэсэг дээр бол дэд ажлын хэсэг дээр нь нэлээн потенциальный, дэд сайдаас дээгүүр хүмүүс орж ирж. Ингэж байж бид дараагийнхаа жилийн үндсэн чиглэлийг гаргахгүй бол, тэгээд үндсэн чиглэл гээд баахан л юм ярьдаг, ярьдаг. Сүүлд нь мөнгө нь хүрэхгүй байсан, төчнөөн хувь биелэхгүй тийм шалтгаантай байсан гээд. Тэгвэл тэрэн дээр чинь батлах хэрэггүй л байхгүй юу даа. 
Яг үндсэн чиглэлд ямар ч хамаа байхгүй асуудал оруулчихдаг байхгүй юу. Тэрийгээ одоо засах цаг нь болчихсон юм биш үү? Ийм учраас би энэ үндсэн чиглэлээ хэрвээ энүүгээр батлах юм бол би ажлын хэсгээс өөрийнхөө нэрийг татаж байна. Цаашдаа энэ ажлын хэсгийг детальчлаад явна гэвэл би чадах ядахаараа идэвхтэй оролцож энийг засаж сайжруулахын төлөө, тусалж дэмжихийн төлөө ажиллана гэж ингэж хэлмээр байна. Би санал хэлсэн шүү.
Д.Дамба-Очир: Баттөмөр гишүүн асуултаа тавиад авъя.
Б.Баттөмөр: Засгийн газрын Хэрэг эрхлэх газраас гаргасан энэ дүгнэлтэд аудитын байгууллага хангалтгүй гэсэн үнэлэлт өгсөн байна шүү дээ. Энэний хоорондын уялдааг яаж зохицуулах юм бэ, энэ үнэлгээг яах юм бэ? Дахиж авчрах ёстой юм биш үү? Тухайлбал, энэ аудитын үнэлгээний 1.2-т Засгийн газрын 2017 оны 89 дүгээр тогтоолоор батлагдсан бодлогын баримт бичгийн хэрэгжилт, захиргааны байгууллагын үйл ажиллагаа, хяналт үнэлгээ хийх нийтлэг журам, үнэлгээний аргачлалыг ашигласан боловч Хэрэг эрхлэх газар болон Сангийн яам, бусад төрийн байгууллагуудын үнэлгээ зарим тохиолдолд бодитой бус байна гээд таван төрлийн юм хийчихсэн байх юм. Энэнтэй санал нэг байна.
Дараагийн асуудал, 1.15-д эдийн засгийн өсөлтийг дэмжих салбарын бодлогын хүрээнд дэвшүүлсэн зорилт, төлөвлөсөн арга хэмжээ 59,4 хувийн биелэлттэй буюу бусад салбартай харьцуулахад доогуур байгаа нь төвлөрсөн зарим арга хэмжээний хэрэгжилт хангалтгүй гээд ингэж байж байна. 1.17-д эдийн засгийн өсөлтийг дэмжих салбаруудын төлөвлөсөн төсөл, арга хэмжээний хэрэгжилт удааширсан, төлөвлөсөн үр дүн, шалгуур үзүүлэлт, зорилтот түвшиндөө хүрээгүй нь хэрэгжүүлэгч байгууллагын удирдлага, зохион байгуулалт хангалтгүй байгаатай холбоотой. 
1.20 бүс нутаг, хөдөөгийн хөгжил, байгаль орчны бодлогын нь төлөвлөсөн арга хэмжээний 30 дэд арга хэмжээнд хуваагдаж зарим арга хэмжээний хэрэгжилт удааширсан, удирдлага, зохион байгуулалт хангалтгүйгээс төвлөрсөн үр дүн, шалгуур үзүүлэлтүүд зорилтот түвшинд хүрээгүй байна гээд аудит маш тодорхой дүгнэлтүүдээ гаргачихсан байна. Тэгэхээр манай Хэрэг эрхлэх газар, Засгийн газар энэ дээр юу гэж бодож байгаа вэ? Ямар төлөвлөлттэй байна вэ?

Энэ маань яагаад ингэж асуугаад байна вэ гэхээр 2017 оны энэ үндсэн чиглэлийн биелэлт маань 2019 оны үндсэн чиглэлийг батлах үндэс суурь болж өгдөг. Тэгээд бид нар ингээд жил болгон нэг ийм юм яриад, хэлээд бие биенээ хуураад яваад байх юм уу? Хангалтгүй байна шүү дээ, би Улсын Их Хурлын гишүүний хувьд 2017 оны эдийн засаг, нийгмийг хөгжүүлэх үндсэн чиглэлийн биелэлт хангалтгүй байна. Аудитын гаргасан дүгнэлттэй санал нэг байна. Энд хэн хариулах юм бэ?
Д.Дамба-Очир: Занданшатар гишүүн хариулаад явъя.

Занданшатар гишүүний микрофоныг өгье.

Г.Занданшатар: Үндсэн чиглэлийн биелэлтийг Засгийн газрын тогтоолоор батлагдсан бодлогын баримт бичгийн хэрэгжилт болон захиргааны байгууллагын үйл ажиллагаанд хяналт шинжилгээ, үнэлгээ хийх нийтлэг журамд заасны хугацаанд яамдаас ирүүлсэн саналыг нэгтгээд л ийм дүн гаргаж нэгтгэж байгаа. Гурав дахь өдөр болгон Засгийн газрын хуралдаантай байдгийг та бид сайн мэдэж байгаа. Гурав дахь өдөр болгон Засгийн газрын ээлжит хуралдаан өглөө 8 цагаас ээлжит хуралдаантай байгаа. 

Макро эдийн засгийн бодлогын хувь яагаад өндөр гарчихав гээд аудитын байгууллага ч гэсэн, юуны ч гэсэн ирж байгаа юман дээр. Макро эдийн засгийн байдлыг үнэлж байгаа цөөн хэдэн үзүүлэлтүүд л байгаа. Инфляцийн түвшин, төсвийн алдагдал, эдийн засгийн өсөлт гэх мэтчилэн. Эдийн засгийн өсөлт 2017 онд бол 5,1 хувьтай гарсан. Төлөвлөж байсан 4,2-оос өндөр гарсан. Энэ бол тэгэхээр макро эдийн засгийн хэрэгжилт сайжирч байгаагийн нэг үзүүлэлт нь болж байгаа. Төсвийн алдагдал дотоодын нийт бүтээгдэхүүний 9,5 хувиар төлөвлөсөн байсан. Төсвийн алдагдал 6,8 хувь болж гүйцэтгэл нь бараг 27 хувиар сайжирч гарсан. Энийгээ дагаад жишээлбэл, төгрөгийн хадгаламж гэхэд 6,4 их наяд төгрөг байсан 8,8 их наяд болж өсөх жишээтэй.
Валютын ханш өнгөрсөн оны мөн үед 2549 төгрөг байсан, одоо бол 2400 орчим төгрөг болж байна. Валютын ханш тогтворжиж байгаа. Валютын нөөц 3,3 тэрбум долларт хүрээд байгаа. Хөрөнгө оруулалтын 450 сая доллар байсан, оны эцэст 1,2 тэрбум доллар болж өссөн. Энэ бол макро эдийн засгийн үзүүлэлтүүд ингээд сайжраад биелээд 90 хувьтай байна гээд гарч ирж байгаа. Харин томоохон төсөл хөтөлбөрүүд 2017 онд зоригтой, эрс шийдэмгий арга хэмжээнүүд ийм ажлууд тасалдсан. Сүүлийн хоёр, гурван сард нэлээн эрчимжүүлсний үр дүнд макро эдийн засгийн нааштай үр дүнгүүд энэ үндсэн чиглэлд туссан томоохон арга хэмжээнүүдийн зорилтууд нэлээн хангагдсан боловч гуравдугаар улирлын байдлаар үзэхэд энэ бол бас хэрэгжилтийн хувь хангалтгүй байсан юм билээ. Харьцангуй сайжирсан гэж үзэж байна.

Гэхдээ Баттөмөр гишүүний хэлж байгаа, Тэрбишдагва гишүүний хэлж байгаа 2017 оны ажлын үр дүн бас тавьсан зорилтот түвшиндөө хүрэхгүй, төдийлөн хангалттай бус, нэн ялангуяа бүс нутаг, хөдөөгийн хөгжил, байгаль орчны бодлогын чиглэлээр эдийн засгийн өсөлтийг дэмжих салбаруудын бодлогын арга хэмжээнүүдийн хүрээнд бол удаашралтай, зарим талаар хангалтгүй байсан нь үнэн. Нэн ялангуяа эдийн засгийн өсөлтийг дэмжих салбаруудын бодлогын хувь 66,8 хувьтай, нийт 31 арга хэмжээ төлөвлөгдсөнөөс 100 хувийн биелэлттэй 8 арга хэмжээ, 70 хувийн биелэлттэй 13 арга хэмжээ, 40 хувийн биелэлттэй 9 арга хэмжээ, огт хэрэгжээгүй 1 арга хэмжээ байх жишээтэй.

Энэ бол 100, 70, 40 гээд ийм журамлачихсан юм байна лээ. Яг төдөн хувьд ийм ажилтай бол бодлогын баримт бичиг гаргасан бол, ажил эхэлсэн 40, 70, 100 гээд ингээд ийм гуравхан л. 0, 40, 70, 100 гээд дөрвөн үндсэн хэмжүүртэй, энэ журмаараа. Энэ журмын хэмжээндээ л үнэлж байгаа учраас энэ дээр бол зарим талаар бас аудитын дүгнэлт хийсвэр байж болзошгүй. Яагаад гэвэл энэ журамдаа л баригдаж.

Д.Дамба-Очир: Занданшатар гишүүнд 1 минут өгчихье.

Г.Занданшатар: Энэ салбаруудын эрчимжүүлэх шаардлагатай 40 хувиар үнэлэгдсэн. Тухайлбал 14 арга хэмжээ үр дүнгүй буюу 0 хувиар үнэлэгдсэн 2 арга хэмжээ байгаа. Энэ бүхэн дээр нэлээн тийм онцгой анхаарах шаардлагатай. Гадаадын шууд хөрөнгө оруулалтыг татах хууль, эрх зүйн орчныг сайжруулах, урт хугацаанд тогтвортой ажиллах нөхцөлийг бүрдүүлэх, малын ашиг шимийг нэмэгдүүлэх зорилгоор малын удмын санг хамгаалж үржил селексийн аргаар шинэ үүлдэр, омгийг бий болгох, өвөл, зуны хүлэмжийн аж ахуй хөгжүүлэх, хот суурин газрын хүн амын шинэ ургацын ногоогоор хангах, бэлчээрийн ашиглалт, хамгаалалттай менежментийг сайжруулах гэх мэтчилэн ийм эрчимжүүлэх шаардлагатай онцгой анхаарах шаардлагатай 14 асуудал. Тэр дотроо Тавантолгой, Гашуунсухайт.

Д.Дамба-Очир: Гишүүд асуулт асууж хариулт авлаа.

Үг хэлэх гишүүд нэрсээ өгье.

2019 он үндсэн чиглэлийг өргөн барьчихсан байгаа. Гишүүдэд өчигдөр тараасан. Гишүүд маань танилцаад. 2019 оны үндсэн чиглэл дээр бол Тэрбишдагва гишүүний ярьж байгаа шиг ёстой нэг бүрчлэн хэдүүлээ үзэхгүй бол болохгүй юм байна. Би бол санал нэг байгаа.

Нарантуяа гишүүн үгээ хэлээд явъя.

З.Нарантуяа: Ер нь энэ үндсэн чиглэлийн биелэлтийг гаргасан байдлаас Хэрэг эрхлэхийн дарга ярьж байгаа нь яамдын ирүүлсэн зүйлүүдийг нэгтгээд гаргачихсан гэж ярьж байна, тийм ээ? Хяналт шинжилгээ, үнэлгээ хийсэн Засгийн газрынхаа үнэлгээнийхээ дүгнэлтийг тэгвэл бас давхар явуулчихаж баймаар байгаа юм.

Дарга аа, би эхлээд үгээ дуусгаадах уу.

Энэ биелэлтийг улирал болгон энийгээ гаргаад, дүгнээд болохгүй байгаа тэр салбарын яамд дээр хийж гүйцэтгэгдэхгүй байгаа ажлууд дээрээ чиглэл өгөөд шахаад шаардаад жилийн дараа энэ биелэлт 100 хувь байхын төлөө ажиллаж байх гол ажлыг Засгийн газрын Хэрэг эрхлэх газар хийж байх ёстой гэж би ойлгодог юм. Засгийн газрын ажил муу байгаа нь Хэрэг эрхлэхийн гал тогооны ажил муу байгаатай холбоотой байдаг, ер нь бол. Тийм учраас энэ дээр яамдынхаа уялдаа холбоог хангаж чадаагүй, энэ үндсэн чиглэлийн нэгдүгээр бүлгээс бусад бүлгийн ажлууд туйлын хангалтгүй байгаа, зорилтууд биелэгдээгүй байгаа гэдэг дээр та нар дүгнэлт хийх хэрэгтэй.

Урьд өмнөх засаг дээр тийм байсан юм байна лээ, бид нар яриад арай жаахан тэгсэн гэж ярих хэрэггүй шүү дээ, одоо бол. Энэ чинь Монгол Ардын Намын л Засгийн газар явж байгаа шүү дээ. Хэн очиж ажиллаж байгаа нь хамаа байхгүй, тийм ээ. Тийм болохоор энэ дээрээ хариуцлагатай байгаасай, дараа дараагийн удаадаа гэдгийг бүр анхааруулж хэлмээр байна.

Сангийн яам бол өөрийнхөө хэмжээнд ажиллаж байгаа. Чадах хэмжээгээрээ ажиллаж байгаа. Макро эдийн засгийн энэ бодлогын үзүүлэлтүүд чинь сайжраад байгаа нь тодорхой хэмжээгээр гадаад нөхцөл, худалдааны байдал нөхцөл маань сайжирсантай илүү холбоотой. Хэрвээ энэ дээр Засгийн газар илүү их бодлогын уялдааг нь хангаад яамд тэр томоохон төслүүдээ явуулах юман дээрээ илүү анхаарал тавиад сайн ажилласан бол өнөөдрийн өсөлт, энэ макро эдийн засгийн үзүүлэлтүүд чинь энэнээс илүү сайжирчихсан байх ёстой байсан шүү. Тийм учраас юмыг нэг ингээд найзан дундаа, найран дундаа явуулаад байхгүй, энэ Монгол төрийн ажлыг ажилсаг хийдэг, энэний төлөө сэтгэл зүрхээ зориулж ажилладаг байгаасай гэж Занданшатар сайддаа би нэг салбарын мэргэжлийн хүний хувьд онцгойлон хэлмээр байна. Энэ дээр зүгээр, яамдын юмыг бид нар нэгтгээд дүгнэчихсэн гэж яримааргүй байгаа юм.

Түрүүний ярьсан аудитын газрынхантай бол, энэ аудитын дүгнэлт бол бараг гүйцэтгэлтэй биелэлттэй хамт явж байх ёстой. Хамт тараагдаж байх ёстой. Энэ дүгнэлтийг бид нар өнөө өглөө авч байгаа байхгүй юу. Өчигдөр би энд орж ирэхээсээ өмнө үндсэн чиглэлийн чинь биелэлт чинь аудитынхаа дүгнэлттэй хэлэлцэгдэх ёстой, дүгнэлт нь хаана байгаа юм бэ гээд тэр нь байхгүй байсан. Ингэж хариуцлагагүй байж болохгүй шүү дээ. Би энийг чинь танилцаж чадахгүй байна, зүйл болгоныг чинь. Өнөө өглөө, дөнгөж сая тараасан юмыг чинь дөнгөж эхний дүгнэлтийг чинь уншихад л ийм байгаа байхгүй юу. Ажлаа хийсэн нь дээр ээ. Эртхэн цаг хугацаанд нь юмаа амжуулах хэрэгтэй. Энэ олон хөрөнгө оруулалтын үр ашиг нь үнэхээр өгөөжөө өгсөн хөрөнгө оруулалт болсон уу, үгүй юу гэдгийг та нар газар дээр нь очоод гүйцэтгэлийн аудитаа хийгээд дүгнэлтээ гаргачихсан байх ёстой байхгүй юу.
Одоо энд нэг нэгнийгээ хуурах биш энэ төрийнхөө ажлыг явуулахын төлөө бид нар ажиллах ёстой шүү дээ. Би бол ажил гүйцэтгэж байгаа гүйцэтгэх ажилтнууд дээр ер нь буруу өгөхийг хүсэхгүй байна. Энэ хүмүүсийн ажлыг зохион байгуулж удирдаж байгаа хүмүүс энийгээ одоо анхаарах болжээ гэдгийг хэлмээр байна. Тэгээд энэ Эдийн засгийн байнгын хорооноос нэг тогтоол гаргаж энэ чиглэлээр бас хэд хэдэн тодорхой заалт чиглэл даалгавруудыг өгөх хэрэгтэй байна гэдэг саналыг хэлэх гэсэн юм. Баярлалаа.

Д.Дамба-Очир: Болорчулуун гишүүн үгээ хэлье.
Х.Болорчулуун: 2017 оны үндсэн чиглэлийн биелэлтийн ажлыг сонсож байна. Би эндээс бас ганц зүйлийг онцолж хэлмээр байна. Юу вэ гэвэл хүний хөгжил, нийгмийн бодлогын чиглэлээр 83 хувиар биелэлттэй гэж байна. Би энэ бол бас худлаа, цаасан дээр л 83 хувь байх. Амьдралд яг тийм биш шүү гэдгийг хэлмээр байна. Ялангуяа ажлын байрыг нэмэгдүүлэх, ажилгүйдлийн түвшинг бууруулах гэж үндсэн чиглэлд орсон байсан. Энэ тал дээр 2017 оны дөрөвдүгээр улирлын байдлаар ажилгүйдлийн түвшин 7 хувьд хүрсэн гэж байна. Энэ худлаа. Ийм багасаагүй.
Өнөөдөр Монгол Улсад ажилгүйдлийн хар үүл нөмөрчихөөд байгаа. Эх орондоо амьдарч чадахгүй эх орноосоо дайжиж байна. Солонгосын Элчин сайд битүү очер байна. Бүр 6, 7 сар хүртэл очероо дийлэхгүй хүмүүс нь жагсчихсан байна. Амьдралын тулд, хэдэн төгрөг олохын тулд үр хүүхэд, гэр орноо орхиод тийшээ нүүдэллэж байна. Гадаадад очиж хөдөлмөр эрхлэхээр явж бана. Энэ бол Монгол Улс дотооддоо иргэдээ хөдөлмөр эрхлэх боломжийг нь хангахгүй байгаатай холбоотой юм. Яамд та нарын үйл ажиллагаатай холбоотой юм. Бид хоёр хөрш рүүгээ юм үйлдвэрлээд ажлын байр бий болгоод юм үйлдвэрлээд гаргаж чадахгүй. Эдний гааль, импортын татвар бол 30, 40 хувиас дээшээ байдаг юм. Бүр 65 хувь хүртэл байдаг. Манайх бол 5-хан хувийн гаалийн импортын татвартай. Ийм нөхцөлд бол Монгол Улсад үйлдвэрлэл хөгжихгүй л дээ. Үйлдвэрлэл хөгжихгүй.
Ажлын байрыг хамгаалах, нэмэгдүүлэх шилдэг арга чинь дэлхий нийтээр импортын татварыг босгыг өндөрсгөх байдаг юм. АНУ Трамп Ерөнхийлөгч Хятадаас, Солонгосоос авах зарим бүтээгдэхүүн дээрээ ийм 50 хувь хүртэл босгыг нь өндөрсгөөд төдөн сая хүн ажлын байр бий болно, хангагдана гээд л зарлаж байна. Яг тэрэн шиг тооцоог манай яамд хийх ёстой байхгүй юу. Тэгэхгүйгээр ялангуяа энэ үйлдвэрлэл хөгжсөн энэ хоёр хөршийн нэмүү өртөг шингэсэн бараа бүтээгдэхүүн манайх руу чихэж байхад бид энд үйлдвэрлэл хийж чадахгүй ээ. Дампуурч байгаа аж ахуйн нэгжүүдийн давалгаанд л манай үйлдвэрлэгчид хаалгаа барьж байгаа юм.
Энэ ч бас яг өнөөдөртөө биш 20 жилийн өмнө Монгол Улсын үндэсний үйлдвэрлэлийг элгээр нь хэвтүүлсэн юм л даа, Энхсайханы Засгийн газрын үед. Гаалийн импортын  30 хувийн татвартай байхад 30 сая долларын Азийн хөгжлийн банкнаас өгнө, глобальчлал нэрээр та нар гаалийн татвараа 0-лэ гээд, өнөөдөр тэрнээс хойш үндэсний үйлдвэрлэл өөдөлж чадаагүй, ажилгүйдлийн хар үүл Монголд нүүрлэсэн гэж хэлж болно. Энийг өөрчлөх цаг нь болсон.

Гэхдээ бид нар хийж чадахгүй техник, технологийн, эм гаалийн татвар 0 байх ёстой. Харин хийж чадах, хийж чадаж байсан юман дээрээ бид нар үе шаттайгаар гаалийн татварыг нэмэгдүүлэх энэ арга хэмжээг хэрэгжүүлэх хэрэгтэй. Энэ дээр бас яамд судалгаа тооцоотой ажиллаасай гэж хүсэж байна. Ялангуяа 2019 оны үндсэн чиглэлийг одоо төлөвлөж байна, гаргаж байна. Энэ дээр яг ийм бодитой, иргэдээ ажлын байртай бий болгох ийм зүйлийг хийе. Энийг хүсэж байна. Хөдөө, орон нутагт тойрогт ажиллаж байхад ажилтай л болгож өгөөч гэж иргэд. Ганц хүсэж байгаа зүйл нь. Энэний төлөө бид дээр, дооргүй ажиллах ёстой.
Манай намын мөрийн хөтөлбөрт татвар нэмэхгүй гэж балиар юм орчихсон юм. Татвар бол нийгмийн тухайн цаг үеийн үр дүнгээс шалтгаалж л нэмж, хасна шүү дээ. Тийм юманд баригдаад энэ хийвэл зохих юмаа хийхгүй, хамгаалахгүй ингэж байж болохгүй л дээ. Ажилгүй хүнд 10 төгрөгөөр юмны үнэ өсөхөд хэцүү, ажилтай хүнд 50 төгрөг ч байсан, 100 төгрөг ч байсан тэр бол анзаарахгүй шүү дээ. Тэгэхээр 5, 10 хувь гаалийн татварыг нэмэгдүүллээ гээд бүгд ажилтай байж байхад энэ улс орны иргэдийн маань амьжиргаа дээшилж улс орон маань тогтвортой, гадагшаа иргэд нь нүүдэллэхгүйгээр байх боломжтой байна шүү дээ. Энэ дээр бүх яамд цаашдаа 2019 оны үндсэн чиглэлдээ.

Д.Дамба-Очир: Тэрбишдагва гишүүн үгээ хэлье.

Д.Тэрбишдагва: Бид Их Хурал дээр ч гэсэн, Байнгын хороон дээр ч гэсэн ажил хийвэл хийсэн шиг хийгээд хийхгүй бол хоёрын хооронд нэр зүүмээргүй байгаа юм л даа. Тийм учраас би дахиад хэлэх гэсэн юм. Монгол Улсын эдийн засаг, нийгмийг 2017 онд хөгжүүлэх үндсэн чиглэлийн биелэлт. Энэ дээр чинь анализ, дүгнэлт хийгээд судалгаа тооцоо гаргаж байж бид ер нь үндсэн чиглэлээ яаж боловсруулсан юм бэ, энэ чинь зөв юмуу, буруу юм уу, тэр аргачлал дээрээ. Цаашдаа үндсэн чиглэлийг яаж боловсруулах юм бэ. Хэлсэн, ярьсан үгэндээ орсон юмуу, ороогүй юм уу гээд ингээд явахгүй бол болохгүй байна л даа. Занданшатар гишүүн ээ, танайх Засгийн газар байгуулагдаад удаагүйг мэдэж байна. Яахав, үгийн алдаа байлгүй дээ. Би бол таны сая яамнаас ирсэн саналыг нэгтгээд явуулчихсан гэж хэлсэн. Бодвол тэр хяналт шинжилгээнийхээ газраар хянаж шалгуулсан юм шиг байна гэж ойлголоо.
Өнөөдөр энийг ингээд ярихаар чинь бид нийгэм, эдийн засгийг хөгжүүлэх үндсэн чиглэл гэж ярихаар иж бүрнээр нь ярих ёстой л доо. Сая манай гишүүдийн хэлж байгаа. Өнөөдөр яг бодит амьдрал дээр ямар байна вэ? Албан бус тоогоор бол ард түмний 39 хувь нь, 30 гаруй хувь нь ядууралтай байна. 145 мянган төгрөгөөс доош цалин авч байгаа хүмүүсийг ядуурал гэж хэлээд байгаа шүү дээ. Тэгэхээр чинь одоо 200, 300 мянган төгрөгийн цалинг юу гэж үзэх юм бэ? Тэгэхээр ядуурал үнэн үү, үнэн, нүүрлэчихсэн. 30 хувиас нь дээших болчихсон нь ядууралтай. 29 хувь нь гээд 30 хувь нь ажилгүй. Ийм нөхцөлд чинь. Яахав би энэ танилцуулгыг шүүмжлэлтэй биш. Энэ дээр чинь дүгнэлт хийж энэ Засгийн газар урт удаан насалж сайн ажиллах үүднээс энэ дүгнэлт дээрээ хийгээд эндээс чинь гишүүд нь идэвхтэй оролцоод сайд нар нь идэвхтэй оролцоод 2019 он, 2018 ондоо дүгнэлтээ гаргаж явахгүй юм уу?
Дээр нь, би дахиад хэлчихье. Тэгвэл үндсэн чиглэл хэлэлцэж байхад бид заавал гурав дахь өдөр Байнгын хорооны хурал хийхгүй хоёр дахь өдрөө хийж болно шүү дээ. Заавлал Засгийн газрын хурал, үндсэн чиглэл хоёр. Сайдууд байдаг юман дээр давхцуулж бас болохгүй шүү дээ. Тэр даргын зөвлөл дээрээ ярьж байгаад энийг эргэж хойш нь янзалж болох ёстой шүү дээ. 

Хамгийн сүүлд нь энэ гишүүдийн хэлээд байгаа үнэн л дээ. Өнөөдөр бид жижиг, дунд үйлдвэрлэлийг хөгжүүлж мэргэжлийн ажилтан бий болгохгүйгээр ерөөсөө улс орон хөгжихгүй. Би өнөө өглөө энийг харж байхад. Бид дээр үеийн нэг сурах бичиг дээр байсан юмаа, хөдөлмөрийн баатар гахайчин Дэнсмаа гэж байсан, гахайчин. Одоо гахайчин мэргэжилтэй хүн Монголд байгаа юм уу? Яг мэргэжлийн саальчин байгаа юм уу? Яг мэргэжлийн малчин бэлдэж чадаж байгаа юм уу? Портероор мал малладаг хүнийг малчин гэж хэлэх юм уу? Тэгээд сүүлийн үед уул уурхай, гагнуурчин, цахилгаанчин, слесарь гэсэн юм ярьж байгаа юм.
Энэ бол дэвшил мөртлөө яг жижиг, дунд үйлдвэрийн орон нутагт хөгжүүлчих мэргэжилтэй ажилчингууд чинь байгаа юм уу? Тийм учраас энэ “Ажилсаг Монгол” хөтөлбөр энэ тэрийг зөндөө яриад болохгүй болохоор нь энэ Эдийн засгийн байнгын хороо, Нийгмийн бодлого, боловсрол, соёл, шинжлэх ухааны байнгын хороогоор хамтарсан том ажлын хэсэг байгуулна. Энэний дараа ажлын хэсгийг баталж өгөх байх гэж би найдаж байгаа.

Ийм, ийм байдалтай. Тэгээд одоо энэ гаргаж ирж байгаа материал чинь. Хөөрхий тэнд чинь төрийн албан хаагч гээд хуучин хэдэн хүмүүс нь. Чадварлаг хүмүүс нь байхгүй болчихсон. Одоо ингээд хар л даа. Одоо яг ийм юм ярьж байхад Дамба-Очир дарга аа, яг одоо шийдвэр гаргагч хэдэн хүн энд сууж байна вэ? Энэ бид нарын Их Хурлын Эдийн засгийн байнгын хорооны бид нарын хэлж байгаа үгийг сэтгэлээсээ, энэ улс орныг чинь засчих юмсан, сайжруулчих, сэтгэлээсээ хэлж байгаа үгийг сонсож байгаа хэдэн сайд, хэдэн дэд сайд, хэдэн төрийн нарийн бичгийн дарга нар байна в э? Энийг чинь тэгвэл бид ингэж яриад шал дэмий цагаа үрж байхын хэрэг байгаа юм уу?

Эдийн засгийн байнгын хороо бид өнгөрсөн жилүүдэд аргаа бараад бүх яамдад том төсөлтэй холбоотой Оюутолгойтой, Тавантолгойтой, иргэний нисэх, төмөр зам бүгдэд нь чиглэл өгөөд Эдийн засгийн байнгын хорооны тогтоол гаргасан. Тогтоолынхоо гүйцэтгэл дээр бид хяналт шалгалт хүртэл тавиад явъя гээд аминдаа энэ чинь ажилд нь туслах гээд ингээд байхад энэ хэдэн Их Хурлын гишүүд амбицтай юмнууд ингээд бид нарыг шахаж шаардаж байна гэж. Биш байхгүй юу даа, энэ чинь. Хамтарч ажиллая, дэмжиж ажиллая, тусалж ажиллая. Урьд өмнөх бурууг чинь засаж байж л ингэж ярьж байхад чинь энэ чинь тэгээд зөв юм уу?
Солонгосын ажилчинд явлаа. Солонгост ажиллаж байгаа хүмүүс 3D буюу аюултай, хортой, бохир нөхцөл гэсэн ийм гурван нөхцөлд л манайхныг авдаг юм байна лээ шүү дээ. Бид бол хэл усыг нь сурчихсан, хэлтэй бол хөлтэй гэдэг шиг тийм хүмүүсээ явуулмаар байна шүү дээ. Одоо тийм ажил дээр монголчууд маань очерлоод бүр тэр хортой, бохир, аюултай тэр орчинд нь бид ажиллахад бэлэн байна гээд ингэж явж байхад. Энэ чинь төрийн бодлогоор энэ макро эдийн засгийн том, том хүсэлтүүд яриад байгаа, яаж хүмүүсээ ажилтай болгох вэ, яаж ядуурлаас гаргах вэ, ямар дэмжлэгт нь ядарсан хүмүүст нь дэмжлэг үзүүлэх вэ гээд ийм юмнуудаа ярих цаг нь болчихсон юм биш үү? Тийм учраас энийг эргэж жаахан судлаад аудитын.

Д.Дамба-Очир: 5 минутын горимд тавьчихсан юм.

Дэлгэрсайхан гишүүн үгээ хэлье.

Б.Дэлгэрсайхан: Энэ ажлын хэсгийн танилцуулга дээр гарсан Үндэсний аудитын газрын гаргасан дүгнэлтийг бас би зөв гэж үзэж байгаа. Та бүгд мэдэж байгаа. Дэд ажлын хэсэг бас сайн ажилласан. Ер нь дэд сайд, төрийн нарийн бичгийн дарга нар оролцоод нэлээн сайн ажилласан. 2016 онд бол нөхцөл байдал ямар байсныг бид бүгдээрээ мэдэж байгаа. Харин ч 2017 онд бол харьцангуй хүнд байх үед гадаадын хөрөнгө оруулалт сэргэсэн, мөн бас Засгийн газар бололцооны арга хэмжээ авсан. Гэхдээ өнөөдөр байдал өөр байгаа. 2018 он бол эдийн засаг өсөлттэй байгаа энэ үед ер нь Засгийн газар бол томоохон мега төслүүдээ бас хөдөлгөмөөр байна, Занданшатар сайд аа? Тухайлбал, энэ төмөр замуудаа яаралтай эхлүүлэхийн тулд шийдвэрээ хурдан гаргаад явмаар байна. 

Хоёрдугаарт, хилийн боомтуудын ачаа нэвтрэх чадварыг сайжруулах гээд Хятадын хөнгөлөлттэй зээлээс мөнгө тавигдсан юм байна лээ. Тэгээд энийгээ яаралтай эхлүүлэхгүй бол бас болохгүй юм байна. Дараагийн дугаарт бол, Эдийн засгийн чөлөөт бүсээ цаг алдалгүй нээмээр байна. Ийм том төслүүд хөдөлж байж бүх ажлын байр бий болно. Үүнийг дагаад бас жижиг дунд үйлдвэр хөгжих боломжтой. 
Тийм учраас одоо энэ хаврын ажил эхэлж байгаатай холбогдуулан Засгийн газар дээрх том мега төслүүдтэй холбогдсон шийдвэрүүдээ хурдан түргэн гаргаад ингээд яваач ээ гэдгийг бас энэ дээр хэлмээр байна. Тэгэхгүй бол та нарын шийдвэрүүдийг хараад суугаад хаврын цаг, урин дулаан цаг болоод ажил эхлэх энэ цаг нэг хоногоор ч гэсэн хорогдоод байхаар үнэхээр харамсалтай байна. Энэ, та нарын гаргах, ялангуяа Засгийн газрын гаргах шийдвэрээс энэ хувийн хэвшил болоод концесс, бас энэ төрийн өмчит компаниудын үйл ажиллагаа цаашаа хурдан түргэн хөдлөх ийм хөшүүрэг болох учраас Засгийн газар энэ дээр онцгой анхаарч өгөөч ээ гэдгийг хүсмээр байна. Баярлалаа.
Д.Дамба-Очир: Баттөмөр гишүүн үгээ хэлье.

Б.Баттөмөр: Ер нь Монгол Улсын эдийн засагт өөрчлөлт гарч байгаа юу гэвэл гарч байгаа. Энийг маргах юм байхгүй ээ. Одоо энд үзүүлэлтүүд бүгд мэдэж байгаа, төсвийн алдагдал буурч байгаа, гадаад валютын нөөц нэмэгдэж байгаа, төлбөрийн тэнцэл сайжирч байгаа, гадаад худалдаа ашигтай байгаа. Инфляц урьд түвшиндөө байгаа, төсвийн алдагдал буурч байгаа гэх мэтийн олон сайн талууд байгаа. Тэгэхдээ энэ сайн давуу талууд байгаа гэдэг дээрээ бас хийж чадаагүй ажлаа халхавчилж болохгүй.

Би өнөөдөр юу гэж хэлэх гэж байна вэ гэхээр том төслүүд явсангүй ээ. Хөнгөн үйлдвэрийн салбарыг дэмжих Эмээлтийн технологийн парк гээд төлөвлөсөн. Тэр бол олигтой явсангүй. Эрчим хүчний салбарт тавьсан зорилтууд бүрэн хэрэгжсэнгүй. Хийж чадах, хийх ёстой ажлууд хийгдсэнгүй. Бодит салбарын өсөлтийг дэмжих энэ Богд хаан, Эрдэнэт овоот, Ханги мандал, Гашуунсухайт, Тавантолгой гээд төмөр замын төслүүд ерөөсөө олигтой явсангүй, бас. Нэг зураг төсөл хийж байгаа, ТЭЗҮ боловсруулж байгаа гэсэн ийм хэмжээнд яваад байдаг.
Дотоодын усан замын төсөл гээд бас аялал жуулчлалын салбарт ашигтай ийм төсөл байсан. Энэ бас олигтой явсангүй. Барилгын салбарыг дэмжих, барилгын материалын үйлдвэрлэлийг дэмжих, тэр олдоцыг нэмэгдүүлэх чиглэлээр тавьсан зорилт бас хэрэгжсэнгүй. Аймаг болон хотын цэвэрлэх байгууламжтай холбоотой асуудлууд бас олигтой явсангүй. Уул уурхайн төсөл бас олигтой явсангүй. Энэ дотроо бас Эрдэнэс-Тавантолгойтой холбоотой ийм төсөл. Энэ бид нарын ярьдаг юм яригдсангүй. Жижиг, дунд үйлдвэрлэлийг хөгжүүлэх чиглэлээр тавьсан зорилтууд хангалтгүй байна, хөдөлмөр эрхлэлтийг дэмжих чиглэлээр хийх ажлууд маш их байна. Бас олигтой явсангүй. 

Монгол Улсын ирээдүйг бид их томоор харах хэрэгтэй. Бид томоор харж чаддаггүй юм бол томоор харж чадах хүмүүс нь гадна гудамжинд байж байгаа. Бид зайгаа тавьж өгөх ёстой. Бид алийн болгон ийм тулга тойрсон юм ярьж ингэж явах юм бэ? Тухайлбал, энэ Тавантолгойн төсөл гээд байж байна. 1981 онд ОХУ-ын эрдэмтэд, геологичид ТЭЗҮ-г нь хийгээд өгчихсөн. 40 жил боллоо. Ардчилал, зах зээлийн нийгэмд шилжээд 30 жил боллоо. Юу ч хийсэнгүй. Аман дээрээс нь Хятадууд өөрсдөө ачиж аваад л өнөөдөр ингээд явж байгаа шүү дээ. Тэр төмөр зам нь байхгүй, баяжуулах үйлдвэр нь байхгүй.
771 сая доллараар барих төмөр замын чинь бараг 50, 60 хувь нь хийгдсэн гээд байдаг. Энэ дээр өнгөрсөн жил юу хийв дээ. Юу ч хийгдсэнгүй. Хос замтай болно гэсэн, одоо ямар хэмжээнд явж байна вэ, баяжуулах үйлдвэр нь хаана байна вэ? Тэр овоолгоо ачдаг гинжин дамжуулга хийнэ гээд байсан. Багахан хэмжээний хөрөнгөөр хийчихээр л юм байна лээ. Хоёр дахин их тэр нүүрс олборлоод байгаа мөртлөө ноогдол ашиг хуваадаггүй, хоёр дахин багыг хувааж байгаа юм, 90 тэрбумыг хувааж байна гээд өчигдөр бас л тийм яриа болж байсан. Энэ бол зүйтэй л асуулт шүү дээ.

Ийм байж болохгүй л дээ. Томоор, Монгол Улсын ирээдүйг томоор харах хэрэгтэй. Томоор хардаг хүмүүс нь энд харамсалтай нь алга байна. Томоор биш гэхэд гутранги харж болохгүй. Одоо яг ийм байдлаараа бид нар 2019 оны үндсэн чиглэлийг боловсруулж батлах юм уу? Үнэхээр харамсалтай байна л даа. Тавантолгойн төсөл бол 8,6 тэрбум тоннын нөөцтэй дэлхийн хосгүй орд. Тэнд 1,6 сая тонн гөлтгөнө байна гэж байгаа юм. Энд цементийн маш том үйлдвэр барьчих боломж байгаа. Барилгын материалын үйлдвэрлэл хөгжүүлэх маш их боломжууд байна. 730 сая доллараар төмөр замыг нь барьчих боломж байна. Өнгөрсөн онд гэхэд өрөө төлөөд байгаа мөртлөө 730-аад тэрбум төгрөгийн ашигтай ажиллачихлаа.
Маш их боломжууд байна шүү дээ. Нүүрс баяжуулах үйлдвэрийг 180-200 сая доллараар барьчих боломж байж байгаа гэж байгаа юм. Дөрвөн жилд хөрөнгө оруулалтаа нөхчих ийм, ийм юмнуудыг одоо хэрэгжүүлэхгүй бол болохгүй байна шүү дээ, нөхдүүд ээ. Тийм учраас үндсэн чиглэлийн энэ хийсэн дүгнэлттэйгээ Засгийн газар дахиж сайн ажиллаж 2019 оны үндсэн чиглэлийг батлахад алдаатай, оноотой хийгдсэн юмнуудаа дүгнэлт хийж ингэхгүй бол 2019 оны үндсэн чиглэл бол бас буруу гарна гэдгийг хэлэхийг хүсэж байна.
Д.Дамба-Очир: Гишүүд үг хэлж дууслаа. Ер нь 2019 оны үндсэн чиглэлийг өргөн барьчихсан байгаа гэж би түрүүн хэлсэн. Тэрэн дээр хэдүүлээ аягүй сайн сууцгаая. Бүр энэ чинь гурван шаттайгаа явах юм байна лээ. Хэлэлцэхийг нь шийдээд, хэлэлцэх эсэхийг нь шийдээд, нэгдүгээр хэлэлцүүлэг, хоёрдугаар хэлэлцүүлэг гээд бүгдээрээ явах юм байна. Энэ дээр аягүй сайн сууцгаачихъя.
Баярсайхан, Үндэсний хөгжлийн газрын дарга чи гишүүдэд яг энэ хавар одоо эхлэх гэж байгаа ажлуудын томоохон төслүүдийн асуудлаар танилцуулга өгөөдөхөөч. Өөрөөр хэлбэл, санхүүжилт нь бэлэн болчихсон, ТЭЗҮ, зураг төслүүд нь бэлэн болчихсон, бүх асуудлууд нь бэлэн болчихсон ийм төслүүд байна уу, үгүй юу. Тэгээд ажлын байр энийгээ дагаад гарах юм уу, үгүй юу гээд өгөөдөхөөч. Ер нь бид нар Байнгын хороон дээрээ энийг аваад нэг хэлэлцвэл яасан юм бэ, том төслүүдийн асуудлаар? Дэлгэрсайхан, бүгдээрээ тэгээд нэг явсан нь дээр байх.

Занданшатар гишүүний микрофоныг өгөөдөх дөө. Энэ талаар хоёр үг хэлээдэхэг.

Г.Занданшатар: Баярлалаа. Гишүүдийн гаргасан саналыг Дэлгэрсайхан гишүүн, Баттөмөр гишүүний хэлж байгаа том төслүүдээ хөдөлгөж мега төслүүдээ хөдөлгөх, ер нь эрчим хүчний, энэ хоёрхон зуны хугацаанд амжиж ажиллаж хөдлөх тал дээр санал нэг байна. Саналтай хамт бэрхшээл ч нэг байна. Тийм учраас одоо бас Эдийн засгийн байнгын хороо хүчээ нэгтгэж бид нар энэ үндсэн чиглэл, мөрийн хөтөлбөрийн хэрэгжилтийг эрчимжүүлэх зорилгоор 5 байнгын ажлын хэсэг, Улсын Их Хурал, Засгийн газрын гишүүдтэйгээ хамтарсан ийм ажлын хэсгүүдийг том төсөл дээр эхнээсээ ойлголцлыг нэгтгэж хөдөлгөх, Тавантолгой, түүнийг тойрсон дэд бүтцийн томоохон төслүүдийг хөдөлгөх, төмөр замыг хөдөлгөх ийм санаачилгаа боловсруулаад эцэслэх шатандаа явж байна. Тийм учраас энэ дээр Эдийн засгийн байнгын хорооны гишүүдийг идэвхтэй оролцоотой гэж хүсэж байна.
Үндсэн чиглэлийн хувьд бол яахав, бид 2016 онд сонгуулийн мөрийн хөтөлбөр, Засгийн газрын үйл ажиллагааны хөтөлбөр дээрээ тулгуурлаад зарим талаар зарим нь бас хэрэгжихэд нэлээн хүндрэлтэй, уриа дуудлагын шинж чанартай, зарим нь бол зайлшгүй хэрэгжих шаардлагатай ийм төслүүд ч байна. Тэгээд энэ дотроо бид нарын Богд хаан төмөр замаас авахуулаад ТЭЗҮ нь хийгдсэн төмөр замын ажлууд Хөшигийн хөндийн эхлэх асуудал, Тавантолгой-Гашуунсухайтын зам төмөр зам, Сайншанд-Зүүнбаян, Тавантолгой-Ханги мандлын зэрэг орчим төмөр замын чиглэлүүдийг нэн ялангуяа Эдийн засгийн байнгын хорооны ажлын хэсэг дэмжээд хамтраад ажиллаад энэ дээр бас олон санаат оргож босохгүй ингээд ажиллавал их сайн байна. Энэ асуудлууд дээр Засгийн газраас ажлын хэсгүүд гарчихсан ажлууд нэлээн эрчимтэй явж байгаа. 

Үндсэн чиглэлийн хувьд зарим талаар хэрэгжихэд хүндрэлтэй, бүх төмөр замуудыг зэрэг тавьчихна гэж байхгүй. Эрдэнэт овоот, Богд хаан, ер нь бараг арваад төмөр зам, арваад том зам гээд ер нь том, том ажлууд Хөөт, Хөшигөөс авахуулаад маш олон ажлууд тусгагдсан байдаг. Тэгээд энийг бас дэс дараагаар нь, ач холбогдлоор нь эрэмбэлж хийх ажлаа эхлүүлэх ийм ажлууд шаардлагатай байгаа юм. Тэгээд энэ хавар ажил эхлэх чухал байна. Тийм учраас энэ чиглэлээр бас Эдийн засгийн байнгын хороо ажлын хэсэг гаргаад хамтраад ажиллавал сайн байна. Санал нэг байна.
Д.Дамба-Очир: Занданшатар сайдад баярлалаа. Баярсайхан, нэг юм байгаа юмсан. Концесс дээр барих-шилжүүлэх биш, B-O-T гээд барих-ашиглах-шилжүүлэх гэдгээр нь концесстоо тэр хууль дээр нь өөрчлөлт оруулчихъя гэж бид нар ярьсан шүү дээ. Тэрийг оруулаад ирээч. Тэгэх юм бол тэр концессууд нь яваг л дээ. Тэгэхгүй бол бид нар ингээд төсөв дээр дарамт ирчих гээд байна гээд бид нар нөгөөдөхийг чинь явуулдаггүй. Тэр хуулийн ганцхан тэр заалтыг оруулаад ир л гэж би чамаас мэдэхгүй, дөрөв, таван сарын өмнө л хэлсэн. Чи тэрийг оруулаад ир л дээ, өнөөдөр. Наадах Занданшатар сайдтайгаа ярьж байгаад ороод ир л дээ, та нар. Тэгээд барих-ашиглах-шилжүүлэх гэдгээр нь оруул л даа, B-O-T-гээр нь оруулаад ир, B-T биш. Энийг нэг хийгээдэхээрэй.
Ингээд Эдийн засгийн байнгын хорооноос байгуулсан ажлын хэсгээс эдийн засаг, нийгмийг 2017 онд хөгжүүлэх үндсэн чиглэлийн биелэлтийн талаар Улсын Их Хурлаас тусгайлан тогтоол гаргах шаардлагагүй гэж үзсэн байна. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Дэлгэрсайхан гишүүн танилцуулна.

Өнөөдрийн Эдийн засгийн байнгын хорооны үндсэн чиглэлийн асуудал ингээд дуусаж байна.

Дараагийнхаа асуудалдаа ороод явъя.

Хоёр. Санхүүгийн зохицуулах хорооны 2017 оны үйл ажиллагааны тайланг хэлэлцэнэ. 

Санхүүгийн зохицуулах хороо, ажлын хэсгийнхэн орж ирээрэй, суугаарай.

Даваасүрэн хаана байна, тайлангаа тавина.
Санхүүгийн зохицуулах хорооны 2017 оны үйл ажиллагааны тайланг хэлэлцэнэ. Тайланг Санхүүгийн зохицуулах хорооны дарга Даваасүрэн танилцуулна.
Даваасүрэнг микрофонд урьж байна. 3 номерын микрофоныг өгье.

Гишүүдийнхээ энэ өглөөний амгаланг айлтгая. Санхүүгийн зохицуулах хорооны үйл ажиллагааны тайланг хоёр бүлэг хэсэгтэйгээр танилцуулъя. Зах зээлд гарсан өөрчлөлт, нөлөөлөл мөн Санхүүгийн зохицуулах хорооны үйл ажиллагаатай холбоотой хэсэг. 
Өнгөрөн хугацаанд Санхүүгийн зохицуулах хороонд 2013 оноос хойш зохицуулалттай байгууллагын этгээдийн тоо 2,6 дахин өссөн байгаа. 2017 оны байдлаар 2125 аж ахуйн нэгжийг энэ зах зээл дээр зохицуулж байна. Үүнийг салбараар нь авч үзэх юм бол үнэт цаас, даатгал, банк бус санхүүгийн байгууллага, хадгаламж зээлийн хоршоо, салбар төлөөлөгч оффисын газраар нь ингэж задалж харуулсан байгаа.

Хадгаламж зээлийн хорооны хувьд бол зах зээлд гарсан өөрчлөлтийг авч үзэх юм бол өнгөрсөн онд хадгаламж зээлийн хоршооны нийт хөрөнгө 35,4 хувиар өсөж 153 тэрбумд хүрсэн байгаа. Үүнтэй сацуу хадгаламжийн хэмжээ ч гэсэн 100 тэрбум руу дөхсөн ийм үзүүлэлттэй байна. Хадгаламж зээлийн хоршоодын хувьд бол нийт ашгийн хэмжээ бол 2016 онтой харьцуулахад 42,4 хувиар өссөн байна. Харин Хадгаламж зээлийн хоршоодын тоо бол 2016 онд 280 байсан бол 2017 онд 290 болж арваар өссөн ийм дүнтэй байгаа юм.

Хадгаламж зээлийн хоршоодын үйл ажиллагааг эдийн засгийн өгөөж болон нөлөөллийг нь тухайлан авч үзэх юм бол өнгөрсөн онд гишүүдийн тоо 20,4 хувиар өсөж 55 мянгад хүрсэн байна. Зээлдэгчдийн тоо бол мөн 25,7 хувиар өсөж 37 мянган иргэд хадгаламж зээлийн хоршоодоос зээл авсан бол хадгаламж эзэмшигчийн хувь мөн 43 хувиар өссөн байна. Бүх аймгуудад хадгаламж зээлийн хоршоод үйл ажиллагаагаа явуулдаг. Өнгөрсөн онд улсын төсөвт төвлөрүүлсэн татварын хэмжээ өмнөх оноосоо 28,2 хувиар өсөж 859 сая төгрөгийг улсын төсөвт  төвлөрүүлсэн байна.

Даатгалын зах зээлийн хувьд гэвэл даатгалын нийт хөрөнгө, нөөц сангийн хувьд аль, аль нь өсөлттэй байгаа. Нийт хөрөнгийн хувьд 250 тэрбум төгрөгт хүрч байгаа бол нөөц сангийн хувьд 118 тэрбумд хүрсэн ийм дүнтэй байгаа. Мөн үүнтэй сацуу хураамжийн орлого болон нөхөн төлбөрийн хэмжээ давхар даатгалын хураамжийн үйл явц ч гэсэн өссөн ийм дүнтэй байгаа юм. Даатгалын салбарын эдийн засгийн өгөөжийг нь бүхэлд нь авч үзэх юм бол өнгөрсөн онд гэхэд даатгалын салбар дээр нийт арваад компанийн хувьд 200 орчим ажлын байр нэмэгдсэн. Даатгуулагч иргэдийн тоо 48 мянгаар өссөн. 2016 онтой харьцуулахад даатгалын салбарт 26 шинэ бүтээгдэхүүн бий болж бүтээгдэхүүний тоо өнөөдөр 560-д хүрээд байна. Улсын төсөвт төвлөрүүлсэн орлогын хувьд татварын орлого бас 2016 оноос 23,8 хувиар нэмэгдэж 3,6 тэрбум төгрөгт хүрсэн байна.

Банк бус санхүүгийн байгууллагуудын хувьд нийт хөрөнгийн хэмжээ мөн 1 их наяд төгрөгт хүрч байна. Үүнээсээ 70 орчим хувь нь зээлд гарч ирж байгаа. 2016 оны жинлэгдсэн дундаж зээлийн хүүтэй харьцуулах юм бол 2017 онд зээлийн хүү 0,6 пунктээр буурч 3,4 хувьд хүрсэн байна. Банк бус санхүүгийн байгууллагуудын хувьд эдийн засагт өгч байгаа нөлөөллийг нь авч үзэх юм бол дүрмийн сан өссөн, өргөжилтийн үр өгөөж бий болсонтой холбоотойгоор ажиллагсдын тоо өмнөх онтой харьцуулахад 400 орчмоор нэмэгдсэн байна. Бүх аймгуудад банк бус санхүүгийн байгууллагууд үйл ажиллагаагаа явуулж байгаа. Зээлдэгчдийн тоо 61,7 хувиар өмнөх онтой харьцуулбал, харилцагчийн тоо 150 хувиар бас өссөн ийм үр дүнтэй байна. Банк бус санхүүгийн байгууллагуудын хувьд 2016 онтой харьцуулахад татварт төвлөрүүлж байгаа орлогын хэмжээ 23,1 хувиар нэмэгдэж 11,2 тэрбум төгрөгийг улсын төсөвт татварт төвлөрүүлсэн байна. 

Үнэт цаасны зах зээлийн хувьд бол зах зээлийн хамгийн их өргөжсөн ийм жил байлаа. Сүүлийн 26 жилийн хугацаанд үнэт цаасны зах зээлийн үнэлгээ анх удаа 2,4 их наяд төгрөгт хүрсэн нь зах зээлийн хувьд хамгийн өндөр үзүүлэлт юм. Хувьцаат компаниудын тооны хувьд бол 62 хувьцаат компани байгаа, 52 болж буурсан бол тэдгээрийн өөрсдийнх нь хувь нийлүүлсэн хөрөнгийн хэмжээ бол бас өссөн байгаа.

Зах зээлийн үнэлгээ өссөнтэй холбоотой топ 20 индексийн үнэлгээ мөн өссөн. Арилжаанд оролцож байгаа хувьцаат компанийн тоо 2016 онд 82 байсан бол 2017 онд 108 болж өссөн байна. Үнэт цаасны зах зээлтэй холбоотой эдийн засагт бий болсон нөлөөллийг авч үзэх юм бол өнгөрсөн онд хоёр IPO гарсан, Анд-Энерги, Айтос гээд компаниуд. Тус бүрийн захиалгын хэмжээ 1,5-аас гурав дахин давж биелсэн. Мөн татвар хураамжийн дараахь цэвэр ашиг, борлуулалтын орлогын хувьд энэ хоёр компанид аль, алинд нь өссөн эргэлтийн хөрөнгө богино хугацаат өр төлбөрийн хувьд ч гэсэн ийм хоёр компани дээр нэлээн эерэг үр дүнтэй байгаа юм.
2017 онд ноогдол ашиг тараасан компаниудын хувьд бол тооны хувьд өөрчлөлт ороогүй ч гэсэн ноогдол ашиг тараасан хувь хэмжээ нэлээд хэмжээгээр өссөн. 2016 онд 14,6 тэрбум төгрөгийн ноогдол ашиг тарааж байсан бол 2017 онд 68,3 тэрбум төгрөг тарааж үндсэндээ 367 хувиар энэ өссөн байна. Данс эзэмшилтийн хувьд бол 2016-2017 онд 20 орчим мянган хүн шинээр үнэт цаасны зах зээл дээр дансаа нээлгэсэн байна. Ипотекийн зээлдэгчдийн хувьд ч гэсэн ялгаагүй 27 орчим хувиар өссөн ийм дүнтэй байгаа. 

Санхүүгийн зохицуулах хорооны хувьд өнөөдрийн байдлаар 7 газар, 4 хэлтэс, 2 алба нийт 13 нэгжтэйгээр 140 орчим ажиллагсадтайгаар үйл ажиллагаагаа явуулж байна. Улсын төсвөөс батлагдсан төсвийн хувьд  2013-2017 оны хувьд харьцангуй буурсан дүнтэй байгаа. 2016 оныг 2017 онтой харьцуулах юм бол бид нар гадны төсөл хөтөлбөрийг хэрэгжүүлэх энэ үйл явцад нэлээд анхаарч ажилласны үр дүнд 2016 онтой харьцуулах юм бол төсөл хөтөлбөрийн хэмжээ 3 дахин, техникийн хамтын ажиллагаа 2-оор нэмэгдсэн. Мэргэжил дээшлүүлэх сургалтад хамрагдсан хүмүүсийн тоог харьцуулах юм бол 67 хувиар өссөн ийм дүнтэй байна.
Хороо өнгөрсөн 2017 онд 16 удаагийн хуралдаанаар 253 асуудлыг шийдвэрлэсэн бөгөөд үүндээ үнэт цаасны 54, даатгалын 10, банк бус санхүүгийн байгууллагын 56, хяналт шалгалтын 59, хадгаламж зээлийн хоршооны 72, дотоод үйл ажиллагааны чиглэлээр 2 асуудлыг шийдвэрлэсэн байна. 

Санхүүгийн зохицуулах хорооны өнгөрсөн, өнөө ч гэсэн барьж байгаа хамгийн чухал зорилт бол судалгаанд суурилсан бодлогыг гаргах явдал байгаа. Ингээд өнгөрсөн онд үндсэндээ 20 орчим судалгааг хийсэн. Үүнийг салбаруудаар нь авч үзэх юм бол даатгалын салбарын хувьд хувь нийлүүлсэн хөрөнгийн хэмжээ, давхар даатгал, ипотекийн зээлийн даатгал, эрсдэлд суурилсан хяналт шалгалтаа хүртээмжтэй даалгах энэ чиглэл дээр судалгаануудыг хийсэн бол хадгаламж зээлийн хоршоодын хувьд бол салбарын эрсдэлийн мөн санхүүгийн байгууллагуудын суурь зардлын судалгаа. 
Харин банк бус санхүүгийн байгууллагууд дээр мөн хувь нийлүүлсэн хөрөнгийн хэмжээ ба зээлийн нөлөөлөл хувь нийлүүлсэн хөрөнгийн олон улсын туршлага харьцуулалт, банк бус санхүүгийн байгууллагын зэрэглэл тогтоох, гадаад валют, арилжааг дагнан хэрэглэдэг байгууллагуудын эрэлтийн судалгаа. Сүүлийн үед финтек орчинд бий болж байгаа шинэ бүтээгдэхүүний холбогдолтой судалгаанууд мөн хөрөнгийн зах зээл дээр хөрөнгөөр баталгаажсан үнэт цаасны харьцуулсан судалгаа, өмч хувьчлалын олон улсын туршлага, биржийн бус зах зээл, уул уурхай ба хөрөнгийн зах зээл гэсэн ийм судалгаануудыг өнгөрсөн хугацаанд хийлээ.
Хяналт шалгалтын хүрээнд бол хяналт шалгалт Санхүүгийн зохицуулах хорооны үйл ажиллагааны үндсэн хэсэг байдаг. 2016-2017 онд харьцуулах юм бол хяналт шалгалтад хамрагдаагүй байгууллагуудын тоо 437-294 болж буурсан байгаа. Ингээд салбар болгоных нь хувьд авч үзэх юм бол банк бус санхүүгийн байгууллагуудаар нийтдээ өссөн дүнгээр 110, хадгаламж зээлийн хороо 29, даатгалаар 67, үнэт цаасаар 37 аж ахуйн нэгжүүдэд хяналт шалгалтыг явуулсан байна. 
Үүнээс гадна 2125 аж ахуйн нэгж байгууллагын болон мэдээллийн төрлөөсөө хамаараад мэдээ тайлангаа сар, улирал, жилээр хүргүүлдэг бөгөөд нийт дүнгээрээ 3612 тайлан мэдээ хүлээн авч зайны хяналт шалгалтыг хийсэн бол газар дээрх хяналт шалгалтыг 134 аж ахуйн нэгж дээр хийж байсныг 243 болгож үндсэндээ 81 хувиар өссөн ийм дүнтэй байгаа юм. Хэрэглэгчдийн эрх ашгийг хамгаалах чиглэлээр нийт ирүүлсэн санал гомдол өнгөрсөн 2017 онд 267 байгаа. Үүнээс 54 хувь нь даатгал, үнэт цаасаар 26 хувь нь, хадгаламж зээлийн хоршоогоор 13 хувь нь, банк бус санхүүгийн байгууллагын чиглэлээр 7 хувь нь гомдол санал ирсэн байна.
Засгийн газар, төрийн байгууллагын хоорондын хамтын ажиллагаан дээр Сангийн яам, Монголбанктай хамтарсан чиглэлээр эдийн засгийн хүндрэлийг даван туулах, ипотекийн зээлийн даатгалын, мөн Монгол Улсын мөнгө угаах терроризмын эсрэг тэмцэх үнэлгээний талаар, Монгол Улсын санхүүгийн зах зээлийг 2025 онд хөгжүүлэх үндэсний хөтөлбөр, мөн энэ үндэсний хөтөлбөр батлагдсантай холбоотойгоор 2018 оны үйл ажиллагааны төлөвлөгөөг тус бүр нь боловсруулж батлуулах үйл ажиллагаанд Санхүүгийн зохицуулах хороо идэвхтэй хамтран ажилласан байгаа.
Санхүүгийн зохицуулах хорооны бас нэг үндсэнчиглэл бол гадаад харилцаа, хамтын ажиллагаа. Энэ чиглэлээр 2017 онд хийсэн ХБНГУ, Япон, Солонгосын санхүүгийн байгууллагуудтай хамтын ажиллагааны санамж бичиг болон техникийн туслалцааны түншлэлийн хөтөлбөрөө өргөжүүлж байгуулсан. Мөн хүртээмжтэй даатгалын олон улсын байгууллагын хөтөлбөрт хамрагдаж байгаа. Дээр нь ОУВС, Дэлхийн банкны үнэлгээг Санхүүгийн зохицуулах хороонд хийлгэж тсөл хөтөлбөрийн хэрэгжилтийг эхлүүлээд явж байна. Санхүүгийн хүртээмжийн олон улсын байгууллагын удирдах зөвлөлд Санхүүгийн зохицуулах хорооны дарга гишүүнээр сонгогдсон байгаа. Дээр нь Олон улсын хөрөнгө оруулалтын банктай харилцан ойлголцлын санамж бичиг байгуулж үйл ажиллагааг 2017 оны төгсгөлөөс хойш хийж байна. 
Ингээд бүхэлд нь авч үзэх юм бол банкнаас бусад санхүүгийн салбарын өсөлт нь өнөөдөр дотоодын нийт бүтээгдэхүүнийхээ 14  хувь нь банкнаас бусад санхүүгийн салбар эзэлж байна. Өмнө нь 2016 онд 10,8 хувьтай байсан. Үүнийг салбар болгоноор авч үзэх юм бол хадгаламж зээлийн хоршооны хувьд бол дотоодын нийт бүтээгдэхүүнд нийт хөрөнгө нь 0,5 хувь байгаа хэдий ч 2016 оныг 2017 онтой харьцуулж үзэх юм бол үндсэндээ 19 хувиар, 20 орчим хувиар өссөн. Тухайн зах зээлийнх нь өсөлт нь бол.
Д.Дамба-Очир: Даваасүрэн, уучлаарай жаахан товчхон яваарай.

С.Даваасүрэн: Одоо ингээд дуусах гэж байна, дарга аа.

Даатгалын хувьд мөн ялгаагүй дотоодын нийт бүтээгдэхүүнд зарцуулах өсөлт болон тухайн зах зээлийн өсөлт нь 17,4 хувь. Банк бус санхүүгийн байгууллагын хувьд бол 23,1. Харин хөрөнгийн зах зээл дээр 65,5 хувь болж өссөн бөгөөд өмнөх онтой харьцуулахад нийт зах зээлд 47,4 хувиар өнгөрсөн онд өссөн байна. Тэгэхээр Санхүүгийн зохицуулах хороо үйл ажиллагаандаа баримталсан зарчмын хувьд авч үзэх юм бол өнгөрсөн жилүүдэд хуулийн зохицуулалтыг түлхүү анхаарч байсан бол эдийн засгийн аргаар, өөрөөр хэлбэл, санхүүг зохицуулах гэдэг маань зөвхөн зохицуулалтаас гадна эдийн засгийн хөшүүргээр энэ зах зээлийг зохицуулах энэ механизмд илүү түлхүү анхаарч ажилласан.

Бүртгэл, зөвшөөрлийн чиглэлээс бодлого, зохицуулалтаар үйл ажиллагаандаа бол судалгаанд суурилсан тогтвортой зохицуулалтыг мөн уламжлалт хяналт шалгалтаас эрсдэлд суурилсан хяналт шалгалт, шалгуур давтамжийг нь өргөсгөж ажилласан байгаа. Үүний үр дүнд бид нар юу гэж үзэж байна вэ гэхээр зах зээл дээр итгэх итгэл бага зэрэг сэргэж байна. Хүртээмжтэй санхүүгийн үйлчилгээ бий болох улмаар энэ салбарт цаашдаа гэрэл гэгээ гаргах энэ нөхцөлийн суурь нь бий болж байна гэж харж байна. Ингээд анхаарал тавьсанд баярлалаа.
Д.Дамба-Очир: Даваасүрэнд баярлалаа. Санхүүгийн зохицуулах хорооны 2017 оны үйл ажиллагааны тайланг хэлэлцүүлэгт бэлтгэх ажлын хэсгийн танилцуулгыг сонсоно. Танилцуулгыг Улсын Их Хурлын гишүүн, ажлын хэсгийн ахлагч Болорчулуун гишүүн танилцуулна.

Болорчулуун гишүүний микрофоныг өгье.

Х.Болорчулуун: Байнгын хорооны дарга, эрхэм гишүүд ээ, Санхүүгийн зохицуулах хорооны 2017 оны үйл ажиллагааны тайланг Эдийн засгийн байнгын хороогоор хэлэлцэх бэлтгэл хангах, шийдвэрийн төсөл боловсруулах үүрэг бүхий ажлын хэсгийг тус Байнгын хорооны 2018 оны 4 сарын 11-ний өдрийн 4 дүгээр тогтоолоор байгуулсан билээ.
Санхүүгийн зохицуулах хорооны 2017 оны үйл ажиллагааны тайланг тус Байнгын хорооны 2018 оны 4 сарын 25-ны өдрийн хуралдаанаар хэлэлцүүлэхээр төлөвлөсөн байсан боловч Улсын Их Хурлын даргын 2018 оны 60 дугаар захирамжаар байгуулагдсан шалгалтын ажлын хэсгийн мэдээлэлтэй хамт хэлэлцэх нь зүйтэй гэсэн горимын санал гаргаснаар уг асуудал хойшлогдсон юм.

Ажлын хэсэг хоёр удаа хуралдаж хорооны 2017 оны үйл ажиллагааны тайлан, Байнгын хорооны 2017 оны 16 дугаар тогтоолын хэрэгжилттэй танилцаад Санхүүгийн зохицуулах хороонд дараахь асуудлаар чиглэл өгөх нь зүйтэй гэж үзлээ.

1.Банкнаас бусад санхүүгийн салбарын эрх зүйн орчныг боловсронгуй болгох чиглэлээр идэвх санаачилгатай ажиллаж Монгол Улсын хууль тогтоомжийг 2020 он хүртэл боловсронгуй болгох үндсэн чиглэл болон эдийн засгийг сэргээх, хөтөлбөрт заасан хууль тогтоомжийг боловсруулж Улсын Их Хуралд өргөн мэдүүлэх ажлыг шуурхай зохион байгуулах.

2.Банкнаас бусад санхүүгийн салбарын хууль тогтоомжийг хэрэгжүүлэх төрийн үйлчилгээг орон нутагт шуурхай хүргэх ажлыг зохион байгуулах, түүнд шаардлагатай төсөв, тооцоог гаргаж улсын төсөвт тусгуулах.

3.Эрсдэлд суурилсан хяналт шалгалтын тогтолцоонд шилжиж хөрөнгийн хүрэлцээт байдал, төлбөрийн чадвар, нөөц санг тооцох аргачлалыг боловсронгуй болгох, өөрийн эрсдэл болон төлбөрийн чадварыг үнэлэх, банкнаас бусад санхүүгийн зах зээлийн мэдээллийн нэгдсэн сангийн тогтолцоог бүрдүүлэх.

4.Блокчейн технологи, крипто валютын талаар олон улсад авч хэрэгжүүлж байгаа арга хэмжээ, зохицуулалтын талаар судалж зохицуулалтын арга хэлбэрийн талаархи саналаа холбогдох байгууллагатай хамтран боловсруулах.

5.Гадаадын хөрөнгийн бирж дээр хувьцаа гаргасан Монгол Улсын компаниудын талаархи шаардлагатай мэдээллийг авах чиглэлээр гадаад улсын зохицуулагч байгууллага болон олон улсын байгууллагатай хамтран ажиллах зэрэг болно.
Байнгын хорооны тогтоолын төслийг та бүхэнд тараасан. Хэлэлцэн шийдвэрлэж өгнө үү. Баярлалаа.

Д.Дамба-Очир: Болорчулуун гишүүнд баярлалаа.

Би нэг юм бас танилцуулаадахъя. Гишүүд маань хамтраад явъя гэсэн учраас Аюурсайхан гишүүн санал гаргасан. Баттөмөр гишүүн өмнө нь Улсын Их Хурлын даргын захирамжаар гарсан ажлын хэсгийг ахалж байгаа юм. Баттөмөр гишүүий мэдээллийг сонсчих уу, нэгмөсөн? Тэгээд явсан нь дээр үү? Тэгээд хамтраад явъя гэж байгаа.
Баттөмөр гишүүнд микрофон өгье. Баттөмөр гишүүн Улсын Их Хурлын даргын 2018 оны 60 дугаар захирамжаар байгуулагдсан шалгалтын ажлын хэсгийг ахалж байгаа. Баттөмөр гишүүн мэдээлэл хийнэ.
Б.Баттөмөр: Улсын Их Хурлын даргын 2018 оны 3 дугаар сарын 23-ны өдрийн 60 дугаар захирамжаар байгуулагдсан ажлын хэсэг 3 дугаар сарын 30-наас 4 дүгээр сарын 20-ны хугацаанд удирдамжинд заасны дагуу ажиллалаа. Шалгалтын ажлын хэсгийн зорилго нь Монголын Үнэт цаасны арилжаа эрхлэгчдийн холбоо, Монголын даатгал зуучлагчдын холбоо, Монголын даатгагчдын холбооноос Их Хуралд ирүүлсэн гомдолд дурдагдсан ажил хэргийн зөрчил Санхүүгийн зохицуулах хорооны даргын үйл ажиллагаанд байгаа эсэхийг шалгаж дүгнэлт гаргахад чиглэгдлээ.
Ажлын хэсэг Санхүүгийн зохицуулах хорооны дарга хариуцлага тооцуулах талаар Улсын Их Хуралд ирүүлсэн гомдолд дурдагдсан асуудлыг Улсын Их Хурлын даргын баталсан удирдамжийн хүрээнд шалгаж тодруулсан. Энд бол долоон төрлийн удирдамжид заасан асуултуудыг яг удирдамжид заасны дагуу шалгаж шалгалтын дүнг Улсын Их Хурлын даргад барьсан байгаа.
Энэ дээр дүгнэлт хэсэгт заагдсан зүйлүүдийг би уншиж танилцуулъя. 

Д.Дамба-Очир: Баттөмөр гишүүн цааш нь танилцуулаад явъя.

Баттөмөр гишүүний микрофоныг өгье.

Б.Баттөмөр: Ажлын хэсгийн санал дүгнэлт. Банкнаас бусад санхүүгийн салбарын нэр бүхий холбоодоос банкнаас бусад санхүүгийн салбарыг хөгжүүлэх төр, хувийн хэвшлийн хамтын ажиллагааг дэмжих, төрийн албаны хүнд суртлыг арилгах, салбарын хууль тогтоомжийн хэрэгжилтийг хангах зэрэг төрийн бодлогыг хэрэгжүүлэхгүй байгаа Санхүүгийн зохицуулах хорооны дарга Даваасүрэнд хариуцлага тооцож өгөхийг хүссэн гомдлыг шалгасантай холбогдуулан Даваасүрэнд дараахь асуудлаар үүрэг, чиглэл өгөх нь зүйтэй гэж үзлээ.

1.Хорооноос гарч байгаа шийдвэрийн судалгаа тооцоонд тулгуурлан үнэн зөв байдлыг сайжруулах шаардлагатай байгаад дүгнэлт хийж холбогдох хууль тогтоомжийн дагуу Санхүүгийн зохицуулах хорооны шийдвэр гаргах үйл ажиллагаанд хамтын удирдлагын зарчмыг тууштай мөрдөх, иргэд, аж ахуйн нэгж, мэргэжлийн оролцогчид, мэргэжлийн холбоодын оролцоог хангах, арга хэмжээ авах, энэ чиглэлээр хорооны хуралдааныг зохион байгуулах, шийдвэр боловсруулах, батлах дэг журамд холбогдох өөрчлөлтийг оруулах гэсэн ийм заалт байна,нэгдүгээрт нь.
2.Хорооны дэргэдэх бодлогын зөвлөлүүдийг шинэчлэн байгуулж ажиллуулаагүй бараг хоёр жил болсон бөгөөд мэргэжлийн холбоодтой өмнөх Санхүүгийн зохицуулах хорооноос байгуулсан хамтран ажиллах санамж бичгүүдээ шинэчлэн байгуулаагүй өдий хүрснийг хорооны хуралдаанаар авч хэлэлцэж асуудлыг яаралтай шийдвэрлэх арга хэмжээ авах.
3.Санхүүгийн зохицуулах хорооны даргын хувьд удирдах арга барилдаа шүүмжлэлтэй дүгнэлт хийж ажил хэргийн талаархи болон зан харьцааны болон багаар ажиллах ур чадвараа дээшлүүлэх, хорооны гишүүдэд үзүүлэх мэргэжил арга зүй, техник зохион байгуулалтын туслалцааг сайжруулах.

4.Хорооны ажлын албыг мэргэжлийн хүчтэй баг болгох чиглэлээр бүтэц зохион байгуулалтыг нь боловсронгуй болгох, мэргэжлийн боловсон хүчнээр бэхжүүлэх, тэдгээрийг тогтвор суурьшилтай ажиллуулах, чадваржуулах чиглэлээр арга хэмжээ авах.
5.Санхүүгийн зохицуулах хорооноос иргэд, аж ахуйн нэгж хөрөнгийн зах зээлийн мэргэжлийн оролцогч өөрийгөө зохицуулагч байгууллага, мэргэжлийн холбоодтой харилцах харилцаа, тэдгээрт үзүүлэх үйлчилгээг хүнд сурталгүй хөнгөн шуурхай болгож төрийн үйлчилгээний зарчим, соёлыг хорооны болон салбарын хэмжээнд нэвтрүүлэх зохион байгуулалтын арга хэмжээ авах.
Монголын Үнэт цаасны арилжаа эрхлэгчдийн холбоо, өөрийгөө зохицуулах байгууллага болон хөрөнгийн зах зээлийн дэд бүтцийг байгууллагуудаас бүртгүүлэхээр хүргүүлсэн журмуудыг хэрхэх талаар шуурхай хэлэлцэж албан ёсны шийдвэрийг гаргаж хүргүүлэх.
6.Нэр бүхий холбоодоос Улсын Их Хуралд ирүүлсэн гомдолд санхүүгийн салбарын бодлогыг хэрэгжүүлэх, хөгжлийг дэмжих чиглэлээр өнгөрсөн хоёр жилд дорвитой шийдвэр гаргаагүй талаар дурдсанд нухацтай дүгнэлт хийж Улсын Их Хурлаас 2016 онд баталсан Эдийн засгийг сэргээх хөтөлбөр, 2017 онд баталсан Хууль тогтоомжийг боловсронгуй болгох үндсэн чиглэлд тогтоогдсон хууль тогтоомжийн төслүүдийг боловсруулж Улсын Их Хуралд өргөн мэдүүлэх ажлыг шуурхай зохион байгуулах.

Банкнаас бусад санхүүгийн салбарын тогтвортой хөгжлийг хангах, хөрөнгийн зах зээлийг хөгжүүлэх хөгжлийг түргэтгэх чиглэлээр идэвхтэй үр дүнтэй, далайцтай ажиллах.

7.Санхүүгийн зохицуулах хорооноос 2015 оны 7 дугаар сараас өмнө батлагдсан нийтээр дагаж мөрдөх эрх зүйн хэмжээний актуудыг Захиргааны ерөнхий хуульд нийцүүлэн шинэчлэн боловсруулж хууль зүйн асуудал эрхэлсэн төрийн захиргааны төв байгууллагад бүртгүүлэх зохион байгуулалтын арга хэмжээг шуурхай авах. Тэдгээр эрх зүйн актууд хүчин төгөлдөр үйлчлэх эсэх талаар маргаантай байгаа асуудлыг шийдвэрлэх талаар холбогдох яам,байгууллагуудтай хамтарч ажиллах.
8.Монголын хөрөнгийн зах зээлийг хөгжүүлэх, олон улсын хөрөнгийн зах зээлийн тооцоо судалгааны компаниас пронтер зах зээлийн ажиглалтын жагсаалтаас хассан үндэслэл, шалтгааныг тодруулж хөрөнгийн зах зээлийн төлбөр тооцооны Т-3 системийг нэвтүүлэх чиглэлээр идэвхтэй ажиллах гэсэн ийм найман үүрэг даалгавар өгөх нь зүйтэй гэсэн ийм саналыг ажлын хэсэг гаргаж Улсын Их Хурлын даргад өргөн барьсан.

Д.Дамба-Очир: Баттөмөр гишүүнд баярлалаа.

Ажлын хэсгийн дүгнэлтийг бүх гишүүдэд тараагаад өгчих. Тэрэн дээр бол нууц юм байхгүй шүү дээ, авцгаа. Энийг уг нь манай Байнгын хорооны ажлын хэсгийнхэн бүх хуралдаанд хэлэлцэх материалуудыг түрүүлээд өгч л баймаар байгаа юм даа. Ингээд заримдаа ийм төвөгтэй байдалд оруулаад байгаа юм. 

Хэлэлцэж байгаа асуудалтай холбогдуулж хүрэлцэн ирсэн ажлын хэсгийг танилцуулаадахъя.

Санхүүгийн зохицуулах хорооны дарга Даваасүрэн, дэд дарга Баярсайхан, Ажлын албаны дарга Жамбаажамц, Захиргаа удирдлагын газрын дарга Батзориг, Үнэт цаасны газрын дарга Лхагвасүрэн, Даатгалын газрын дарга Өлзийбат, Банк бус санхүүгийн байгууллагын газрын дарга Баянцогт, мөн газрын орлогч дарга Итгэлсүрэн, Хадгаламж зээлийн хоршооны газрын дарга Алтантуул, Хяналт шалгалт, зохицуулалтын газрын дарга Ариунаа, Гадаад харилцаа, хамтын ажиллагааны газрын дарга Энхбаатар, Хяналт шалгалт, зохицуулалтын газрын орлогч дарга Долгорсүрэн, Судалгаа, эрсдэлийн шинжилгэний хэлтсийн дарга Хүдэрчулуун, Хууль, эрх зүйн хэлтсийн дарга Эрхэмбаяр, Дотоод хяналтын хэлтсийн дарга Нямдаваа, Үнэт цаасны газрын ахлах референт Эрдэмзаяа, Судалгаа, эрсдэлийн шинжилгэний хэлтсийн мэргэжилтэн Билэгсайхан. Эдгээр хүмүүс ирсэн байна.
Нэг санал байна. Хэлэлцэж байгаа асуудалтай холбогдож, бас хувь хүний асуудлууд яригдах учраас хаалттай хэлэлцээд явах юмуу, нээлттэй байх юмуу? Энийгээ бас нэг ярихгүй бол энэ шалгалтын юм чинь давхар орчихсон. Тайлан бол хамаа байхгүй шүү дээ. Тайлан явах л байсан байх. Үндсэндээ Санхүүгийн зохицуулах хорооны даргатай нь холбоотойгоор шалгасан л даа. Энэ 60 дугаар захирамж чинь үндсэндээ тэр байхгүй юу.
Хэлэлцэж байгаа асуудалтай холбогдуулж санал.
Нарантуяа гишүүний микрофоныг өгчихье.

З.Нарантуяа: Нэг горимын санал хэлье. Одоо Санхүүгийн зохицуулах хорооны жилийн ажлын тайланг хэлэлцэх гэж байна. Энэ салбарын хэмжээнд ямар өөрчлөлт, шинэчлэлт гарав, юу болох гэж байна вэ, цаашдаа санхүүгийн зах зээл, энэ салбарыг хөгжүүлэхийн төлөө ямар бодлого, зорилт тавих юм бэ гэдгийг Их Хурал өгөх гэж байгаа учраас энэ хариуцлагатай ажил.

Хажуугаар нь даргатай нь холбоотой бас гомдол ирээд Их Хурлаас ажлын хэсэг томилогдоод ярьсан юм байна. Тэгэхээр ажлын хэсэг дээр санхүүгийн тайланг хэлэлцэх гэж байгаа ажлын хэсэг дээр энэ даргын ажлыг шалгасан шалгалтын үр дүнг нэгтгэж ярьчихаад Байнгын хороон дээрээ яримаар байна. Яагаад гэвэл тэнд юу болсон, ямар дүгнэлт гарсан, энэ хоёрыг яаж уялдуулах юм бэ гэдгийг мэдэхгүй байж одоо энэ тогтолыг ярьж болохгүй ээ. Тийм учраас нэгдсэн байдлаар өнөөдөр үдээс хойш ч юм уу, хамаа байхгүй одоо гараад хуралдаад эргэж энэ хурлаа хиймээр байна. Тэгвэл энэ чинь ажил хэрэгч болно.
Хоёрдугаарт, энэ ажлын хэсэг дээр бас саналууд хэлж энэ тогтоол дээр ахиж ажилламаар байна. Энэ Монгол Улс чинь нэг л санхүүгийн зах зээлтэй шүү дээ. Санхүүгийн бүх ажил, үйлчилгээг бүх санхүүгийн байгууллагууд одоо бүгдээрээ хийдэг болчихсон. Тэгэхээр энэ банкнаас бусад санхүүгийн зах зээлийнх нь юмыг авч ярих гэж байгаа гээд ингэж салгаж аваад, тэр нь Санхүүгийн зохицуулах хороотой холбоотой гэдэг логикоор маш буруу хандлагаар бид нар явж байна. 

Эд нарын зохицуулалтад байдаг даатгалын үйлчилгээ, үнэт цаасны төлбөр тооцооны үйлчилгээ, энэ үнэт цаасны хөрөнгө оруулалтын чиглэлийн үйлчилгээ гээд маш олон санхүүгийн ажил, үйлчилгээг чинь банкууд бас явуулж байгаа шүү дээ. Яагаад энийг нэгдсэн байдлаар ярихгүй ингэж бүх юмаа банкнаас бусад гэдэг хуучин, арван жилийн өмнөх сэтгэлгээгээр яваад байгаа юм бэ? Энийгээ өөрчлөх хэрэгтэй. Тэгэхээр ажлын хэсэг дээр дахиж энэ тогтоолынхоо төслийг ч ярья. Тогтоолын төсөлд ярихын тулд ажлын хэсгээс гарч байгаа дүгнэлтээ нэгтгэж ярьж байж энэ Байнгын хорооны хурлыг хиймээр байна. Тэгэхгүй бол бид нар том бодлого, зорилтоо томоор нь харж чадахгүй, үнэлгээ дүгнэлттэйгээ цогцоор нь өгч чадахгүй.
Д.Дамба-Очир: Нарантуяа гишүүн ээ, өнгөрсөн 7 хоногт Санхүүгийн зохицуулах хорооны тайланг хэлэлцэхээр байсан. Аюурсайхан гишүүн горимын санал гаргаад хойшлуулсан. Хойшлуулахдаа яах вэ гэхээр Их Хурлын даргын гаргасан захирамжийн ажлын хэсгийн гаргасан дүгнэлтийг хамтарч хэлэлцье гэдгээр хойшлуулсан. Одоо дахиад хойшлуулаад явах нь, энэ чинь хуультай, хугацаатай. Одоо болохгүй. Тийм учраас би одоо Байнгын хорооны ажлын хэсгийнхэн танилцуулга өгчих ёстой байсан байх. Хувилаад өгчихнө.
Миний гаргасан горимын саналаар хаалттай явах уу, үгүй юу гэдгийг гишүүд нэг санал хураая.

Санал хураагаад явъя.

Эрдэнэбат гишүүн.
Д.Эрдэнэбат: Түрүүний Байнгын хороон дээр хоёр ажлын хэсэг гарчихсан байгаа. Энэ нь нэгдээд уялдаад нэгдсэн байдлаар хэлэлцье гээд. Би ойлгохдоо хоёр ажлын хэсэг нь хуралдаад эрэмбэлээд орж ирэх юм гэж л ойлосон шүү дээ.

Хоёрдугаарт, би ингэж байгаа юм. Эхлээд хэрвээ хэлэлцэхдээ хүрэх юм бол энийг нууцлаад байх зүйл байхгүй шүү дээ. Энэ тайлангаа өнөөдөр болтол энэ хоёр ажлын хэсэг нэгдсэн ойлголт байхгүй байгаа бол эхлээд тайланг нь сонсох ёстой байхгүй юу. Тайланг нь сонсоод ИхХурал хангалттай юу, хангалтгүй юу гэдэг үнэлгээгээ өгсний дараа тэрэн дээр үндэслэж тэр дарга гэдэг хүнийх нь маргаан байгаа бол тэр сандал суудлынхаа юмыг дараа нь ярих ёстой шүү дээ. Нэг эсхүл сандал суудлыг нь хэдүүлээ ярьж дуусахгүй, одоо яримаар байнаа гээд байвал та нар ярьцгаа. Би бол энд оролцохгүй.

Бидэнд юу нь чухал вэ гэхээр энэ Санхүүгийн зохицуулах хорооных нь үйл ажиллагааны үр дүн ямар байна вэ гэдэг дүгнэлт гаргах нь чухалгэж би хараад байгаа шүү дээ. Энэ тал руугаа явбал яасан юм бэ, хэдүүлээ.

Д.Дамба-Очир: Уг нь бол ийм л байгаа юм. Тайлан тусдаа байгаа юм. Ажлын хэсэг гарчихсан, одоо ажлын хэсэг Болорчулуун ахлагчтай Байнгын хорооны тайлан гараад тайлангийнх нь дүгнэлт, дээрээс нь тайлантай хоблоотой тогтоол гээд бэлдэж орж ирж байгаа юм. Энэ нь тайлан нь.
Их Хурлын даргын гаргасан захирамж бол бас тусдаа ажлын хэсэгтэй. Баттөмөр гишүүнээр ахлуулсан ажлын хэсэг байж байгаа. Уг нь бол энийг нийлүүлэх биш тус тусад нь хэлэлцээд явах юм байна. Гэхдээ аль, алийг нь хэлэлцье гэж би ойлгосон, Аюурсайхан гишүүний түрүүчийн удаа ярьснаар. Ингээд явах нь зүйтэй юм болов уу гэж би бодож байгаа юм. Тийм учраас эхлээд тайлангаа хэлэлцээд явъя гэсэн ийм саналтай л байна. Тэгэхээр Эрдэнэбат гишүүний саналыг би зөв байх гэж бодож байгаа юм.

Тэрбишдагва гишүүний микрофоныг өгье.

Д.Тэрбишдагва: Сая Байнгын хорооны дарга саналаа хэлчихлээ шүү дээ. Ер нь тэрийг дэмжих ёстой л доо. Хоёр юмыг хольж хутгаад байж болохгүй л дээ. Нэг нь бол Санхүүгийн зохицуулах хорооны тайланг тэртэй тэргүй Эдийн засгийн байнгын хорооны ажил, үүрэгт нь байдаг. Ажлын хэсэг байгуулаад ярьдаг. Энэ бол Санхүүгийн зохицуулах хорооны тайлан. Нэг жилийн хийсэн ажлыг нь ярьдаг тийм байгаа.
Нөгөө нь Их Хурлын даргын захирамжаар өргөдөл, гомдол янз, янзын юм ирээд тэрний дагуу ажлын хэсэг байгуулагдаад тэр ажлын хэсгийн. Тэр чинь захирамжаар байгуулагдсан ажлын хэсэг, Байнгын хорооны хийх ёстой ажил хоёрыг холиод нэг дор хутгаад ярьчихаар бүр ерөөсөө хонь, хурга нийлэн юм шиг юм болчихно. Тийм учраас эхлээд Болорчулуун гишүүнээр ахлуулсан нэг жилийнх нь тайланг хэлэлцээд дараа нь Баттөмөр гишүүнээр ахлуулсан Их Хурлын даргын захирамжаар ажлын хэсэг. Энэ ерөөсөө зарчмын хувьд, хууль, эрх зүйн хувьд зөв байхгүй юу. 
Тэрнээс аль нэг юмыг ингэж нэг талд нь гаргах биш. Ерөөсөө хоёр өөр хууль, эрх зүйн юм яваад байна шүү дээ. Нэг нь тавьдаг тайлангаа тавина. Тэрийг нь сонсох ёстой. Нөгөө нь бол ажлын хэсэг байгуулагдаад шалгасан ажлын хэсэг хоёрыг ярих ёстой. Гэхдээ өнөөдөр ярина гэдгээр нь цуг яриач ээ гэсэн болохоос биш нийлүүлээд ярьчих гэсэн үг биш юм байна шүү дээ. Тийм учраас эхлээд тайлангаа ярья. Дараа нь хаалттай хуралдаанаар, тэгж ярьсан нь зөв байх гэж бодож байна.

Д.Дамба-Очир: Гишүүд саналаа хэллээ. 

Санхүүгийн зохицуулах хорооны тайланг хэлэлцэнэ. Санхүүгийн зохицуулах хорооны тайлантай холбогдуулж асуулт асуух гишүүдийн нэрсийг авъя.
Содбаатар гишүүнээр тасаллаа.
Нарантуяа гишүүн асуултаа тавиад явъя.

З.Нарантуяа: Байнгын хорооны даргаас эхлээд нэг асуулт асуучихъя. Энэ Санхүүгийн зохицуулах хорооны даргатай холбоотой энэ гомдлуудыг санхүүгийн зах зээл дээр ажиллаж байгаа холбоод гаргасан юм. Холбоод гаргахдаа хувь хүнтэй холбоотой асуудлыг ч тавьсан, энэ санхүүгийн зах зээлтэй холбоотой ч асуудлыг тавьсан байхгүй юу. Тийм учраас тайланг хэлэлцээд Их Хурлаас энэ үйл ажиллагаанд нь үнэлэлт, дүгнэлт өгөхөөс өмнө тэр холбоодын гомдол зах зээлийн байдалай гаргасан юмыг тэр ажлын хэсэг юу гэж дүгнэсэн бэ гэдгийг эхэлж сонсчихоод дараалаад явъя. Заавал хамтатгаж хэлэлц гээгүй шүү дээ. Дараа нь энэ тайлангаа хэлэлцвэл логикын хувьд Улсын Их Хурлаас гарах тогтоолын чинь агуулга, ач холбогдол өндөр болох байсан юм. Тэр утгаар нь хэлсэн болохоос ямар нэгэн хувь хүнтэй холбоотой юм яриагүй. Харамсалтай нь тэрийг ойлгосонгүй.

Хоёрдугаарт, ажлын тайланг хэлэлцээд сайн, муу гээд дүгнэчихдэг. Ажлын хэсгийн чинь дүгнэлт гарч ирээд дарга нь муу байна гэвэл яах юм бэ? Ажил нь муу байна гэвэл яах юм бэ? Тогтоолоо эргээд засах юм уу? Нэг л юмыг ярьж байгаа юмыг ойлгох хэрэгтэй шүү дээ.

Санхүүгийн зохицуулах хорооноос асуулт асууя. Санхүүгийн зах зээл дээр макро эдийн засгийн өсөлттэй холбоотойгоор эерэг үзүүлэлтүүд гарч байгаа. Олон компаниуд бас энэ зах зээл дээр арилжаагаа хийх сонирхолтой байгаа. Сая ч бас энэ санхүүгийн зах зээл хир зэрэг бэлэн байна вэ гэдгийг шалгасан процесс явагдсан, тийм ээ?

Лэнд МН гээд байгууллага энэ зах дээр хувьцаа гаргасан. Маш их санал ирсэн. 6000 иргэн тэр компанийн хувьцааг эзэмшчихсэн байгаа. Энэ олон 6000 иргэний арилжааг, хүсэлтийг хүлээж аваад бүртгээд, арилжаанд оруулаад төлбөр тооцоог нь хийхэд манай зах зээл хир бэлэн биш байгаа гэдгийг сая харуулчихсан, тийм ээ? Та бүхэн энэ үнэт цаасныхаа компаниудыг дэмжих талаар, түрүүн өөрөө ярьсан. Өмнөх үед бодлого, зохицуулалтаар энэ дэмждэг байсан бол би эдийн засгийн аргаар нь дэмжиж байгаа гэж ярьсан. Энэ зах зээлийг. 
Та үнэт цаасныхаа компаниудыг эдийн засгийн аргаар яаж дэмжсэн бэ? Одоо энэ үнэт цаасны компаниудын 50 хувийг 4 банкны үнэт цаасны компаниуд эзэлж байна. 50 хувийг нь бусад жижиг бүртгэлтэй байгаа 50-иад компани жин эзэлж байна. Энэ хүмүүсийн чинь эдийн засгийн байдлыг харахад таны ярьж байгаатай нэг л таарахгүй байна. Эдийн засгийн бодлогын аргаар яаж дэмжээд байгаагаа нэг тайлбарлаад өгөөч.
Хоёрдугаарт, санхүүгийн үйлчилгээний хүртээмж маш сайн болсон гэж танай дүгнэлт, тайланд ярьж байна. Энэ 6000 хувьцаа эзэмшигчийн яг хэд нь хөдөө орон нутагт ажиллаж байгаа үнэт цаасны компаниар дамжиж арилжаанд оролцож өнөөдөр хувьцаа эзэмшигч болчихов? Энэ санхүүгийн үнэт цаасны үйлчилгээ чинь орон нутагт хэр хүртээмжтэй явж байгаа юм бэ? Бодитой, яг баримттай, тоотой хэлээд өгөхгүй юу.
Дээр нь, танай энэ тайлан дотор байна. Засгийн газрын 2017 оны 5 сарын 30-ны 154 дүгээр тогтоолоор Эрдэнэс-Тавантолгой компани уг нь 15 тэрбум ширхэг хувьцаа гаргаад иргэддээ эзэмшүүлсэн юм л даа. Тэгсэн чинь энэ тайланд Эрдэнэс Монголын төрийн мэдлийн хувьцаан дээр бүртгэчихсэн юм шиг ойлгомжгүй бүртгэлийн юм тайланд чинь тусгагдчихсан байх юм. Алдаад биччихэв үү, яг ийм юм болчихов уу? Энийг тайлбарлаж өгөөч. Баярлалаа.
Д.Дамба-Очир: 3 номер хариулаад явна, ажлын хэсэг.

С.Даваасүрэн: Нарантуяа гишүүний асуултад хариулъя. Тэгэхээр санхүүгийн зах зээлийн хувьд та ч гэсэн өөрөө сайн мэдэж байгаа. Өнөөдөр 20 хууль 171 журам, 14 заавраар энэ зах зээлийг зохицуулдаг. Үүнээс нь 60 гаруй дүрэм, журам нь үнэт цаасны зах зээлтэй холбоотой байдаг. Тэгэхээр үнэт цаасны зах зээл дээр явуулж байгаа бодлогын хувьд авч үзэх юм бол, та Лэнд МН-ээр хэллээ. Тийм, бид нарын хувьд хамгийн томоор харж байгаа хэсэг бол боломжтой компаниуд зах зээл дээрээ IPO гаргах, ингэхдээ бизнес төлөвлөгөө, эргээд зах зээлийнхээ тооцоолол энэнтэй холбоотой арийвчилсан үндэслэгээг нь бид нар маш нягтарч хамтарч ажиллаж байгаа.
Зах зээл дээр маань өнгөрсөн 2016 онд 62 компани байсан бол өнөөдөр 2017 оны байдлаар 52 байгаа. Лэнд МН-ийн хувьд бол энэ бол бас их онцгой тохиолдол. Банк бус санхүүгийн байгууллага энэ зах зээл дээр анх IPO гаргасан. Захиалгын хувьд 6000 иргэн захиалга өгсөн. Бодитойгоор авсан нь 4000 иргэн эндээс авсан. Ер нь бол энэ зах зээл дээр хэрэгжүүлж байгаа бидний баримжаалж байгаа хамгийн гол бодлого бол юу вэ гэхээр зах зээлийн зохицуулалтын орчин маань харьцангуй тогтвортой байх. Ингэснээрээ зах зээл дээрээ үнэлгээг нь нэмэгдүүлэх, гаргаж ирж байгаа шинэ бүтээгдэхүүн улмаар Санхүүгийн зохицуулах хорооноос зөвшөөрөл олгож гаргаж байгаа бүтээгдэхүүн болгоны хувьд үүн дээр маш их амжилттай байх. Өнгөрсөн арваад жилийн хугацаанд 20 орчим IPO гаргаснаас 2017 оны IPO-ууд хамгийн амжилттай байсан. 2018 оны эхний IPO бол дахиад зах зээлийн захиалга нь 6 дахин нэмэгдсэн байгаа.
Энэ бол бид нарын тухайн IPO гаргах гэж байгаа компаниудтайгаа хамтарсан ажиллагааны үр дүн. Яг үүнтэй холбоотойгоор Топ-тен индексийн хувь ч гэсэн хоёр дахин нэмэгдсэн ийм үр дүнтэй байгаа юм. Арилжаанд оролцож байгаа хувьцаат компаниудын идэвх сэргэж байна. Үүнийг би юугаар хэлж байна вэ гэхээр 2016 онд 82 компани арилжаанд оролцсон бол 2017 онд 108 болж энэ дээр өссөн байгаа. Дээр нь шинээр данс бүртгүүлж байгаа иргэдийн тоо 20 мянгаар ба энэ дээр нэмэгдсэн.

Харин санхүүгийн хүртээмжийн хувьд бол үнэт цаасны зах зээлээс гадна хадгаламж зээлийн хоршоод болон банк бус санхүүгийн байгууллагуудын зээлийн хүү буурах, иргэдийн оролцоо нэмэгдэх, зээлийн хүртээмж нэмэгдсэнтэй холбоотойгоор санхүүгийн хүртээмжийн тухай асуудлыг ярьж байгаа. Хөрөнгийн зах зээлийн хувьд бол бид нарын харж байгаа хамгийн гол өнцөг юу вэ гэхээр хэрэглэгчдийн итгэл сэргэж байгаа. Хөрөнгийн зах зээлд хөрөнгөө оруулах тэр сонирхол нь нэмэгдэж байгаа үйл явцаар харж байгаа юм. Үүнийг ч гэсэн хэрэглэгчийн итгэлийн индексээр хийсэн судалгаа бас энэ дээр харуулж байгаа.

Д.Дамба-Очир: Даваасүрэн, үнэт цаасны зах зээл дээрх компаниудын тоо хэрхэн нэмэгдсэн бэ гэдгийг асуугаад байна л даа.
3 номерыг өгье.

С.Даваасүрэн: Арилжаанд оролцсон хувьцаат компаниудын тоо 2015 онд 71 байсан юм. 2016 онд 82 байсан бол 2017 онд 108 болж нэмэгдсэн. Тэгэхээр энэ хувьцаат компаниуд маань үнэт цаасны арилжаанд оролцох сонирхол нь энэ хэмжээгээрээ өсөж байна гэдгийг нь харуулж байгаа юм. 

Д.Дамба-Очир: Нарантуяа гишүүн тодруулъя. 1 минут өгье.

З.Нарантуяа: Үнэт цаасны компаниудаа эдийн засгийн бодлогоор яаж дэмжив гэж би тодорхой асуусан байхгүй юу, Даваасүрэн дарга аа? Би хувьцаат компаниуд яаж арилжаанд оролцох идэвх нь сэргэв гэж би ерөөсөө асуугаагүй. Би бүх юмыг мэдэж байгаа, тэр мэдээллүүдийг.

62 үнэт цаасны компаниа 52 болгосон байна, та нар. Үнэхээр чадваргүй байгаа, үйл ажиллагаагаа явуулдаггүй компаниудын лицензийг нь хураах чинь зөв. Энэ 52 компанийн чинь одоогийн өнөөдрийн үнэт цаасны үйл ажиллагаан дээр явуулаад хир зэрэг идэвхтэй арилжааны захиалгуудыг авч харилцагчиддаа үйлчилж байна вэ, санхүү, төлбөрийн чадвар нь хир байна вэ гээд хараад үзэхээр эд нар чинь ихэнх нь чадамжгүй хэвээрээ байна шүү дээ. Тэгэхээр үнэт цаасны компаниудаа чадавхижуулах, энэ компаниудыг зохицуулалтын бус эдийн засгийн аргаар дэмжээд байгаа гэж чи тайландаа дурдаад байгааг чинь би ямар эдийн засгийн механизм, хөшүүргээр тэд нарыг дэмжчихэв гэж асууж байгаа байхгүй юу. Точно, бүр яг миний асуултад.

Д.Дамба-Очир: 3 номер.

С.Даваасүрэн: Ер нь бол энэ зах зээл маань сүүлийн 20-иод жил явж байгаа. Зах зээлд эзэлж байгаа дотоодын нийт бүтээгдэхүүнд эзэлж байгаа энэ үнэт цаасны зах зээлийн хувь хэмжээ бол ер нь бага. Манай иргэдийн үндсэндээ 98 хувь нь хөрөнгийн бирж, үнэт цаас дээр данстай хэдий боловч дөнгөж 2 хүрэхгүй хувь нь үйл ажиллагаандаа оролцдог.
Үнэт цаасны хувьцаат компаниудын хувьд бол тооноос чанарт гэдэг энэ асуудлыг авсан. Таны асуултад 2016 онд 62 компанид хувь нийлүүлсэн хөрөнгийн хэмжээ 49,1 тэрбум төгрөг байсан бол 2017 онд 52 компани болж 10-аар буусан ч хувь нийлүүлсэн хөрөнгийн хэмжээ нь 53,6 тэрбум төгрөг болж өссөн үр дүнтэй байгаа юм. Ер нь яг үнэт цаасны компани дээр очоод юу хийчихэв, яачихав аа гэхээсээ илүүгээр зах зээлийнх нь орчин дээр бид нар эргээд хэрэглэгч.

Д.Дамба-Очир: Оюунчимэг асуултаа тавья.

М.Оюунчимэг: Би яг Нарантуяа гишүүний асуултад давтаж асууя. Үнэт цаасны компаниудаа эдийн засгийн аргаар дэмжсэн гэлээ. Дэмжсэний үр дүн юугаар яаж илэрсэн гэдэг дээр нэг тодорхой хариулт өгөөч. Ер нь санхүүгийн зах зээл, Санхүүгийн зохицуулах хорооны гол ажил бол үнэт цаасны компаниудаа дэмжих, тэгээд энэ банк бус санхүүгийн зах зээлийг бид хөгжүлж байж өнөөдөр банкны ноёрхлыг байхгүй болгоно. Энэ нь өөрөө хадгаламжаараа, дараа нь зээлийн хүү бууралтаар илэрнэ гэж ярад байгаа тийм ээ? Тэгэхээр өнөөдөр бид нар онол, практик хоёр шал өөр өө, Даваасүрэн захирал аа. Тэгэхээр бид энд онол ярих гэж орж ирээгүй, эсхүл нэг тоо хэдэн тоогоор нэмэгдэх тухай яриагүй. Угаасаа макро эдийн засгийн үзүүлэлтүүд сайжрахаар идэвхжинэ. Бизнес ч идэвхжинэ, банк бус санхүүгийн зах зээлд ч гэсэн хүмүүс одоо нэг нааштай хандлага грч магадгүй гээд үнэтцаасны компаниуд, брокерын пүүсүүд идэвхжиж эхэлнэ.
Харин тэд нарын энэ идэвхжилт дээр Санхүүгийн зохицуулах хороо ёстой мэргэн ухаалаг аргаар тэд нарын идэвхжилт дээр тоглолт хийгээд энэ зах зээлээ тэлэх ёстой шүү дээ. Тэгэхээр эдийн засгийн аргаар дэмжсэний үр дүн ямар компани дээр яаж илэрсэн юм бэ? Тэийг нэгдүгээрт тодорхой хэлээч гэж хэлмээр байна.

Хоёрдугаарт, манай энэ санхүүгийн зах зээлийн гол хөгжил маань юу байх юм бэ гэхээр гадаад, дотоодын хөрөнгө оруулалт, гадаад, дотоод хамтын ажиллагаа маш чухал. Тэгээд бас хадгаламж, энэ хөрөнгийн зах зээлийн чадавхийг бэхжүүлэх төсөл 2014 оны 12 дугаар сараас 2017 оны 7 дугаар сард дууссан байгаа. Энэ төсөл бол маш сайн хэрэгжсэн төсөл. Хоёрдугаар шат нь 2017 оны 9 сараас эхлэх байсан, гэтэл зогсчихсон. Тэгээд зогссон шалтгаан нь юу юм бэ? Энэ уг нь Жайка-гийн шугамаар хэрэгжиж байсан энэ төсөл бол маш амжилттай сайн төсөл байсан. Бүр үнэт цаасны компаниуд, брокерын пүүсүүд Хөрөнгийн биржийнхэн ярьж байсан байхгүй юу. 
Энэ төслийн үр дүнд харин манайхан хөрөнгийн зах зээлийг маш сайн ойлголт авч боловсон хүчнээ бэлтгэж ер нь бодлогын түвшинд хөрөнгийн зах зээл хөрөнгийн бирж, Санхүүгийн зохицуулах хороо өөртөө үйлчлэх байгууллагуудаа чадавхижуулж авахад үр дүн өгч байсан. Гэтэл хувь хүний харьцаанаас болоод юм уу, эсхүл Японы Жайка байгууллагатайгаа үг амаа хэлэлцэж чадаагүйгээс юмуу, Жайка зогсооход хүрсэн. Би бас Жайка-гийнхантай энэ талаар уулзаж мэдээлэл авч байсан. Яагаад энийг ингэж зогсоох болов, энэ үр дүнгүй гэж үзсэн юм уу? Энэнээс өөр үр дүнтэй хөтөлбөр, төсөл, сургалтуудыг жишээ нь ямар улсуудтай үргэлжлүүлж явж байгаа юм бэ? Энэ талаар нэг тодорхой мэдээлэл өгөхийг эхлээд хүсэж байна. Тэгээд дараа нь тодруулъя гэж бодож байна.
Сая өөрөө бас хэллээ шүү дээ, дотоодын нийт бүтээгдэхүүний 14 хувийг өнөөдөр эзлээд байгаа. Уг нь бол 10,8 хувьтай байсан гээд. Энэ эзэлж байгаа чинь өөрөө бас түрүүн миний хэлээд байгаа үр дүнгээрээ үзэгдэх ёстой. Үнэт цаасны пүүсүүд, брокер, дээрээс нь саяын хэлээд байгаа банк бус санхүүгийн зах зээл рүү иргэдийн итгэх итгэлийг нэмсэн, тэрний үр дүн энэ үзүүлэлтээр ингэж гарсан гэдгээр тооцогдох ёстой байхгүй юу. Тэгэхээр энэ дээр эхлээд би тодорхой хариулт авчихаад дараа нь тодруулъя гэж бодож байна.
Д.Дамба-Очир: 3 номер хариулаад явъя. Хэрэгтэй бол бусад хүмүүс нь хариулна шүү, нэмээд. Тодруулах зүйл гарвал.

С.Даваасүрэн: Оюунчимэг гишүүний асуултад хариулъя. Ер нь Санхүүгийн зохицуулах хороонд бүртгэлтэй байгаа, Хөрөнгийн бирж дээр бүртгэлтэй байгаа 300 орчим компани, өнөөдрийн байдлаар тусгай зөвшөөрөл авч байгаа 52, үнэт цаасны хувьцаат компаниудын хувьд энэ зах зээл дээр урьд нь хэрэгжиж байгаа тэр арга хэмжээ, бодлогууд маань их тогтвортой байж байж хувьцаат компаниудын хувьд бол үйл хөдлөлөө гаргах ийм боломж бүрдэж байгаа.
Үүнтэй холбоотойгоор өнгөрсөн хугацаанд гарсан IPO болгоны хувьд хамгийн амжилттай IPO, бонд 2017 онд бий болсон. Тэгэхээр урьд нь маш олон IPO-нууд амжилтгүй болж унаж байсан. Тэгвэл 2017 онд гарсан Анд-Энерги, Айтос гэсэн хоёр компанийн захиалга нь 1,5-3 дахин давж биелсэн ийм үр дүн гарч эхэлсэн байгаа юм. Үүнтэй холбоотойгоор энэ Хөрөнгийн бирж дээр үйл ажиллагаа гаргаж байгаа компаниудын маань эргээд эргэлтийн хөрөнгө богино хугацаат өр төлбөр, татварын дараахь цэвэр ашиг, борлуулалтын орлого нь ч гэсэн өөрсдийнх нь үйл ажиллагаа явуулж байсан 10 жилтэй харьцуулах юм бол маш өндөр өгөөжтэй гарч байгаа.
Нэг амьсгаагаар энэ бүх компаниудаа дэмжих ийм зохицуулалтын орчинг бид нар хууль, эрх зүйн хувьд ямар боломж байх вэ гэдгийг нь илүү судалж байгаа. Харин энэ зах зээл дээр орж ирж ажиллахыг сонирхож байгаа тэр компаниудтайгаа маш нягт хамтарч ажиллаж байгаа. Таны асуусан хөрөнгийн зах зээлийн хувьд Жайка төслийн хувьд бол хоёр дахь үе шатыг.

М.Оюунчимэг: Миний асуултад тодорхой хариул аа.

Д.Дамба-Очир: 1 номерын микрофоныг өгье. Нэрээ хэлээд яваарай.
Б.Лхагвасүрэн: Оюунчимэг гишүүний асуултад хариулъя. Үнэт цаасны газрын дарга Лхагвасүрэн. Үнэт цаасны компаниудыг ямар арга замаар дэмжиж ажиллаж байгаа вэ гэдэг. Тэгэхээр өнгөрсөн хугацаанд гарсан хоёр IPO хийж ажиллахад манай үнэт цаасны компаниудын хувь нийлүүлсэн хөрөнгийн хэмжээ бол тэр хариуцлага хүлээх хэмжээнд, өөрөөр хэлбэл, андеррайтер хийж байгаа компаниудын хувь нийлүүлсэн хөрөнгийн хэмжээ бол яг үндсэн тавигдсан нөхцөлийнхөө дагуу хүрэлцэхгүй байгаа юм.
Энэ үед бид нар ямар арга хэмжээ авсан бэ гэхээр хоёр, түүнээс дээш андройтор компани синдикат хэлбэрээр хамтраад орж ирээд энэ IPO-г амжилттай болгох тал дээр хүчин чармайлт гаргахаа амлаад энэ амлалтыг нь бид нар тодорхой хэмжээгээр тогтоолдоо оруулаад ийм замаар шийдвэрэлж явсан. Өөрөөр хэлбэл, Бумбат-Алтай гэдэг компани Анд-Энерги компани дээр хийсэн хувь нийлүүлсэн хөрөнгийн хэмжээ 250-300 сая орчим байдаг. Гэтэл андеррайтер компанийн хувь нийлүүлсэн хөрөнгийн хэмжээг тэрбум байхаар өмнөх хурлын тогтоол дээр угаасаа баталгаажчихсэн байдаг, 94 дүгээр тогтоолоор.

Гэтэл энэ компанийн андеррайтер хийхэд тэр хувь нийлүүлсэн хөрөнгийн хэмжээ хүрэлцэхгүй байгаа тохиолдолд дахиад хоёр компанитай хамтраад андеррайтер. Тэр гурван компани нийлээд энэ шинээр гарч байгаа хувьцааг амжилттай зах зээл дээр борлогдоход хамтдаа хүчин чармайлт гаргахыг нь зөвшөөрөөд ийм үйл ажиллагааг бид нар үнэт цаасны компаниудаа дэмжиж байна. 
Лэнд МН өмнө нь гарсан Айтос дээр ч гэсэн бас хоёр, гурван компани хамтарч орсон, синдикат хэлбэрээр. Одоо дараачийн гарах IPO-ууд дээр ч гэсэн бас ийм арга хэмжээ явж байна. Бид нар хувь нийлүүлсэн хөрөнгийн хэмжээ бага байна гэдгээр тэр компаниудыг тэр ажил хийхийг нь зогсоох биш дахиад та бүхэнд хамтраад цаашаа ажиллаад явах энэ зах зээл дээр нэгдэж нийлэх процесс байгаа шүү гэдгийг маш тодорхой ойлгуулж байгаа гэж бид нар үзэж байгаа. 
Д.Дамба-Очир: Дэлгэрсайхан гишүүн асуулт асууя.

Дэлгэрсайхан хүлээж байгаарай.

3 номерт өгье. Жайка-гийн төсөл яагаад зогссон юм бэ гээд байна. Жайка-гийн төсөл хэрэгжиж байсан. Зогссон юм уу, үгүй юм уу? Тэрийг тодруулаадах даа.
С.Даваасүрэн: Жайка-гийн төслийн хувьд 2014-17 оны 2 сарын хооронд нэгдүгээр үе шат нь хэрэгжсэн. Хоёрдугаар үе шатын хувьд бол 2018 оны эхээр эхлэх ийм төлөвлөгөөтэй байсан. Төлөвлөгөөний хувьд юу вэ гэхээр Европын сэргээн босголт, хөгжлийн банкнаас хөрөнгийн зах зээлийг хөгжүүлэх, хөрөнгийн зах зээл дээр чадавхийг бий болгох, дээрээс нь төлбөр тооцооны шинэ горимд шилжүүлэх ийм төсөл хэрэгжсэн ч эхэлсэнтэй бас энэ холбоотойгоор ийм үйл ажиллагаа түр зогссон байгаа. Өөрөөр хэлбэл, давхардал бий болох нь ээ гэдэг.

Үнэлгээг нь бас Японы компани энэ дээр хийсэн байдаг. Жайка-гийн талтай энэ асуудлаар дахиж ярилцсан. Хэрвээ EBRD Европын сэргээн босголт, хөгжлийн банк энэ дээр үйл ажиллагаагаа явуулаад эхэлбэл Жайка-гийн төслийг арай чиглэлийг нь өөрчилж хэрэгжүүлэх боломжтой юм байна гэдэг байдлаар ярьж байгаа. Энэ нь цаанаа юу вэ гэхээр Монгол Улс ОУВС-ийн хөтөлбөрт хамрагдаад төсөл хөтөлбөрүүдийн давхардал, төсөл хөтөлбөрүүдийн үйл ажиллагааны чиглэлтэй нь уялдуулахаар энэ ажлууд явж байгаа. Жайка-гийн суурин төлөөлөгчийн газраас ч гэсэн яг энэ асуудал дээрээ бид нарт тодорхой бичгийг өгсөн байгаа.

Д.Дамба-Очир: Дэлгэрсайхан гишүүн асуултаа тавиад явъя.
Б.Дэлгэрсайхан: Би ийм хэдэн асуулт асуух гэсэн юм. Өнөөдөр Санхүүгийн зохицуулах хорооны тайланг ярьж дүгнэлттэй танилцаж байгаагийн хувьд. Энэ банк бус санхүүгийн байгууллагын дүрмийн санг багасгаж болохгүй юм уу? Хэдхэн томчууд нь монопольдоод тэгээд энэ хэмжээгээрээ хүү нь ерөөсөө санасныхаа зоргоор тавих юм аа. Тийм учраас энэ банк бус санхүүгийн зах зээл дээр бага мөнгөтэй ч гэсэн зарим нэг жижиг аж ахуйн нэгжүүдэд боломж олгож болдоггүй юм уу гэж нэг асуумаар байна.
Наад банк бус санхүүгийн байгууллагын зээлийн хүү чинь арай л бас дэндүү өндөр байна. Үүнийг хүчээр багасгах хэрэгтэй. Ямар хадгаламж авч байгаа биш, өөрсдийнхөө мөнгөөр ингэж байгаа юм чинь. Тэгэхээр энэ дээр бас жаахан хяналт тавихгүй бол одоо энэ банк бус санхүүгийн байгууллагад байр орон, машин тэргээ хураалгачихсан улсууд зөндөө байна шүү дээ. Энэн дээр танайх ямар бодлого барьж явдаг юм бэ?
Дараагийн дугаарт, хөдөө орон нутагт банк бус санхүүгийн байгууллага ажиллуулахад ямар хөнгөлөлт үзүүлдэг тийм дүрэм, журам байна уу? Тэгээд би дахиж хэлэхэд ард иргэдийн зүгээс гомдол ирүүлээд байгаа юм бол банк бус санхүүгийн байгууллагад л хамаг юмаа тушаачихаад байна гээд байгаа юм. Тэгээд тэртэй тэргүй энэ зах зээл их сайхан тэлж байна, Монголбанкнаас барьж бйгаа бодлогын хүүгийн хэмжээгээр банкнууд бас зээлийн хүүгээ буулгаж байна. Тэгэхээр энэ банк бус санхүүгийн байгууллагын зээлийн хүүд хяналт тавих асуудал ер нь байдаг юм уу? Энэ дээр нэг тодорхой хариулт өгөөч. Ялангуяа хөдөө орон нутгаар явж байхад ард иргэдийн хамгийн их гомдоллож байгаа юм бол ерөөсөө л энэ шүү дээ.

Д.Дамба-Очир: 3 номер хариулаад явъя.

С.Даваасүрэн: Дэлгэрсайхан гишүүний асуултад хариулъя. Ер нь банк бус санхүүгийн байгууллагын дүрмийн санг нэмэгдүүлэх шийдвэрийг 2016 оны 10 сар, 2017 оны 5 сард ингээд гаргасан байгаа. Яг таны ярьж байгаатай энэ асуудал бол бид нарын судалж тооцож гаргасан энэ шийдвэр бол яг давхцаж байна. Учир нь юу вэ гэхэрэ бид нарын хамгийн чухал зорилго бол юу вэ гэхээр банк бус санхүүгийн байгууллагуудын зайны газар дээрх эрсдэлд суурилсан хяналт шалгалтыг нэлээн эрчимтэй болгох. 
Үүний хамгийн цаад талын эрхэм зорилго нь юу вэ гэхээр хэрэглэгчид, үйлчлүүлэгчид тохирсон тэр зээлийн бүтээгдэхүүнээр үйлчилж байгаа эсэх. Гол нь зээлийн хүүгийн хэмжээг бууруулах гэсэн энэ зорилгын үүднээс дүрмийн санг үе шаттай нэмэгдүүлэх шийдвэрийг гаргасан. Тэгээд 2016 онд банк бус санхүүгийн байгууллагуудын зээлийн жинлэгдсэн дундаж нь 4 хувь байсан бол өнөөдөр 2017 оны төгсгөлд 3,4 хувь болж буурсан байгаа. Жинлэгдсэн дундаж. Энэ нь болохоор зах зээлийн нөхцөл байдал, хамгийн гол нь манай банк бус санхүүгийн байгууллагуудын өөрийнх нь чадавхи харьцангуй нэмэгдсэн. Энэ хэмжээгээрээ зээлийн нийлүүлэлт бас нэмэгдсэнтэй холбоотой байгаа юм.

Хөдөө орон нутгийн хувьд энэ дүрмийн санд хөдөө орон нутагт үйл ажиллагаа явуулж байгаа банк бус санхүүгийн байгууллага бол ялгавартай дүрмийн сантай. Улаанбаатар хотод 2,5 тэрбум, Дархан, Эрдэнэтэд 600 сая, хөдөө орон нутагт 200 саяын дүрмийн сантайгаар үйл ажиллагаа эхэлж явуулах ийм боломжтой байгаа. Урьд нь одоогийн байдлаар 500 гаруй банк бус санхүүгийн байгууллага энэ зах зээл дээр ажиллаж байгаа. 
Дийлэнх нь 2016 оноос өмнө байгуулагдсан. Эдгээр банк бус санхүүгийн байгууллагууд маань дүрмийнхээ санг үе шаттайгаар нэмэгдүүлэх, дөрвөн жилийн хугацаанд нэмэгдүүлэх ийм шийдвэрийг гаргасан. 2018 оны 2 дугаар сарын байдлаар банк бус санхүүгийн байгууллагууд маань үндсэндээ 98 хувиар дүрмийн сангаа 1 тэрбумд хүргэсэн байгаа, Улаанбаатар хотын хувьд. Хөдөө орон нутагт ч гэсэн 70 сая болгож нэмэгдүүлэх. Урьд нь 30, 40 саяар байгуулагдсан банк бус санхүүгийн байгууллагууд.
Өнөөдөр банк бус санхүүгийн байгууллагуудын хувьд бүх аймгуудад банк бус санхүүгийн байгууллага, салбар нэгжүүд нь ажиллаж байгаа. Ер нь эдийн засгийн нөхцөл байдал сайжрахын хирээр банк бус санхүүгийн байгууллагын үйл ажиллагаа, зээлийн хүртээмж, зээлийн хүү ч гэсэн харьцангуй эерэг нөлөө үзүүлж байгаа. Зүгээр, банкны активтай харьцуулах юм бол банк бус санхүүгийн байгууллагын олгож байгаа зээлийн хэмжээ харьцангуй бага. Манай банк бус санхүүгийн байгууллагуудын нийт хөрөнгө нь өнөөдрийн байдлаар 1 их наяд төгрөгт хүрсэн. Өмнөх оноосоо 23 хувиар өссөн ийм үзүүлэлттэй байгаа.
Д.Дамба-Очир: Гишүүд нь асуугаад байгаа юм л даа. 2,5 гэдэг дэндүү их нэмчихсэн юм байна гээд бид нар олон удаа яриад байгаа шүү дээ. 800 байснаа бас гэнэт нэмж болно шүү дээ. Тэрбумаар ч гэдэг юм уу, тэрбум 500, тэрбум 200, хэд ч байдаг юм бэ, тийм ээ. Дүрмийн сангаа нэмээд явах нь бас хүү буулгахаас авахуулаад, хариуцлагатай болохоос авахуулаад зөв байгаа байх л даа.
Нөгөө талдаа хэлээд байгаа байхгүй юу. 2,5 гэж нэмснээрээ хэдхэн банк бус санхүүгийн байгууллага, банкнуудын чиглэлийн томоохон банк бус санхүүгийн байгууллагуудыг дэмжээд байна гээд нэг ийм л юм яригдаад байгаа юм л даа. Тэрэн дээр их тодорхой хариулт өгөхгүй л байгаа юм даа, та нар. Тэгээд л 2,5-ыг маш зөв асуудал болсон юм гэж яриад. Та нар тэгээд бидэнд бичиг шидээд байгаа юм даа. Тэгэхээр, алив энэ дээр яг тодорхой. Яг банк бус санхүүгийн байгууллага хариуцсан хүн нь байна уу?
1 номер нэг хариулаадах даа. Дүрмийн сантай холбоотой асуудлыг. Ялангуяа би нэг юм хэлмээр байгаа юм. Банк бус санхүүгийн байгууллага дээр журам дээр нь сайн оруулж өгөхгүй бол болдоггүй юм бол та нар оруулж өгөх хэрэгтэй шүү дээ. Зээлийн санг мэдээллийн сан руу орж харчихаад тав, зургаан газар зээлтэй байгааг нь мэдсээр байгаа мөртлөө дахиж зээл өгөөд хоёр өрөө байрыг нь ч гэдэг юм уу, хэдэн өрөө байрыг нь барьцаалж авчихаад хэдхэн сарын дотор хөөж гаргаад байрыг нь булааж авч байх жишээтэй. Наадах чинь дээрмийн юмнуд яваад байгаа байхгүй юу, банк бус санхүүгийн байгууллага, бусад газрууд энэ тэр.
1 номер хариулаад явъя даа.

С.Баянцогт: Банк бус санхүүгийн байгууллагын газрын дарга Баянцогт. Дүрмийн сангийн хэмжээг 2,5 тэрбум болгож тогтоох шийдвэр гаргахад бид нар судалгааны үндсэн дээр энэ шийдвэрийг гаргасан. Судалгааг бас өмнө нь та бүхэнд танилцуулж байсан. Одоо бол бид нар үйл ажиллагаа явуулж байгаа байгууллагуудыг 2,5 тэрбумд хүргэх, хугацааг мөн үе шаттайгаар тогтоохдоо хэдэн жилээр байх вэ, аль, аль онуудад хэд хүргэх, эдийн засгийн нөхцөл бололцоо нь хир байна вэ гэдэг дээр бас нэлээн судалгаа хийж байж энэ үе шаттай нэмэгдүүлэх шийдвэрийг бас гаргасан байгаа.

Дээр нь таны хэлсний дагуу зээлийн хүү өндөр байгаа, тэрийг цаашид буулгах, мөн банк бус санхүүгийн байгууллагуудад хөрөнгөө алдсан гэдэг гомдол байна гэж бас хэлж байна. Банк бус санхүүгийн байгууллагуудаас олгосон чанаргүй зээлийн хэмжээ бас нэлээдгүй болчихсон байж байгаа. Тэгээд энэ асуудлаар бид нар банк бус санхүүгийн байгууллагын холбоотой цаашид энэ чиглэлээр хэрхэн яаж ажиллах вэ гэдэг талаар 2017 онд гурван удаагийн уулзалт хийж ярилцсан. 2018 онд хамтран ажиллах ажлын төлөвлөгөөнд тухайн зээлдэгчийг өмнө нь авсан өндөр зээлтэй, мөн зээл төлөх чадамж муу байгааг мэдсээр байж зээл өгдөг ийм ёс зүйгүй байдлыг багасгая. Мөн энэ чадавхижуулах бодлогын хүрээнд өрсөлдөөнийг дэмжих, цаашид энэ нь эргээд энэний үр дүнд зээлийн хүү буурах үндэслэлийн нэг юм гэдэг. Энэ ажлын хүрээнд бид нар 2018 онд хийгдэх ажлууд дээр төлөвлөчихсөн ажлууд байгаа.
Д.Дамба-Очир: Баянцогт оо, би зүгээр. Чи намайг сайн ойлгосонгүй. Бид бүгдийг мэдэж байгаа. Ганцхан юм л би асуугаад байгаа шүү дээ. Шинээр байгуулагдаж байгаа банк бус санхүүгийн байгууллага нь 2,5 тэрбумтай байхгүй бол байгуулагдахгүй байна. Хуучин байгуулагдсанууд нь нэг жил юм уу, хоёр жил та нар өгч байгаад ингээд дүрмийн сангаа нэмээд явж байна шүү дээ. Энэ бол зөв байх аа. Шинээр байгуулагдаж байгаа нь 800-аар ч юм уу, байгуулчихаад бас энийгээ ингээд нэмээд явах шаардлагуудыг нь тавиад яваагүй, одоо шинээр байгуулагдаж байгаа нь заавал 2,5 тэрбумаа авчирч байж байгуул аа гэж яриад байгаа байхгүй юу. Бид нар тэрний ялгааг нь гаргаадахаач гэж би хэлээд байгаа байхгүй юу. Тэрнээс биш та нар аажимдаа дүрмийн санг нь нэмээд явах нь зөв л дөө. Хариуцлагатай болох нь зөв. Би тэрийг л хэлээд байгаа юм.
Баттөмөр гишүүн асуудлаа тавиад явъя.

Б.Баттөмөр: Монгол Улсын санхүүгийн зах зээлийг 2025 он хүртэл хөгжүүлэх үндэсний хөтөлбөр гэж 2017 онд Засгийн газар баталсан. Энэ хөтөлбөрийн хэрэгжилт одоо ямар байна вэ? Энэ чанар, тоон үзүүлэлт гэдэг дотор нь юу вэ гэхээр санхүүгийн салбарын нийт активын дотоодын нийт бүтээгдэхүүнд эзлэх хувь хэмжээг нэмэгдүүлэх гэж байгаа юм. Тэгэхээр 2017 онд энэ нэмэгдүүлэх хэмжээ ямар хэмжээгээр нэмэгдэв гэсэн нэг дэх асуулт байна? Энийг бичиж аваад заавал Даваасүрэн гэхгүй холбогдох хүмүүс хариулж болно шүү.
Хоёрдугаарт нь, энэ үндэсний хөтөлбөрт санхүүгийн зах зээлд хөрөнгийн зах зээлийн эзлэх хувийг 2025 онд 12 хувьд хүргэнэ гэж байгаа юм. Тэгэхээр энэ 2016 оныхоос 2017 онд ямар хувиар өсөв гэсэн ийм хоёр дахь асуудал байгаа юм.
Гурав дахь асуудал, Санхүүгийн зохицуулах хорооны Улсын Их Хурлаас томилогддог гишүүд яагаад энэ тайлан тавьж байхад ордоггүй юм бэ? Гурав дахь асуулт.

Дөрөв дэх асуудал, энэ крипто валютыг тойрсон асуудал байгаа. Манайд тандалт бүртгэл байна уу, үгүй юу? Бидэнд байж байгаа мэдээллээр маш олон машин оруулж ирсэн, ажилладаг. Тухайн тохиолдолд юу вэ гэхээр тэр валютыг өсгөөд тэндээ хүлээлт үүсгээд их өндөр үнээр машин авчихсан. Энэ дээр тодорхой хэмжээний иргэд эрсдэлд орчихсон ийм байдал үүссэн байж магадгүй байх. Энэ дээр ямар мэдээллүүд байна вэ, та бүхэнд?
Дараагийн асуудал, хөрөнгө оруулалтын сантай холбоотой асуудал. Хэд бүртгэгдсэн байна, ямар үйл ажиллагаа явуулж байна вэ? Энд ямар төрийн дэмжлэг, төрийн зохицуулалт юу хэрэгтэй байна вэ? Ийм асуулт байгаа юм.

Хамгийн сүүлийн асуудал, Монгол Улсын санхүүгийн зах зээлийг идэвхтэй байлгах чиглэлээр Засгийн газрын бонд гээд худалддаг байсан, одоо үндсэндээ худалдахаа зогсчихлоо. Санхүүгийн зах зээлийг идэвхтэй болгох чиглэлээр та бүгд ямар ажил, ямар бодлого барьж байна вэ гэсэн ийм асуултуудад хариулт өгөөч.

Д.Дамба-Очир: 3 номер хариулаад явъя.

Д.Баярсайхан: Баттөмөр гишүүний асуултад хариулъя. Монгол Улсын Засгийн газраас Монгол Улсын санхүүгийн зах зээлийг 2025 он хүртэл хөгжүүлэх дунд хугацааны хөтөлбөртэй болсон. Өмнө нь бол санхүүгийн зах зээлийг хөгжүүлэх дунд, урт хугацааны ийм тодорхой хөтөлбөр байгаагүй. Тэгээд үүгээрээ энэ бас Монгол Улсад чухал баримт бичиг болсон юм. 
Санхүүгийн зохицуулах хороо, Монголбанк, Сангийн яам хамтарсан ажлын хэсэг байгуулаад Тогтвортой байдлын зөвлөл дээр хэлэлцээд тэгээд өнгөрсөн оны 10 сард батлагдсан ийм хөтөлбөр. Энэ хөтөлбөр дээр их тодорхой зорилтууд тавьсан. Хөтөлбөр хоёр үе шаттай хэрэгжинэ. 2018-21 он хүртэл нэгдүгээр үе шат. Хоёрдугаар үе шат нь бол 2021-25 он хүртэл хэрэгжих үе шат. Тэгээд үүний нарийвчилсан төлөвлөгөөг Санхүүгийн тогтвортой байдлын зөвлөлөөр батлаад ингээд хэрэгжүүлж байна.

Даваасүрэн даргын тайланд дурдсанаар бол хөрөнгийн зах зээл өнгөрсөн 2016 оноос 17 онд өсөлтийг дурдсан байгаа. 2018 онд бид нар хөрөнгийн зах зээлийг энэ хөтөлбөрт дурдсан 15, 16 хувь хүртэлх санхүүгийн зах зээл дээр эзлэх хувийг нэмэгдүүлэх чиглэлээр тодорхой, 2018 оны төлөвлөгөөнд тусгагдсан байж байгаа. Ерөнхийдөө бид нар хөрөнгийн зах зээлийг яаж энэ хэмжээнд хүргэх вэ гэдэг чиглэлээр гурван чиглэлээр нэлээн тодорхой бодлого хэрэгжүүлнэ.
Нэгдүгээрт нь бүтээгдэхүүн талд нь дэмжинэ. Өөрөөр хэлбэл, хөрөнгийн зах зээл дээр гаргах шинэ хөрөнгө оруулагчдын сонирхол, хүлээлтийг бий болгосон тийм бүтээгдэхүүнийг дэмжинэ. Дэмжсэн бодлого хэрэгжүүлнэ.

Хоёрдугаарт нь, үнэт цаасны компаниудыг илүү чадавхижуулах буюу шинэ үйлчилгээ иргэдэд илүү хурдан дөхөм үйлчилдэг санхүүгийн шинэ технологи, IT-д суурилсан технологийг хурдан шуурхай, хаана байгаагаас үл хамаараад тэр үйлчилгээг авч чаддаг тэр хэлбэр рүү оруулах.

Гуравдугаарт нь, гадаадын томоохон хөрөнгө оруулалтын сан, банкуудын тэр бүтцийг Монголд. Өөрөөр хэлбэл, кастодиан банк гэж нэрлээд байгаа. Кастодиан банкуудыг илүү иргэдэд үйлчилдэг байх чиглэлээр. Монголд бол гурван кастодиан банк үйл ажиллагаагаа явуулж байгаа. Тэгэхээр энэ кастодиан банкууд дээр суурилсан цогц тэр үнэт цаасны жуулчлалын үйлчилгээг нэвтрүүлэх гэсэн ийм гурван чиглэлээр хөрөнгийн зах зээл дээрх оролцоо, хүсэлтийг хангана гэж харж байгаа.

Дээрээс нь гишүүн бас мэдэж байгаа. Улсын Их Хурлаас бодлого нь гарчихсан. Төрийн өмчийн хувьцааг Хөрөнгийн биржээр олон нийтэд арилжаалах энэ бодлого хэрэгжээд эхэлбэл ерөнхийдөө хөрөнгийн зах зээлийн нэлээн тийм хүсэлт харагдана гэж бид нар ингэж төлөвлөж ажиллаж байна.
Хөрөнгө оруулалтын сантай холбоотой нэмэлт хариулт хэлье. 2013 онд Хөрөнгө оруулалтын сангийн тухай хууль батлагдсан. Үүнээс хойш Санхүүгийн зохицуулах хороон дээр 16 хөрөнгө оруулалтын менежментийн компани, 15 хөрөнгө оруулалтын сан өнөөдрийн байдлаар бүртгүүлчихээд байна. Нийдээ 60 орчим тэрбум төгрөгийн хөрөнгө оруулалт босгочихсон байна. Хөрөнгө оруулалтын санг бол Улсын Их Хурлаас хууль батлахдаа төрийн бодлого нь нэлээн дэмжих хэлбэрээр хууль батлагдсан. Өөрөөр хэлбэл, хөрөнгө оруулалтын сангийн үйл ажиллагаагаар аж ахуйн үйл ажиллагаа явуулсан тохиолдолд татварын нэлээн таатай орчинд үйл ажиллагаа явуулж байгаа.
Сүүлийн үед хөрөнгө оруулагч үнэт цаасны зах зээлийн мэргэжлийн байгууллагуудын зүгээс хөрөнгө оруулалтын сан байгуулах менежментийн компани байгуулах ийм сонирхол, хандлага нэлээд нэмэгдэж байна. Тэгээд ихэнхдээ энэ бол эхнийхээ шатанд байгаа. Цаашид нэлээн өсөх ийм хандлагатай байна. Хөрөнгө оруулалтын сангууд, мэргэжлийн сангууд олноор бий болох юм бол энэ зах зээл дээр бас нэлээн хэмжээний потенциальный тийм мэргэжлийн хөрөнгө оруулагч нар бий болно. Ингэснээрээ энэ зах зээл дээр бүтээгдэхүүнээ гаргая гэсэн хөрөнгө оруулагч үнэт цаас гаргагчдын сонирхол нэлээн нэмэгдэх болов уу гэж бид нар харж байгаа.

Д.Дамба-Очир: 3 номер.
С.Даваасүрэн: Хөрөнгийн зах зээлийн үнэлгээ бол өнөөдөр 2,4 их наяд төгрөгт хүрсэн. Энэ нь болохоор нийт арилжаалагдсан хувьцаагаа тухайн арилжаалсан хаалтын ханшаараа үржүүлээд гарч ирж байгаа зах зээлийн маань далайц байгаа. Банкнаас бусад санхүүгийн салбарын дотоодын нийт бүтээгдэхүүнд эзэлж байгаа хувь нь 2017 онд 14 хувьд хүрсэн байгаа. Үүнээс хөрөнгийн зах зээлийн дотоодын нийт бүтээгдэхүүнд эзэлж байгаа хувь бол 8,9 орчим хувьтай байгаа. Дотоодын нийт бүтээгдэхүүнд эзэлж байгаа хувь хэмжээ.
Д.Дамба-Очир: Тэрбишдагва гишүүн асуултаа тавья.

Д.Тэрбишдагва: Санхүүгийн зохицуулах хороо, банкнаас бусад санхүүгийн үйл ажиллагаа уул нь Монгол Улсад маш чухал л даа. Ер нь энэ дөрвөн жил энэ дээр дэвшил гаргая гээд Эдийн засгийн байнгын хороо бүр хороогоороо очиж Санхүүгийн зохицуулах хороон дээр хуралдаж санал бодлыг нь сонсож чиглэл өгсөн. Өгсөн чиглэлийн энэ материалтай танилцаад байж байна. Тэгээд хэд хэдэн асуулт байна.

Нэгдүгээрт, Санхүүгийн зохицуулах хорооны 2015 оны 7 дугаар сараас өмнө батлагдсан нийтээр дагаж мөрдөх эрх зүйн хэм хэмжээний асуудлыг Захиргааны ерөнхий хуульд нийцүүлэн шинэчилнэ гээд. Эндээс нь жаахан маргаанууд үүсээд байгаа юм. Хууль зүйн асуудал эрхэлсэн төрийн захиргааны төв байгууллагад бүртгүүлж зохион байгуулалтын арга хэмжээ авах ёстой. Энийг одоо яаж. Энийг цэгцлэхгүй бол нэг хууль гарчихсан байдаг, тэгээд эрх зүйн акт гээд энэ дээр яг ямар дорвитой арга хэмжээ явж байна вэ? Энэ асуудлыг шийдчих юм бол энд их дэвшил гармаар харагдаад байгаа юм. Нэгдүгээр асуудал тэр. Энийг яах вэ гээд.

Хоёрдугаар асуудал, хөрөнгийн зах зээлийн талаар хүмүүс ярьж байна. Ерөөсөө энэ хөрөнгийн зах зээл хөгжихгүйгээс болоод Монгол Улсын банкны хүү буурахгүй байгаад байгаа юм л даа. Одоо Герман, Япон зэрэг бол хасах хүүтэй хадгаламжтай болчихсон шүү дээ. Хасах хүүтэй. Ерөөсөө банкинд мөнгө хадгалуулаад хүү авна гэсэн ойлголт байхгүй. Тийм учраас тэр хүмүүс яаж байна вэ гэхээр хөрөнгийн зах зээлд өөрсдөө гаргаж. Өөрөөр хэлэх юм бол тэрэн дээр тэр хүмүүсийн мэдлэг ч сайн байгаа юм. Ямар компанид ямар хөрөнгө хувьцааг нь худалдаж авбал миний хөрөнгө өсөх вэ гэх юм бол тэр компанийн үйл ажиллагаанууд өөрөөр хэлбэл банкинд хадгалуулснаас илүү сайжрах идэвхтэй үйл ажиллагаа явагдах тийм юм харагдаад байгаа юм л даа.

Энэ чиглэл рүү хийгдэж байгаа ажил байна уу? Тэгэхгүй болохоор манай нөгөө компаниуд чинь олон улсын хэмжээнд байж чаддаггүй компаниуд байдаг. Тэгэхээр ээ дээ, яаж ч магадгүй, энэ газар хувьцаа авч байсан дорхноо ерөөсөө л аваачаад мөнгөө хийчихье. Тэгэх юм бол мөнгө нь. Юу гэдэг юм бэ, одоо чинь миллиард, миллиардтай томчууд, бараг л зах зээлийг чинь хадгаламжийн хэдхэн хувийг хэдхэн хүн хийчихдэг. Тэр нь 10 миллиардын хадгаламжтай хүн бол 15 хувийн ашиг авлаа гэхээр 1,5 тэрбум төгрөг зөвхөн хүүндээ хадгалаад байгаа байхгүй юу. Тийм учраас энийг энэ харьцаа руу ямархуу ажил явуулах вэ гэж.
Гуравт нь, та нарт бид нарын өгсөн чиглэл ч байна. Хүүг нь бууруулаарай гэсэн. Банк бус санхүүгийн байгууллагын хүү 4 байж байгаад 3,4 болсон юм байна. Энэ бол бас нэг дэвшил л дээ. Гэхдээ энийгээ цаашдаа багасгах, бууруулах чиглэлээр ямар ажил хийж байна вэ?

Бичил санхүүжилт гээд дэлхий нийтэд их алдартай тийм юмнууд байгаад байдаг л  даа. Тэгээд бичил санхүүжилтийн чиглэлээр танайхан яг энэ чиглэлээр дорвитой ажил хийж байна уу? Яахав, хөдөө орон нутагт дунджаар 3,3 сая төгрөгийн дундаж зээл авдаг юм байна, Улаанбаатарт 6,1 сая төгрөгийн зээл. Нийтдээ 4,5 сая хүн л энэ банк бус санхүүгийн байгууллагаар үйлчилж байна гэсэн ийм тоог нь харж байна л даа. Тэгэхээр одоо энийг үйлчилгээг нь нэмэгдүүлэх, сайжруулах, хүүг нь бууруулах чиглэлээр ямархуу ажил зохион байгуулж байна вэ гэж бас нэг дараагийн асуулт байна.
Энэ, бид нарын Эдийн засгийн байнгын хороогоор өгсөн нэгдүгээр асуудал дээр Санхүүгийн зохицуулах хороонд Санхүүгийн салбарын зохицуулалт, олон улсын жишигт нийцүүлэн санхүүгийн зах зээлийг хөгжүүлэх бодлого, зохицуулалт гээд бодлогын байгууллага байх чиглэлээр холбогдох хууль тогтоомжийг шинэчлэн боловсруулна гээд. Энэ ингээд дөрвөн асуултад хариулсан байж байхад ерөөсөө нэг дээр нь л ажил хийсэн болохоос бусад дээр нь авахаар болсон, тус тус хүргүүллээ, ажлын хэсэгт орж ирсэн гэсэн байна. Яг энэ хуулиуд дээр тодорхой манай Эдийн засгийн байнгын хорооноос өгсөн чиглэлийн дагуу.
Д.Дамба-Очир: Дараа нь тодруулчих уу?

Хэн хариулах вэ?

1 номерын микрофоныг өгье.

Б.Батзориг: Тэрбишдагва гишүүний асуултад хариулъя. Захиргаа, удирдлагын газрын дарга Батзориг. Захиргааны ерөнхий хууль батлагдсантай холбоотойгоор дүрэм, журмаа бүртгүүлэхтэй холбоотой асуудал асууж байна. Захиргааны ерөнхий хууль батлагдахаас өмнө Засгийн газрын 2010 оны 119 дүгээр тогтоолоор яам, агентлагууд хууль зүйн асуудал эрхэлсэн төрийн захиргааны байгууллагадаа нийтээр дагаж мөрдөх хэм хэмжээний дүрэм, журмуудаа бүртгүүлдэг байсан. Өмнө нь, харин Их Хурлаас байгуулагддаг байгууллагууд бол энэ тогтоолын дагуу бүртгүүлдэггүй зөвхөн мэдэгдээд явчихдаг байсан.

Тэгээд Захиргааны ерөнхий хууль батлагдаад дүрэм, журмаа бүртгүүлэхтэй холбоотой асуудал үүссэн. Санхүүгийн зохицуулах хороо гурван удаа хууль зүйн асуудал эрхэлсэн төрийн захиргааны байгууллагад зах зээл дээр мөрдөгдөж буй 170 дүрэм, журмаа бүртгүүлэхээр хүргүүлсэн. Энийг бол Захиргааны ерөнхий хуульд нийцүүлэх асуудлыг тавьсан. Энэ дээр бол хууль хэрэглээтэй холбоотой асуудлаар Хууль зүй, дотоод хэргийн яам, Санхүүгийн зохицуулах хороо хамтарч ажиллаж байгаа.
Хуулийг хэрэглэхтэй холбоотой ямар асуудал үүссэн бэ гэхээр одоогийн байдлаар Их Хурлаас байгуулагддаг байгууллагаас нийтээр дагаж мөрдөх хэм хэмжээ тогтоосон актыг хүчингүй болгосон ямар ч хууль, эрх зүйн акт байхгүй. Захиргааны ерөнхий хууль батлан гаргахдаа дагаж мөрдөх журмын тухай хууль гаргаагүй. Мөн Захиргааны ерөнхий хуульд энэ хуулийг буцаан хэрэглэх үү, үгүй юу гэдэг асуудал зохицуулаагүй байгаа юм. Тийм учраас 2006 оноос хойш 20 гаруй хуулийн хүрээнд батлагдсан санхүүгийн зах зээлийг зохицуулж байгаа 170 орчим дүрэм, журам одоо хүчин төгөлдөр үйлчилж байгаа.
Хууль зүйн яамтай бид нар энэ хуулийг хэрэглэхтэй холбоотой асуудлаар ажлын хэсэг гараад байнга хамтарч ажиллаж байгаа. Захиргааны ерөнхий хуульд заасны дагуу дүрэм, журмыг шинээр бүртгүүлэхтэй холбоотой асуудлыг нэлээн олон шат дамжлагатай, нэлээн нарийн судалгаа, шинжилгээ хийнэ, нөлөөллийн судалгаа хийнэ, хэлэлцүүлэг хийх ийм олон үе шаттай байгаа.

Энэ ажиллагаанууд бол үндсэндээ хийгдээд эхнээсээ ингээд, жишээлбэл, одоо болох хорооны хуралдаанаар хадгаламж зээлийн хоршоотой холбоотой дүрэм, журмууд, даатгалтай холбоотой дүрэм, журмууд үндсэндээ нийтийн хэлэлцүүлэгт ороод явж байна. Үнэт цаастай холбоотой дүрэм, журмууд нийтийн хэлэлцүүлэгт ороод явж байгаа. Тэгэхээр Захиргааны ерөнхий хуультай нийцүүлэх ажлууд Хууль зүй, дотоод хэргийн яамтай хамтраад, мэргэжлийн оролцогчид, зохицуулалтын байгууллага холбоодтой хамтраад тухайн ажлаа хийж байгаа.
Хуулий зөрчил яалт ч үгүй байгаад байгаа.

Д.Дамба-Очир: Тэрийг хариулаадах гээд байна шүү дээ. Одоо яах гэж байгаа юм бэ? Зөрчил байгаа юм бол оруулж ирэх юм уу, үгүй юм уу? Хүчинтэй юм уу, хүчингүй юм уу? Энийг л нэг тодорхой болгоод хариулаад өг гэж байна шүү дээ. Та нар ажил дээрээ хариуцаж байгаа хүмүүс нь та нар шүү дээ.
Б.Батзориг: Энэ дээр Хайнсенделийн сангаас Захиргааны ерөнхий хуулийн хэрэгжилтийн талаар судалгаа явж байгаа. Өчигдөр бид нар энэ ажлын хэсгийнхэнтэй уулзаад хуулин дээр ямар өөрчлөлт оруулах юм бэ, ямар асуудал нь болж байгаа юм бэ, ямар асуудлыг зохицуулаад явуулах юм бэ гэдэг саналаа албан ёсоор өгчихсөн байгаа.
Д.Дамба-Очир: Одоогийн хуулиар бол танайд 160-н хэдэн журам чинь хүчингүй болчихоод байгаа шүү дээ.

Б.Батзориг: Хүчингүй болгосон ямар ч шийдвэр гараагүй.

Д.Дамба-Очир: Үгүй ээ, ерөнхийдөө өнөөдрийн хуулиар тийм байгаа шүү дээ, наадах чинь байдал. Тэр чинь л асуудал шүү дээ.

Б.Батзориг: Энэ хуулийг тусгай хэрэглэх ямар нэгэн журам гараагүй.
Д.Дамба-Очир: Дутуу хариулсан байгаа юу. Тэгвэл 1 номерыг өгөөрэй.

Та нар нэрээ хэлээд яваарай.

Б.Лхагвасүрэн: Үнэт цаасны дарга Лхагвасүрэн. Тэрбишдагва гишүүний асуултад хариулъя. Хөрөнгийн зах зээлтэй холбоотой. Тэгэхээр Монгол Улс төвлөрсөн төлөвлөгөөт эдийн засгаас зах зээлийн эдийн засгийн тогтолцоонд шилжсэн үед 1992 онд анх 475 үйлдвэрийн газрыг хувьчилснаас хойш энэ Хөрөнгийн биржээр компаниудын хувьцааны арилжаа явагдаж эхэлсэн байдаг. 
Үндсэндээ бараг 16, 17 жил хөрөнгийн зах зээл дээр Хөрөнгийн биржээр эдгээр анх цэнхэр, ягаан, ногоон тасалбараар хувьчлагдсан компаниудын хувьцааны арилжаа явагдсан байгаа юм. Тэгэхээр манай хөрөнгийн зах зээлийг үндсэндээ шилжилтийн болоод хөгжиж буй эдийн засагтай улс орны хөрөнгийн зах зээл гэж тодорхойлдог. Тэгэхээр манай үнэт цаасны зах зээлийн хөгжлийн түвшин үндсэндээ нэлээд доогуур тийм түвшинд олон улсын зах зээл дээр үнэлэгддэг.
Энд ямар асуудал байдаг вэ гэхээр хөрөнгийн зах зээл дээр оролцогчдын мэдлэг, мэдээлэл, боловсрол дутмаг, зах зээл дээр байгаа хувьцааны үнэ ханш огцом савлагаатай бас компанийн засаглал ил тод биш, нээлттэй биш гэсэн ийм хэд хэдэн үзүүлэлтүүд байдаг. Тэгэхээр бид нар өнгөрсөн Засгийн газрын хурлаар батлагдсан санхүүгийн зах зээлийн 2025 он хүртэл хөгжүүлэх хөтөлбөрт үндсэндээ эдгээр ажлуудыг хийхээр тусгаад санхүүгийн Тогтвортой байдлын зөвлөлийн хурал дээр яг 2018 онд эндээс юуг нь хийх вэ гэдгийг батлуулаад энэ ажлын хүрээнд ажиллаж байгаа.
Ер нь бол өнгөрсөн хугацаанд бас хорооноос барьж байгаа бодлого юу вэ гэхээр энэ хэт төвлөрсөн буюу хувьцааны хөрвөх чадвар маш багатай ийм компаниудыг жаахан нээлттэй байлгах үүднээс шинээр хувьцаа гаргаж байгаа, шинээр IPO гаргаж байгаа компаниудыг бас олон улсын зарчмын дагуу 25, 30, түүнээс дээш хувиа олон нийтэд санал болгож байхыг зөвлөж энэ зарчмын хүрээнд сүүлийн гарсан IPO-ууд бас их амжилттай зах зээл дээр арилжаалагдаж хөрвөх чадварын үзүүлэлтүүд нэлээд сайжирч байгаа гэж үзэж болно.
Д.Дамба-Очир: 4 номер. Товчхон хариулаад яваарай.

Б.Ариунаа: Бичил санхүүгийн хөгжлийн салбарыг хөгжүүлэх чиглэлээр ямар ажлууд хийгдэж байгаа вэ гэж асуусан. Үүнд хариулъя. Өнгөрсөн хугацааны үзүүлэлтүүдээс харахад бичил санхүүгийн хөгжлийн салбарт нэлээд ахиц дэвшлүүд гарсан. Тухайлбал, хадгаламж зээлийн хоршоон дээр гэхэд л хамгийн гол үзүүлэлтүүд нь болох гишүүдийн тоо нэмэгдсэн, хадгаламж эзэмшигчдийн тоо нэмэгдсэн гэх мэт үзүүлэлтүүд, бүх аймагт нэвтэрсэн. Мөн банк бус санхүүгийн байгууллагын хувьд хүүгийн жигнэсэн дундаж хүүгийн хэмжээ нэмэгдсэн, бүх аймгуудад бас хүрч ажиллаж байгаа гэх мэт нэлээд эерэг үзүүлэлтүүд гарсан байгаа.
Үүн дээр бид нар цаашид юу хийх вэ гэхээр санхүүгийн салбарын 2025 он хүртэл хөгжүүлэх үндэсний хөтөлбөр гэж гарсан. Үүнтэй уялдуулаад 2018 онд хийх ажлын төлөвлөгөө гэж гарсан байгаа. Энэ ажлууд дээр тусгагдсан юунуудаас гарахад нэгдүгээрт финтект суурилсан үйлчилгээнүүдийг нэвтрүүлэх чиглэлээр ажиллах. Ингэснээрээ санхүүгийн хүртээмжийг нэмэгдүүлэх. Мөн эрсдэлд суурилсан хяналт шалгалтыг нэвтрүүлэх. Ингэснээрээ бичил санхүүгийн байгууллагуудын эрсдэлийг урьдчилан харж эрсдэл гарахаас нь өмнө урьдчилан зогсоох зэрэг ийм ажиллагаанууд хийгдэхээр тавигдсан байгаа. Тэгээд бичил санхүүгийн хөгжлийн салбарын санхүүгийн зах зээлд оруулах нөлөөг нэмэгдүүлнэ гэсэн ийм ажлуудыг төлөвлөж байгаа.

Д.Дамба-Очир: Тэрбишдагва гишүүн тодруулъя.

Д.Тэрбишдагва: Хүү бууруулах асуудал яахав банкнууд дээр ч жаахан явагдаж л байна. Би Хөрөнгийн бирж рүү, энэ хөрөнгийн зах зээл рүү л хүмүүсийг идэвхжүүлж л. Энэ өөрөө ерөнхий мэдлэг сайжирч ингэснээрээ жижиг дунд үйлдвэр, том компаниудын үйл ажиллагаа их сайн болох юм гэж би тэгж ойлгоод байгаа юм л даа. Тийм учраас тэрийг нэмэгдүүлээч гэж нэгд асуудал байгаа юм.
Нөгөө талаас одоо 3,4 хувь багасгасан мөртлөө жилд энийг тооцоод үзэх юм бол жилд 48 хувийн хүү төлөх нь л дээ. 48 хувийн хүү төлөөд ажиллана гэхэд хэцүү. Тэгээд энийг яг бичил зээл, жижиг дунд үйлдвэрийн зээл авч байгаа хүмүүс чинь хүнээ мэддэг учраас тэр ч байтугай баталгаа гаргахгүйгээр энэ үйл ажиллагаа бараг баталгаатай явдаг юм, энэ хүмүүс бол буцаад төлж чадах юм гэсэн агуулгаар бараг банкнаас илүү тэр харилцагчидтайгаа харилцах л тийм байгууллага л даа. Тийм үүднээсээ хамгийн бага тийм итгэлцлийн доор явагдаж байгаа бүр доогуур зээл өгч байгаа тийм жишээ байна уу? 3,4 гэж дундаж байхад зарим нь 6.

Д.Дамба-Очир: 1 номер хариулъя.
С.Баянцогт: Хүүгийн хэмжээ бага хувиар олгож байгаа жишээ бол 2017 онд банк бус санхүүгийн байгууллагаас анх удаагаа өөрийн эх үүсвэрээр ипотекийн зээлийг жилийн 8 хувиар валютаар олгож эхэлсэн жишээ байна. Өөр, дээр нь томоохон банк бусууд зарим төрлийн зээлийн бүтээгдэхүүнийг 2-2,5-д олгож байгаа ийм жишээнүүд зөндөө байгаа.
Д.Дамба-Очир: Гишүүд асуулт асууж хариулт авлаа.

Үг хэлэх гишүүд нэрсээ өгье.

Энх-Амгалан гишүүнийг оруулчихъя. Энх-Амгалан гишүүнээр тасаллаа.
Тэрбишдагва гишүүн үгээ хэлье.

Д.Тэрбишдагва: Бид өнгөрсөн жил Санхүүгийн зохицуулах хороон дээр Эдийн засгийн байнгын хорооныхоо хурлыг бүр очиж хийж, ингэснээрээ хөрөнгийн зах зээлийг цаашдаа дээшлүүлэх, хөрөнгийн зах зээлд хүмүүс хадгаламжаас илүү хөрөнгөө оруулах юм бол тэр аж ахуйн нэгжээ нэг талаасаа дэмжиж байгаа. Нөгөө талаасаа хүмүүс тэрүүгээрээ өөртөө ашигтай байх тийм механизм л даа. Тийм учраас улс орны эдийн засгийн нөхцөл байдал ийм хүнд байгаа үед аж ахуйн нэгжүүдийг чадварлаг болгох асуудал Монгол төрийн бодлого байх ёстой.
Ийм учраас энэ чиглэл рүү ямар ч байсан тодорхой хэмжээний ахиц байгаа юм байна уу гэж харагдаж байна. Гэхдээ болоогүй байна. Энэ дээр өөр, их соён гэгээрүүлэх, анхааруулах, хөгжүүлэх нэг ажил байна. Нөгөө талаасаа аж ахуйн нэгжүүд өөрсдөө IPO юм уу, хөрөнгийн зах зээлд их хүчирхэг гарч ирэхгүй болохоор тэднээс чинь нэг өдөр баахан найдвартай л бол банк байна шүү дээ. Тэгтэл нөгөө газар нь дампуурчих болов уу гэсэн тийм айдастай байгаа учраас Монголын макро эдийн засгийн хувьд ер нь нийт эдийн засгийнх нь хувьд их тогтвортой байдал хангагдахгүй бол энэ засаг төр нь огцроод л явчихдаг, компаниуд нь дагаад л дампуурчихдаг. Нийт 130 билүү 140-өөд аж ахуйн нэгжүүдийн 50 хувь нь хаалгаа хаачихсан. Ахиад 50 хувь дээрээ ажиллаж байхад энэ хөрөнгийн зах зээл өөрөө бас амаргүй зах зээл л дээ. 

Би зүгээр, хүчээр шахаж хий гэх нэг асуудал. Бид энэ дээр нь төр засгаас, Их Хурлаас ямар ажил хийх вэ гэдэг дээр анхаарах ёстой байх л даа. Ер нь цаашдаа бол энэ бичил санхүү, зээлийн талаар ярьж байна шүү дээ. Ипотекийн зээл 8 хувиар оруулж байгаа бол энэ бас нэг дэвшил. Магадгүй 2-2,5-тай тийм жишээ авч байна гэх мэтчилэнгээр яг орон нутгаа мэддэг, тэр жижиг үйл ажиллагаа явуулж байгаа аж ахуй бол, энэ хүн бол хэзээ ч бараг баталгаагүй шахам зээл өгдөг тийм жишээ дэлхийн, Бангладеш зэрэгт ийм дэлхий нийт хэрэгжүүлсэн жишээнүүд байна шүү дээ. Тийм учраас иймэрхүү ажил хэрэгч хүмүүсийг оюуны асар потенциалтай ажил хэрэгч тэр хүн. Өөрөө тэр чинь капитал байхгүй юу. 
Тэнд байж байгаа хашаа байшингаас илүү том капитал хүний өөрийн мэргэжлийн капитал, оюуны капитал, ажил хэрэгч капитал нь магадгүй их өндөр капитал байж магадгүй учраас тэрийг нь тодорхой хэмжээгээр үнэлээд тэгээд бусад барьцаа хөрөнгийг нь харж үзээд ингэх юм бол магадгүй би банктай өрсөлдөх хэмжээний тийм банк бус санхүүгийн байгууллага, жижиг юунууд гарч ирээсэй гэж. Жижиг бага зээлээр итгэлтэй хүмүүстээ өгдөг тийм үйл ажиллагаа явуулаад эхлэх юм бол энэ өөрөө эрүүл зүг рүү хандах болов уу гэж боддог юм л даа. Гэх мэтчилэнгээр хийх ажлууд нэлээн их байна. 
Хамгийн сүүлд хэлэхэд хуулийн зөрчил гараад байгаагаас болоод бас нэг жаахан маргаанууд гараад тэрнээсээ болоод нэлээн юмнууд гараад байна уу гэж. Тэгэхээр бид өнгөрсөн жил бас чиглэл өгсөн. Хуулийн зөрчил гарч байгаа юмнуудыг Их Хурлын гишүүдтэйгээ ярьж байгаад, эсхүл. Одоо манай Их Хурал, түүний дотор Эдийн засгийн байнгын хорооны харьяа байгууллага шүү дээ. Тэгэхээр Эдийн засгийн байнгын хорооныхоо гишүүдтэй ярьж байгаад презентаци байдаг юм уу, юу байдаг юм бэ, тэрийгээ хийлгэж байгаад богино хугацаанд хуулийн зөрчил арилгах тийм хуулийн төслөө боловсруулаад орж ирээч дээ. Тэгээд, яахав та нар өөрсдөө хууль боловсруулах эрх байхгүй учраас Хууль зүй, дотоод хэргийн яамтай нэг зохицож ажиллаад яваад байх шиг байна. Би тэгж сая ойлголоо шүү дээ. Тэгэхээр хуулийг зохицож ажиллах биш хууль гаргаж байж зөв болгож ажиллах асуудал маш чухал байгаад байхгүй юу. 
Тийм учраас энэ дээр бас яаралтай санал гаргаад, Эдийн засгийн байнгын хорооны дарга ч гэсэн чиглэл өгөөд ер нь ойрын хугацаанд хуулийн зөрчлийг арилгах хэрэгтэй юм л даа. Тэгээд бид нэг хууль боловсруулж дагаж мөрдөх журмаа хуульдаа оруулахгүй, эсхүл дагаж мөрдөх хуулиа дутуу оруулснаасаа болоод тэгээд гарсан хууль нь зөв юм шиг мөртлөө журам нь байхгүйгээсээ болоод ингээд зөрчил гараад байна л даа, тийм ээ. Энэ мэтийг сайжруулах чиглэлээр танайхан их санаачилгатай ажиллах хэрэгтэй л дээ.

Хамгийн их санаачилгатай ажиллах юм бол хууль зөрчиж байгаа тэр үйл ажиллагаагаа богино хугацаанд хамгийн түрүүнд барьж гүйгээд, энэ хууль зөрчөөд байна бид яах вэ гэж ингэж явахгүйгээр удаад байгаа учраас. Энэ дээр би жаахан анхааруулж, энэ дээр анхаарч ажиллаарай гэж хэлж байгаа юм. Баярлалаа.

Д.Дамба-Очир: Тэрбишдагва гишүүний яриад байгаа тэр юмнууд аягүй зөв байхгүй юу. Та хэд болохгүй бол Засгийн газар нь болдоггүй юм бол гишүүдээрээ өргөн бариулаад тэгээд хурдан шийдээд явах ёстой байхгүй юу, наадуулаа. Та нар бараг жил шахам л ярьж байх шиг байна л даа.

Хоёрдугаарт нь бас нэг юм яриад байна шүү дээ. Тэр аягүй чухал байхгүй юу. Банк бус санхүүгийн байгууллага өөр дээрээ, тэрүүгээрээ дамжуулж төслүүд хэрэгжүүлэх, ганцхан банкаар биш шүү дээ. Өөр янз бүрийн зүйлүүдийг банк бус санхүүгийн байгууллага нь чадвартай байх юм бол оруулж хэрэгжүүлэх боломжтой байхгүй юу. Тийм хууль дээр нь зөвхөн банкаар гэчихсэн байгаа бол тэрийг нь хэдүүлээ засаад ороод ирье л дээ. Тийм гарц, үүдийг нь нээж өг гэж яриад байна шүү дээ. Тэр аягүй чухал байхгүй юу.

Баттөмөр гишүүн үгээ хэлье.

Б.Баттөмөр: Хөрөнгийн зах зээлийн хөгжил бол улс орны хөгжлийн хамгийн чухал хэсэг нь. Тийм учраас бид одоо ингээд байн, байн яриад шалгаад ингээд байгаа нь юу вэ гэхээр Монгол Улсад хөрөнгийн зах зээл хөгжөөсэй, зөв голдрилдоо ороосой, тэр зохистой харьцаа руугаа яваасай гэдэг утгаар л ийм ажил явагдаад байгаа гэдгийг ойлгох ёстой гэж. Энийг хэлэхийг хүсэж байгаа.

Санхүүгийн зохицуулах хороонд хамтын удирдлагын зарчмыг хэрэгжүүлэх шаардлагатай. Өнөөдөр Улсын Их Хурлаас томилогддог 7 гишүүний 2 нь байна, 5 нь алга. Яагаад энэ хуралдаа суухгүй байгаа юм бэ? Бүхэл бүтэн байгууллагын жилийн ажлыг ярьж байхад яагаад энэ хүмүүс ирэхгүй байна вэ? Эсхүл зар хүрэхгүй байна уу, эсхүл нөгөө хүмүүс нь суухгүй байгаа юм уу? Улсын Их Хурлаас томилогдчихоод яагаад суухгүй байна вэ гэдгийг сая хариулт өгсөнгүй. Би энийг дахиад хэлье. Энэ дээр анхаарах шаардлагатай.
Дараагийн асуудал, орчин үеийн төлбөрийн хэрэгсэл мөнгөн тэмдэгтүүд крипто валют гээд бид ярьж байна шүү дээ. Тэгэхээр энд ямар ч зохицуулалтгүй зах зээлд маш их хэмжээний машин ороод ирчихсэн. Тодорхой хэмжээнд өсгөж байгаад маш их хэмжээний хүмүүсийг оруулдаг, машинаа оруулж ирж өндөр үнэтэй зардаг. Энэнээсээ болоод тодорхой эрсдэл хүлээчихсэн хүмүүс маш их байгаа. Энийг бид харсан ч хараагүй юм шиг байж болохгүй. Энийг яах ёстой юм бэ? Судалгаа, тооцоо байна уу? Энэ чиглэлээр бас тодорхой хариулт надад хэлсэнгүй. Энэ дээр ажиллах ийм шаардлага байна гэдгийг бас та бүхэнд хэлье гэж бодож байгаа юм.

Дараагийн асуудал, Монголын санхүүгийн зах зээлийг идэвхтэй байлгах шаардлагатай. Нэг хэсэг Засгийн газрын бонд зарж бид нар явсан, амьдарсан. Засгийн газрын бонд худалдагдахаа болихоор одоо энэ бол үндсэндээ хоёр, гурван хувьцаат компаниудын IPO борлогдо байх шиг байх. Маш их олон асуудлуд байна шүү дээ. Сая тэнд өмч хувьчлалыг явуулна гэж байна. Өмч хувьчлалыг явуулах нь зүйтэй. Энэнээс гадна тухайлбал, жишээ гэхэд л Тавантолгой компанийн 1072 хувьцааг амь оруулах шаардлагатай. Аутсорсингийн тодорхой төрлүүдийг энэ санхүүгийн зах зээл татаж ашиглах ийм боломжууд байгаа.
Тэгээд дээрээс нь краудсорсинг гээд тодорхой жижиг төслүүд дээр мөнгө цуглуулдаг, босгодог юу байна. Манай аж ахуйн нэгжүүдэд зарим хүмүүс учраа олохгүй байна. Бонд гаргах, мөнгө босгох маш их олон ажлууд байгаа. Тэгээд сая тэр хоёр компани дээр 6000 хувь, хичнээн хувь биеллээ гээд том, том заалтууд хэлж байна. Энэ бол юу вэ гэхээр ард иргэдийн хүлээлт төрийн бодлогоосоо даваад явчихсан байна. Өөрөөр хэлбэл, төрийн бодлого маань хоцроод байна гэсэн ийм санааг одоо би хэлэхийг хүсэж байгаа юм.

Ийм учраас төрийн бодлого. Өөрөөр хэлбэл, хөрөнгийн зах зээл дээр ажиллах төрийн бодлого их тодорхой байх ёстой. Энийгээ ил тод болгох шаардлага. Ил тод болгосноор зах зээлд тэрэнд тэрийг дагасан хүлээлтүүд бий болно, тэрийг дагасан үйлчилгээнүүд бэлтгэгддэг олон улсын ийм туршлагууд байгаа юм. Ийм учраас энэ дээр ингээд цаашдаа ажиллах ийм шаардлага үүсэж байна гэж ингэж үзэж байгаа юм.

Санхүүгийн зах зээлд хөрөнгийн захын эзлэх хувь 2025 онд миний ойлгож байгаагаар 12 орчим хувь хүргэнэ гэсэн ийм зорилт байгаа. Сая Даваасүрэн дарга 8,9 хувь гээд бараг 9 хувь болчихож байгаа юм байна. Энэ тоогоо нэгдүгээрт нягтлаарай. Үнэхээр ийм хувьд хүрчихсэн бол тэр хөтөлбөрөө шинэчлэх шаардлага гарах байх. 2025 онд 12, өнөөдөр 2018 онд 9 хувь гэхээр чинь магадгүй ирэх жил, тэрний дараагийн жил энэ 2025 оны зорилтыг хэрэгжүүлэх нь байна шүү дээ.
Даваасүрэн даргын хувьд санхүүгийн зохицуулах Тогтвортой байдлын зөвлөлийн гишүүний хувьд юу вэ гэхээр зээлийн хүү бас хамаарна. Банкны зээлийн хүүгээс гадна энэ банкны бус салбарын зээлийн хүү гэж байгаа. Тэгэхээр энэ хөтөлбөрт юу вэ гэхээр 2020 онд 18 хувь, 2024 онд 16 хувь байсан санаж байна. Тэгтэл өнөөдөр 2024 онд 16 хувийн хүүтэй зээлээр бид нар, Монгол явна гэвэл тэрэн шиг дампуу юм байхгүй. Өнөөдөр сая Тэрбишдагва гишүүн ярьж байна шүү дээ, хасах хувьтай болчихсон байгаа гээд. Ийм гутранги төлөвлөгөө хийдэг, энийг баталдаг ийм юм байж ерөөсөө болохгүй шүү дээ. 2024 онд Монголд банкны зээлийн хүү 4, 5 хувь руугаа орж ирсэн байх ёсто. Тэгж байж Монгол Улс хөгжинө. Ийм учраас энэ хөтөлбөрөө эргэж харах шаардлагууд үүсэж байна уу гэсэн ийм юм харагдаж байна.

Д.Дамба-Очир: Болд гишүүн үгээ хэлье.

Л.Болд: Баярлалаа. Миний хувьд энэ шалгалтын ажлын хэсэгт орж нөхцөл байдалтай танилцсан л даа. Одоо ямар цаг үе ирж байна гэж миний хувьд харж байна вэ гэхээр бид Санхүүгийн зохицуулах хороог байгуулж байсан тэр үеэ санах хэрэгтэй. Үнэхээр Монголын ирээдүй, ирээдүйн хөгжлийн том гарц энд байна. Зөвхөн бид банкны сектор гэхээсээ илүү энэ санхүүгийн зах зээл гэдэг бол үнэхээр асар том бололцоо бид нарыг хүлээж байна гэж маш том хүлээлтийг ярьж байгаад Монголбанктай эн зэрэгцэх ийм Санхүүгийн зохицуулах хороо гэж байгуулаад ингээд явж байгаа юм.
Тэгээд өнгөрсөн хугацааныхаа байр суурийг харахад ердөө л байгаа хувь н маш чамлалттай, ямар нэгэн өөрчлөлт, ахиц гарах ийм итгэл найдвар улам буураад байгаа байхгүй юу. Тэгэх юм бол Монгол Улс ийм их зардал чирэгдэл гаргаж цаашдаа ийм байгууллага байх уу, үгүй юу гэдэг асуудал өнөөдөр энэ Их Хурлын түвшинд энэ олон удаагийн тайлан, хэлэлцүүлэг, шалгалт энэ бүхний дүнд та бид эргэж харж үзэх ийм зайлшгүй шаардлагатай. Эсхүл өнөөдөр яахав, тодорхой шалгалтууд явдаг юм байгаа биз. 

Гэхдээ энэ санхүүгийнхээ зах зээлийг өөрчлөх тэр хуулийнхаа шинэчлэлийн том, том шийдлүүдийг өнөөдөр хийхгүй юм уу? Энийг бид өнөөдөр эхлүүлж чадвал энэ Эдийн засгийн байнгын хороо, энэ Их Хурал энэ Санхүүгийн зохицуулах хороог дэмжээд ажиллуулах төдийгүй бүр өргөжүүлээд статусыг нь ч нэмэгдүүлэх ийм зайлшгүй шаардлага гарна л даа. Ийм л салаа замын уулзвар дээр ирчихээд байна л даа. 

Тэр шалгалтын явцад юу харагдаж байна вэ гэхээр бидэнд үнэхээр ийм гэрэл гэгээтэй ирээдүй байна гэдэг итгэл тэр болгон нотлогдохгүй байгаа юм. Салбар нэлээд хагаралтай, холбоод нь хороотойгоо зөрчилтэй, хороо нь компани, энэ оролцогч нартайгаа бас зарим талаар үл ойлголцох байдлууд үүсчихсэн. Ийм нөхцөл байхад энэ чинь юун цаашаа энэ салбар Монгол Улсын авч явах, одоо Оюутолгой, Тавантолгой, Эрдэнэтээс ил илүү болох ёстой салбар гэж бид яриад байгаа шүү дээ. Тэр итгэл найдвар энэ дотоод зөрчлөө эхний ээлжинд ойлголцож ил тод, нээлттэй бодлого явуулж ингэж явахаас нааш үнэхээр цаашдын ажлын ирээдүй маш бүрхэг байна шүү гэдгийг хэлмээр байгаа юм.

Одоо тэр гомдлуудад байгаа тогтвор суурьшилтай ажил, мэргэжлийн чадвартай хүмүүс ажиллуулах гээд асуудлууд байна лээ л дээ. Үнэхээр жил гаруйн хугацаанд 60 гаруй хүмүүс ажлаас халж сольсон. Янз бүрийн үндэслэлүүд ярьж болно. Гэхдээ л энэ чинь өөрөө үзүүлэлт байдаг л даа. Сонгууль болдгоороо болно. 
Гэхдээ л бид чинь энэ санхүүгийн төв байгууллагуудын удирдлагыг тодорхой хугацаагаар томилж үнэхээр энэ улс төрийн уур амьсгал, салхи шуурганаас гадуур авч үлдэхээр л зохицуулж байгаа шүү дээ. Тэгээд энэнтэйгээ холбогдуулаад ер нь энэ санхүүгийн мэргэжлийн боловсон хүчин, энэ салбарыг авч явах, энэ салбарт ажиллах тэр хүмүүсийн сургалтын шатнаас, оюутан байх тэр үеэс нь эхлээд. Дээрээс нь одоо энэ зах зээл дээр ажиллаж байгаа энэ компаниудаа төрийн зүгээс хороо бол зоригтой бодлого гаргаад хөтлөөд дэмжээд дээш нь гаргаад ирэх ийм л бодлого өнөөдөр үгүйлэгдээд байгаа л даа.

Бидэнд хоёр том зах зээл байгаа. Энэ хоёр зах зээл бол үнэхээр маш том зах зээл, хүн ам ихтэй, өргөн уудам нутагтай. Энд бол маневрлаж шинэ цаг үеийн хөгжлийг түүчээлж явах бололцоо байхгүй л дээ. Энэ бол маш тийм хөшүүн, угаасаа тийм консерватив байхаас өөр аргагүй зах зээлүүд. Энэний дунд Монгол Улс байна. Аль, алинтай нь визгүй зорчиж байна, аль, алинтай нь маш тааламжтай эдийн засгийн болон улс төрийн бусад бүх харилцаа хөгжиж байгаа юм. 

Энэ цаг үед өнөөдөр чухамдаа л манай энэ Санхүүгийн зохицуулах хороо, санхүүгийн төв байгууллага, санхүүгийн секторын оролцогч нар идэвхтэй ажиллах юм бол үнэхэрэ бидэнд асар шавхагдашгүй нөөц байгаа шүү дээ. Эдийн засгийн чөлөөт бүс, Санхүү, эдийн засгийн олон улсын чөлөөт бүсийн төсөл, хууль гээд. Бид өнгөрсөн хугацаанд зөндөө сайхан юм ярьсан, одоо тэгээд л байхгүй. Тэгээд л шүүгээндээ хийчихсэн, мартчихсан явдалтай байгаад байгаа шүү дээ. 

Энэ бүгд дээрээ Санхүүгийн зохицуулах хороо өөрчлөлт гаргаач ээ. Энэ ажилдаа дүгнэлт хийгээч ээ, энэ дээр Эдийн засгийн байнгын хорооны гишүүд хамтран ажиллахад бэлэн байна. Хэрвээ ийм ажил хийгдэхгүй ээ, хийхгүй ээ, одоо яг энэ чигээрээ ингээд л хоорондоо маргалдаад байна гэх юм бол асуудлыг өөрөөр ярихаас өөр аргагүй болно гэдгийг л сануулмаар байгаа юм.

Д.Дамба-Очир: Оюунчимэг гишүүн үгээ хэлье.
М.Оюунчимэг: Өмнөх гишүүдийн хэлсэнтэй яг санал нэг байна. Ер нь Их Хурлын Эдийн засгийн байнгын хороо гэдэг бол маш чухал шүү дээ. Яг салбарын, энэний харьяаллын дагуу байгууллага нь ирээд гишүүдийн асуултад хариулаад бас мэдээлэл өгнө гэдэг. Гэтэл бас өнөөдрийг л аргалж байвал гэж бодож байгаа юм шиг тийм буруу зөрүү мэдээлэл өгөөд байгаа явдал харагдаад байх юм. Ийм юм битгий дахиж хийгээч ээ гэж хэлмээр байна.

Тэгээд түрүүн миний хэлсэн Хөрөнгийн зах зээлийн чадвахийг бэхжүүлэх төсөл хэрвээ 2017 оны 9 сараас хоёр дахь шат нь үргэлжлээд явсан бол EBRD-ийн төсөл хэрэгжихээс өмнө олон хүнээ бас сургаад цаг хожоод одоо Эрдэнэс-Тавантолгойн 1072 ширхэг хувьцаагаа гаргах гээд ингээд явж байгаа тохиолдолд энэ чинь боломж л өгнө. Бас зах зээл нь энэ хүмүүсийг бололцоонууд байгаад байхад тэгээд л уулын буга харж унасан морио хаяв гэгчээр EBRD-ийн төсөл хэрэгжээ ч үгүй, доторхи нь юу байгааг нь сайн мэдээгүй байж Жайка-тайгаа учраа олохгүй. 
Жайка-гаас төслийг нь зогсооход хүргэж байна гэдэг чинь хүртэл өөрөө асуудал байгааг хэлээд байгаа юм. Тэгэхэр Даваасүрэн дарга аа, энэ Жайка-гийн төсөл үнэхээр хэрэгтэй төсөл байсан гээд салбарынхан чинь бүгд яриад байгаа учир энийгээ нөгөө нэг EBRD-ийн төсөл хэрэгжээгүй ч бай, хэрэгжсэн ч бай үргэлжлүүлээд явах ёстой шүү дээ. Япон тем более ямар Nikkei-ийн хөрөнгийн бирж гээд манайхтай түнш тал дээрээ ямар чухал стратегийн түнш билээ. Энэ мэтчилэн юмаа жаахан ухаалгаар энэ бодлогоо, салбарын бодлогоо том хүрээнд ингэж харах хэрэгтэй байна. Тэрнээс ингээд ирээгүй ч гэдэг юм уу, бидэнд мэдэгдэлгүй ирж уулзлаа гэж хувийн характер юунаасаа бүхэл бүтэн салбарт хэрэгжиж байсан том төсөл хөтөлбөрүүдийг зогсоож болохгүй. Энэ бол байж болохгүй зүйл.
Тэгээд саяын энэ гишүүд яриад байна шүү дээ. Салбарт байгаа тэр зөрчлүүд хуулийн зөрчил байна, Сангийн яам, Монголбанктайгаа хамтын ажиллагаагаа сайжруулах битгий хэл Санхүүгийн зохицуулах хорооны өөрийн харьяалал доороо байдаг байгууллагуудтайгаа учраа олж чадахгүй байна гэдэг чинь энэ салбарт доголдол байгаад байгааг харуулаад байгаа учраас энийг яаралтай зас аа.
Санхүүгийн зохицуулах хороо ийм байгаад байгаа болохоор л хүмүүс сайн дураараа нэгдэл бий болгож зарлаад л. Сая тэр крипто валют, биткоин энэ тэр дээр баахан машин оруулж ирээд л хүн хохирсон, хохироогүй гээд маргаан дагуулаад л байна. Одоо 1072 ширхэг хувьцаан дээр нэгдэлд 60 мянга гаруй гишүүн нэгдлээ, дахиад нэгдээрэй гээд. Та нар удаан ажиллаад байгаа учраас хувийн хэвшлийн хүмүүс бас хурдтай, олон улсын зах зээл дээр ажилладаг хэлтэй устай энэ талаар практик туршлагатай хүмүүс чинь сууж чадахгүй түрүүлж авч хөдлөөд байна шүү дээ. Тийм учраас энэ юмнуудаа бодолцоод Санхүүгийн зохицуулах хороо тэр хүмүүсийг таслан зогсоох биш харин тэд нартайгаа нийлээд хамтарч ажиллаад бодлогоо оруулж ирээд цаг алдалгүй ингэж явах хэрэгтэй байна.

Засгийн газар нь одоо л гэхэд Эрдэнэс-Тавантолгойн 1072 хувьцааг дотоодын хөрөнгийн бирж дээр эхлээд гаргаад дараа нь олон улсын хөрөнгийн бирж дээр гаргах тухайгаа яриад байгаад байна. Тэгэхэд Хөрөнгийн бирж бэлэн үү? Санхүүгийн зохицуулах хороо үнэт цаасны компаниудтайгаа энэ өөрийнхөө салбарынхантайгаа ойлголцоод, Хөрөнгийн биржтэйгээ ойлголцоод ингээд нэгдмэл бодлогоор ороход бэлэн үү гэхэд бэлэн биш л байгаа байхгүй юу. Тэгэхээр энэ мэтчилэн зүйлүүдээ хурдан цэгцлэх хэрэгтэй байна.

Хэрвээ үнэхээр энэ боломжгүй гэвэл бас заавал нэг салбарын, энэ том салбарын бид нарын их итгэл найдвар тавиад байгаа банкны салбарын ноёрхолд хувь хүн, аж ахуйн нэгжүүд бүгд сөхөрч уначихсан энэ үед бид энэ санхүүгийн зах зээлээ хөгжүүлж энүүгээрээ дамжуулаад зээлийн хүүгээ бууруулаад тэгээд бусад энэ үл хөдлөх хөрөнгө рүү, санхүүгийн зах зээл рүү, хөрөнгийн зээл рүү хүмүүсийг оруулж энэ салбарыг хөгжүүлэх тухай бид яриад байгаа энэ ажил маань явахгүй шүү дээ. Тийм учраас л энэ юмнуудаа хурдан цэгцлээд үнэхээр тэнд мэргэжлийн чадвартай хүмүүсээ ажиллуулаад бололцоогүй гэвэл үнэхээр болих хэрэгтэй. Хариуцлагаа хүлээгээд явах хэрэгтэй. Энэ бол зууралдаад байх ажил бас биш шүү дээ. 

Тийм учраас л би эндээс дүгнэлт гаргаад, энэ чинь бүхэл бүтэн тайлан хэлэлцэж байна. Уг нь энэ дээр бас Монголбанк, Сангийн яамнаас хүмүүс ирээд энэ дээр бид энэ дээр хамтарч ажиллая, энэ нь чухал байгаа юм, бодлогын ийм хуулийн өөрчлөлт, энэ хөтөлбөрийг бид оруулж ирж шийдэхгүй бол энэ ажил явахгүй юм гээд ярьж байх ёстой байхад зүгээр нэг гишүүдийн асуултад хариулт өгсөн шиг болоод, Байнгын хорооны хуралд ч гэсэн дөрөв, тавхан гишүүн суугаад ингээд яваад байж болохгүй л дээ. Аливаа юманд хариуцлагатай хандах ёстой гэж хэлмээр байна.

Д.Дамба-Очир: Энх-Амгалан гишүүн үгээ хэлье.

Л.Энх-Амгалан: Өнгөрсөн жил байх аа, Дэлхийн банкнаас санхүүгийн хүртээмжийн асуудлаар нэг судалгаа хийсэн байгаа, тийм ээ. Тэгээд 15 наснаас дээш насны хүмүүсийн 92 хувь нь банкинд данстай гэсэн энэ үзүүлэлтээрээ манай улс нэлээн дээгүүр гарсан юм байна лээ. Тэгээд харамсалтай нь нийт хүн амын 92 хувь нь банкин дээр данстай мөртлөө яг энэ банкныхаа дансаар дамжуулаад өөрт шаардлагатай байгаа санхүүгийнхээ үйлчилгээг авч чадаж байна уу гэхээр авч чадахгүй байна. Бид нарт яг амьдралд нийцсэн бид нарт хэрэгцээтэй ийм санхүүгийн бүтээгдэхүүний хүртээмж ерөөсөө хүрэхгүй байна гэсэн ийм судалгаа гарсан байга юм л даа. Тийм үү, Даваасүрэн дарга аа?

Энэ судалгаагаар харахад үндсэндээ энэ банк болоод банк санхүүгийн хүртээмж бол иргэдэд, тэр тусмаа хөдөөгийн иргэдэд үнэхээр хүртээмж муутай байгаа юм. Энэ чиглэл рүү Санхүүгийн зохицуулах хороо Сангийн яамтайгаа, Монголбанктайгаа хамтраад бодлогын арга хэмжээнүүдийн л авч хэрэгжүүлмээр байгаа юм. Энэ жил Улсын Их Хурлаас анх удаа Зээлийн хүүг бууруулах үндэсний хөтөлбөрийг мөнгөнийхөө бодлого дээр баталчихсан шүү дээ. Тэгээд энэ бол нийгэмд маш их хүлээлт үүсгэчихсэн байж байгаа. 
Одоо энэ моргейжийн зээл, орон сууцны зээл, ингээд малчдын зээл, цалингийн зээл, тэтгэврийн зээл. Ингээд нийгэмд ерөөсөө л зээлийн хүү хэзээ буурах вэ. Одоо энэ улс төрчид бид нар чинь бараг үндсэндээ хэлэх үггүй болж байна шүү дээ. Одоо бид нарт бодитой алхам хийх цаг болчихоод байна. Ярилцлаа, Улсын Их Хурал дээрээ маш их ярилцлаа. Бодлогынх нь бичиг баримтыг батлаад өглөө. Тэгэхээр одоо яг Засгийн газар, Монголбанк, Санхүүгийн зохицуулах хороо хамтраад яг энэ чиглэл рүү бодитой арга хэмжээнүүдийг авмаар байна.
Тэр тусмаа өнөөдөр би бас нэг зүйлийг олзуурхаж байгаа юм. Юу вэ гэхээр банк бус санхүүгийн байгууллагууд маань өөрөө орон сууцны 8 хувийн зээл моргейжийн зээлүүдийг өгөөд эхэлж байгаа ийм сайн хандлагууд, сайн санаачилгууд бол байна. Энэ чиглэл рүү та бүхэн эд нарыг эрх зүйн хувьд нь яаж дэмжиж энэ санхүүгийн хүртээмжийг, энэ зээлийг аль болохоор яаж хүртээмжтэй бологох вэ, аль болохоор яаж хүүг нь. 

Хамгийн гол нь манай иргэдээс яриад байгаа юм чинь үндсэн зээлээс, авсан зээлээс ерөөсөө төлөгдөхгүй дандаа зээлийн хүүгээ төлсөөр байгаад банкны түрээсийн байранд амьдарсаар байгаад 20, 30 жилийн дараа гэхэд үндсэн хөрөнгө ч үгүй, зөвхөн банкны түрээсийн байранд амьдарч байна гэсэн ийм л зүйлийг яриад байгаа байхгүй юу. Энэ дээр зайлшгүй бодлогын арга хэмжээ авах ийм цаг нь болчихсон шүү гэдгийг танд нэг сануулъя гэж бодож байна.

Хоёрдугаарт нь, хөрөнгийн зах зээлийн асуудал. Манй бүх гишүүд яриалаа. Одоо яаж цөмөөрөө энийг амь оруулах вэ гэдэг л асуудал байгаа юм. Манайх шиг ингээд нэг ийм өдрийнх нь хөрөнгийн биржийн гүйлгээ нь бараг Нарантуул захын хийж байгаа гүйлгээнээс бага ийм хөрөнгийн биржтэй улс орон их цөөхөн шүү дээ. Тэгэхээр одоо бид нар Хөрөнгийн биржээ амь оруулах энэ цаг. Амь оруулах нь бол хоёр аргаар амь орох ёстой гэж би бодоод байгаа юм. Institutional investor-үүд гэж ярьж байгаа. Тэр улсуудыг яаж оруулж ирэх вэ? Уг нь энэ бол эрх зүйн орчин нь бүрдчихсэн шүү дээ. Хөрөнгө оруулалтын санг байгуулах эрх зүйн орчин нь бүрдчихсэн байж байгаа. Одоо энийг жаахан амь оруулмаар байна.
Гадуур ярихаар хүмүүс энэ хөрөнгө оруулалтын сан байгуулах энэ хүсэл нь байна, бас тодорхой эх үүсвэрүүд байна. Тэгээд Санхүүгийн зохицуулах хороон дээр олон ийм бичиг баримтууд шаарддаг гээд ийм. Мэдээж та бүхэн бол эрсдэл талаас нь харах ёстой. Гэхдээ эхний санаачилгуудыг хүссэн, хүсээгүй тодорхой хэмжээнд эрсдэл хийгээд энийг эхлүүлэх ийм шаардлагууд байна гэж.

Нөгөө талаасаа бол Улсын Их Хурал дээр бид нарын, энэ өмч хувьчлалын бодлогыг бид нар баталчихсан байж байгаа. Энэ алдагдалтай байгаа 100 гаруй улсын аж ахуйн нэгжүүдийг чинь дор хаяж ихэнх нь бараг үндсэндээ 97, 98 нь дандаа алдагдалтай аж ахуйн нэгжүүд байх юм. Тэгэхээр томоохон хэмжээний энэ улсын үйлдвэрийн газруудыг Хөрөнгийн биржээр дамжуулж нээлттэй болгох энэ чиглэл рүү. 

Түрүүн манай гишүүд маань хэллээ шүү дээ, Улсын Их Хурал дээр шийдвэр нь гарчихсан шүү дээ. Оюутолгой, Тавантолгой, тэгээд ер нь стратегийн ордуудын 10 хүртэлх хувийг дотоодын Хөрөнгийн бирж дээр гаргана гэдэг Улсын Их Хурлын тогтоолтой. Одоо хүртэл энэ маань ажил хэрэг болоогүй явж байгаа. Гэтэл яг дуалистын хийх хууль, эрх зүйн орчнууд нь өнөөдөр бүрэн бий болчихсон байгаа. Тэгэхээр яг энэ чиглэлийн гадаадад IPO хийчихсэн стратегийн салбарын энэ чиглэлийн компаниудыг та бүхэн энэ Хөрөнгийн бирж дээр хугацаа өгөөд тэр 10 хувийг нь гаргах энэ чиглэл рүү бас нэлээн анхаарч ажиллаарай гэж бас хэлэхийг хүсэж байна.
Гуравт нь, санхүүгийн финтек гэж яриад байгаа. Санхүүгийн технологи дээр суурилсан энэ санхүүгийн үйлчилгээ бол яг ард иргэдийн хүсэж хүлээж байгаа энэ үйлчилгээг хийх ийм том боломж бид нарт гараад ирчихлээ гэж би харж байгаа байхгүй юу. Одоо Лэнд МН гээд сая хувийн компани гаргаж ирээд анхныхаа цахим банк бус санхүүгийнхээ үйлчилгээг үзүүлээд эхэлж байна. Хятадад бол we chat гээд энүүгээрээ дамжаад төлбөрийнхөө бүх үйлчилгээ, бүх санхүүгийн үйлчилгээг ингээд авчихаж байна. Яг энэ мэтчилэнгээр бид нар энэ санхүүгийн мэдээллийн технологийн компани, мэдээллийн технологи дээр үндэслэсэн финтекүүдийг яг бойжуулах, гаргаж ирэх энэ чиглэл рүү бас Санхүүгийн зохицуулах хороо нэлээн анхаарлаа хандуулж ажиллах ёстой шүү гэдэг. Эцэст нь, зээлийн батлан даалтын сан гэдэг ийм амь ордоггүй юм байна.

Д.Дамба-Очир: 5 минутын горимоор явж байгаа.

Гишүүд үг хэлж дууслаа.

Одоо Санхүүгийн зохицуулах хорооны чиглэл өгөх тухай Байнгын хорооны тогтоолын төслийг батлах учиртай. Энэ гишүүдийн сая хэлсэн зүйлүүдийг оруулаад бас мөн ажлын хэсэг гарсан байгаа. Манай Баттөмөр гишүүний ажлын хэсэг. Тэрэн дээр 7 дугаар заалт байж байгаа юм. Чухал заалт. 

Санхүүгийн зохицуулах хорооноос 2015  оны 7 дугаар сараас өмнө баталсан нийтээр дагаж мөрдөх эрх зүйн хэм хэмжээний актуудыг Захиргааны ерөнхий хуульд нийцүүлж шинэчлэн боловсруулж хууль зүйн асуудал эрхэлсэн төрийн захиргааны байгууллагад бүртгүүлэх, зохион байгуулалтын арга хэмжээг шуурхай авах гэж. Тэдгээрийн эрх зүйн актууд хүчин төгөлдөр үйлчлэх эсэх талаархи маргаантай асуудлуудыг шийдвэрлэхэд холбогдох яам, байгууллагуудтай хамтран ажиллах гээд.
Энэ заалтыг тэр тогтоолын төсөлд оруулж суулгах нь их зүйтэй байгаа юм. Ингэж оруулаад энэ Санхүүгийн зохицуулах хорооны тайлан сонссонтой холбогдуулж Санхүүгийн зохицуулах хороонд чиглэл өгөх тухай Байнгын хорооны тогтоолын төслийг батлах нь зүйтэй гэдгээр санал хураалт явуулъя. Гишүүд ээ, санал хураалт явуулъя.
69,2 хувиар уг санал дэмжигдэж байна.

Дараагийнхаа асуудалд оръё.

Шалгалтын дүн
Баттөмөр гишүүн дүгнэлтээ уншчихсан. Баттөмөр гишүүний шалгалтын дүгнэлттэй холбогдуулж Болд гишүүн түрүүн өөрийнхөө саналыг ярьчихсан. 

Үг хэлэх, асуух асуулттай гишүүд байвал нэрсээ өгье. Хэдүүлээ энийг хэлэлцээд явчихъя. Одоо энэ тайлан дуусчихлаа шүү дээ, тийм ээ.

Асуулт асуух, үг хэлэх гишүүд алга байна.
Тэгвэл дараагийнхаа асуудалдаа ороод явъя. Санхүүгийн зохицуулах хороонд баярлалаа.

Гурав. Монголбанкны Мөнгөний бодлогын хорооны орон тооны бус гишүүдийг томилох тухай
Материал тараасан байгаа. Та бүхэн дээр очсон байх ёстой.

Би танилцуулгыг нь хийгээд явъя. Мөнгөний бодлогын хорооны орон тооны бус гишүүдэд нэр дэвшүүлэх тухай. Төв банк өөрөөр хэлбэл, Монголбанкны тухай хуульд 2018 оны 1 сарын 12-ны өдөр оруулсан нэмэлт, өөрчлөлтөөр Монголбанк Мөнгөний бодлогын хороотой байх. Уг хороо нь Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгч болон Улсын Их Хурлын Эдийн засгийн байнгын хороо нэр дэвшүүлж Улсын Их Хурлаас 6 жилийн хугацаатай томилсон орон тооны бус дөрвөн гишүүнээс бүрдэх тухай 27.3 дугаар зүйлийн 1 дэх хэсгийг нэмж оруулсан билээ.

Хуулийн дээрх заалтыг үндэслэн Эдийн засгийн байнгын хорооноос Мөнгөний бодлогын зөвлөлийн орон тооны бус гишүүдэд Цэрэндоржийн Батсүх, Цэвэгсүрэнгийн Мөнхбаяр, Батдэлгэрийн Түвшинтөгс, Чулуундоржийн Хашчулуун нарыг тус тус санал болгож тэдгээрийг Монголбанкны Мөнгөний бодлогын хорооны орон тооны бус гишүүдээр томилох тухай Улсын Их Хурлын тогтоолын төслийг боловсруулсан болно.

Нэр дэвшигчдийг сонгохдоо Төв банкны тухай хуулийн 27.3 дахь заалтын 2 дахь хэсгийг баримталсан болно. Нэр дэвшигчдийн танилцуулга болон бусад холбогдох материалуудыг та бүхэнд тараасан болно.

Монголбанкныхныг оруулаад ир. Ажлын хэсгийг оруулж ирье. Энэ дээр Монголбанкнаас хүн орохгүй юм уу? Монголбанкны Ерөнхийлөгч нь хаана байна вэ, Дэд ерөнхийлөгч нь? Наадуулаа дууд л даа. Одоо цайны цаг нь боллоо шүү дээ.
Энэ завсар нэг юмыг шийдчих үү, хэдүүлээ? Нэг асуудлыг шийдчихье.

Дөрөв. Ажлын хэсэг байгуулах тухай
Тэрбишдагва гишүүн маань ажлын хэсэг байгуулж байгаа юм. Энэ нь болохоор Нийгмийн бодлогын байнгын хороо, манай Байнгын хороо ны хамтарсан ажлын хэсэг байгуулж байгаа. “Ажилсаг Монгол” гээд хөтөлбөр хэрэгжүүлэх тухай ийм ажлын хэсгийг байгуулаач гэж санал гаргасан юм. Тэгээд саналын дагуу манай Байнгын хорооноос Тэрбишдагва гишүүн даргаар нь, Баттөмөр гишүүн орно, Болорчулуун гишүүн орж байгаа юм байна, Ганбаатар гишүүн орж байгаа юм байна, Нарантуяа гишүүн орж байгаа юм байна, Ундармаа гишүүн орж байгаа юм байна, Энх-Амгалан гишүүн орж байгаа юм байна.
Эдгээр гишүүдтэйгээр Тэрбишдагва гишүүнийг ажлын хэсгийн ахлагчаар нь тавиад энийг Байнгын хорооноосоо батлаад явчихъя. Ажлын хэсэг байгуулаад явчихъя.

Монголбанкнаас хүмүүс ирж байна уу?

Нэг зүйл би бас та бүхэнд танилцуулаадахъя. Энэ бид нарын баталсан хууль дээр 4 сарын 1-ээс хууль хэрэгжиж эхэлчихсэн байгаа. Монголбанк, Төв банкны хууль. Мөнгөний бодлогын зөвлөл татан буугдсан. Хамгийн сүүлчийн хурлаа 3 сард хийсэн байх. Одоо тэгээд шинэ Мөнгөний бодлогын зөвлөлийг байгуулах учиртай. Энэ Мөнгөний бодлогын зөвлөлд орж байгаа гишүүдийн тавигдах шаардлага бол ийм байгаа юм билээ.

Банк, санхүү, эдийн засгийн чиглэлээр их, дээд сургууль, судалгаа, эрдэм шинжилгээний байгууллагад мэргэжлээрээ 10-аас дээш жил ажилласан. Үүнээс 5-аас доошгүй жилд нь макро эдийн засгийн бодлого, судалгаа шинжилгээний чиглэлээр ажилласан туршлагатай байх гэж байгаа юм.

Хоёрт нь, Монгол Улсад үйл ажиллагаа явуулж байгаа банкны эрх бүхий албан тушаалтан, банкны нөлөө бүхий хувьцаа эзэмшигч, тэдгээрийн нэгдмэл сонирхолтой этгээд, холбогдох этгээд байж болохгүй гэж байгаа юм.

Гуравдугаарт нь, ашиг сонирхлын зөрчилгүй байна гээд ийм шаардлага тавигдсан байдаг юм билээ.

Гишүүдээс асуух асуулттай гишүүд байвал саналаа өгөөд явъя.

Гишүүд маань ирчихсэн байна.

Энд ирсэн хүмүүс өөрсдөө нэрээ хэлээд танилцуулаад явчихаач, өөрсдийгөө. 
Цэдэвсүрэнгийн Мөнхбаяр байж байна. Мөнхбаярыг та бүхэн таньж байгаа байх. Улсын Их Хурлын даргын Эдийн засгийн зөвлөх хийж байгаа.
Батдэлгэрийн Түвшинтөгс. Монгол Улсын Их Сургуулийн Макро эдийн засгийн хүрээлэнгийн захирлаар ажиллаж байгаа. Яг макро эдийн засгийг одоо өнөөдөр хариуцаж байгаа хүн байгаа.

Дээрээс нь, Цэрэндоржийн Батсүх. Монгол Улсын Их Сургуульд багшилдаг. Яг макро эдийн засгийн мэргэжлээр ажиллаж байгаа хүн байдаг юм байна лээ. 

Тэгээд энэ гурван хүн өнөөдөр Монголбанкны Мөнгөний бодлогын зөвлөлд ороод ажиллаж байгаа хүмүүс байгаа.

Дөрөв дэх нь, Хашчулуун байгаа. Хашчулуун хаачсан бэ? Хашчулуун орж ирэх ёстой. Хашчулууныг бараг манайхан бүгдээрээ мэдэж байгаа байх даа.

Ингээд дөрвөн хүний нэр л байж байгаа юм.

Төв банкыг дуудаадахаач.

Оюунчимэг гишүүн асуулт асууж, үгээ хэлье.
М.Оюунчимэг: Би намтруудыг нь уншиж үзлээ. Энэ нэгдүгээрт, Монголбанкнынхныг байлгаж байгаад асуух хэрэгтэй байна.
Хоёрт нь, би Түвшинтөгс багшийг багшийнх нь хувьд маш их хүндэлдэг, сайн багш. Эдийн засгийн ухааны онолын талаар, бас энэ боловсон хүчин бэлтгэхэд сайн ажиллаж байгаа. Ажлынх нь хувьд үнэлдэг юм. Зүгээр, энд ингээд намтрыг нь харсан чинь 2010-18 онд буюу Золжаргал ерөнхийлөгчийн үед бас Монголбанкинд бодлогын зөвлөлөөр ажиллаж байсан гээд намтарт нь байна л даа. 2010-17 онд Монголбанкны Мөнгөний бодлогын зөвлөлийн гишүүнээр тус тус ажиллаж байсан гээд.

Золжаргал ерөнхийлөгчийн үед манай улсын мөнгөний бодлого, Төв банкны явуулсан тэр бодлого юунд хүргэснийг, 14 их наяд төгрөгийн алдагдалд орсныг, валютын нөөц хомсож бараг хоосорсон гээд үнэхээр их асуудалтай юмнууд байгаа. Бас арилжааны банкны үйл ажиллагааг явуулсан, бодлогын хүү өөрөө өндөр байсан гээд бид Золжаргал ерөнхийлөгчид Монгол Улсын Төв банкыг ямар байдалд хүргэснийг Төв банкыг шалгах ажлын хэсэг дүгнэлтээ гаргаад мэдээллээ хийчихсэн л дээ.

Тэр үед Мөнгөний бодлогын зөвлөлөөр ажиллаж байсан хүн давхар бас адилхан хариуцлага хүлээх ёстой байтал дахиад бодлогын зөвлөлөөр гээд ороод ирж байна л даа. Ингэж болохгүй болов уу гэж би бодоод байх юм. Тэгэхээр өөрөө бас Түвшинтөгс багш салбартаа мундаг мэргэжилтэн та. Татгалзвал уг нь дээр юм биш үү гэж би хэлмээр байна. Нөгөө талаасаа бас танай эхнэр Хаан банкны дэд дарга гээд би бас сонсож байсан байх юм. Дэд захирал бил үү? Бас мэргэжилтэй мундаг эмэгтэй байдаг гэсэн. Тэгэхээр түрүүн бас ашиг сонирхлын зөрчилтэй, аль нэгэн арилжааны банкинд асуудалгүй байх ёстой гэсэн нэг шалгуур тавьж байгаа гэж хэлж байсан. Тэгэхээр энэ шалгууруудыг энд давахгүй л байна дээ. Тэгээд яагаад ингээд оруулж ирээд байгаа юм бэ гэж гайхаж байна.

Би тэгээд энд бас эмэгтэй гишүүний хувьд жендэрийн тэгш байдал байх ёстой. Ер нь бид нар 30 хувь гээд бараг Их Хурлаасаа 25-30 хувь гээд тогтоочихсон байдаг. Энд саналаа өгсөн эмэгтэй хүн байгаа. Энэ бол Энхжаргал гээд Монголбанкны Хяналт шалгалтаас эхлээд насаараа ажилласан, үнэхээр чадварлаг, практик талаасаа ч тийм мундаг эмэгтэй бас өрсөлдөхөөр ингээд өгсөн байсан. Яагаад ингээд ганц эмэгтэй хасагдчихсан юм бол оо? Энэ хоёрт хариулт хүсэж байна.

Д.Дамба-Очир: Түвшинтөгс дараа нь хариулаад яваарай, за юу. Түвшинтөгсийн хувьд одоо яг Монгол Улсын Их Сургууль дээр макро эдийн засгийн хүрээлэнгийнх нь захирал гэдэг юм уу, даргаар нь ажиллаж байгаа. Би тэр гэр бүлийн хүнийг нь сайн мэдэхгүй байна. 

Хоёрт нь бол надтай холбоотой юм асуугаад байх шиг байна. Энхжаргалын асуудал. Энхжаргалын асуудал нь, Энхжаргал бол бас тавигдаж байгаа шаардлагыг нь биелүүлээгүй юм билээ. Биелүүлж болохгүй байгаад юм билээ, тавигдаж байгаа шаардлага нь. Тэр утгаар нь оруулж ирээгүй байна гэж би ойлгосон. Ер нь севи-гээ өгөөгүй биш өгсөн.
2 номер, Түвшинтөгс нэг хариулаад явчих даа. Өмнө нь бас Золжаргалын үед ажиллаж байсан гэдэг асуудлуудыг.

Б.Түвшинтөгс: Би Монголбанкны Мөнгөний бодлогын зөвлөлд бүр анхнаас нь байсан. Пүрэвдорж ерөнхийлөгчийн үед, 2013 оноос хойш байсан. Тэгээд Монголбанкны Мөнгөний бодлогын зөвлөл гэж тухайн үедээ нэрлэж байгаагүй. Тухайн үед Захирлуудын зөвлөлдөө хоёр хараат бус гишүүн оруулж байсан. Хашчулуун багш, миний бие бид хоёрыг. Тэгэхээр би бол Пүрэвдорж ерөнхийлөгчийн үеэс хойш Мөнгөний бодлогын зөвлөлд байсан тийм хүн байгаа юм.
Д.Дамба-Очир: Уг нь, би оруулж ирсэн хүмүүсээ л хэлэх гээд байгаа болохоос биш. Түвшинтөгсийн хувьд бол биднар юмнуудыг нь харж байсан. Тэр үед бас Золжаргалын үед яг л мөнгөний бодлого мөнгөний бодлого биш болчихоод байна, өөр чиглэл рүү яваад байна, болохгүй байна гэдгийг Түвшинтөгс байнга шүүмжилж байсан юм байна лээ. Бид нар тэрийг нь, протокол юмнуудыг нь харсан. Тийм учраас би Түвшинтөгсийг яг Монголбанкинд үнэхээр хэрэгтэй юм болов уу. Зөвлөхөд, дадлага туршлага нь хэрэгтэй юм болов уу гэдэг утгаар нь л оруулж ирээд явж байгаа юм.

Нарантуяа гишүүн асуултаа тавьж үгээ хэлье.

З.Нарантуяа: Баярлалаа. Сая Төв банкны тухай хуульд өөрчлөлт оруулаад Мөнгөний бодлогын зөвлөлийг ямар эрх үүрэгтэй байх вэ, бие даасан хараат бусаар ажиллуулах хуулийн шаардлагуудыг хатууруулъя гээд бид нар хуульд өөрчлөлт хийсэн л дээ. Тэр үед бас ярьж байсан юм. Бие даасан хараат бус байдал гэж юуг хэлэх юм бэ. Тэр шалгуураараа яахав, мэдээж олонхиороо шийдээд явуулсан. Тэгээд Их Хурлаас, гүйцэтгэх засаглалаас нэлээн хараат байх ёстой гэсэн логикоор хуулиа батлаад явуулсан байгаа.

Гэтэл одоо энэ нэр дэвшигч нар дотор Улсын Их Хурлын даргын Эдийн засгийн бодлогын зөвлөх Төв банкны Мөнгөний бодлогын зөвлөлд орно гээд явж байх юм. Тэгээд нөгөө Их Хурлаас хараат бус, улс төрчдөөс хараат бус, Засгийн газраас хараат бус байх зарчим чинь энд нийцэж байгаа юм уу? Тэнд очоод юу хийх гэж байгаа юм бэ, би мэдэхгүй.

Нөгөө гурван хүний хувьд бол ардаа институцтэй, судалгаатай төвтэй. Мөнгөний бодлого дээр өөр хувилбар бас ярих хэмжээний хүмүүс мөн байна л даа. Тэр гурвыг нь дэмжиж байна. Энэ хүний хувьд ойлгомжгүй байна. Бид нар баталсан хуулийнхаа эсрэг явж байгаа юм биш үү?

Д.Дамба-Очир: Би хариулаад явъя. Нарантуяа гишүүний асуултад хариулъя. Мөнхбаяр бол Их Хурлын даргын зөвлөх хийж байгаа нь үнэн. Эдийн засгийн зөвлөх хийж байгаа. Манай Эдийн засгийн байнгын хороотой маш их ойр дотно уялдаатай ажиллаж байгаа. Шалгуурыг хангах нь яах аргагүй хангаж байгаа. Олон жил банкинд ажиллачихсан, олон жил яг макро эдийн засгийн чиглэлээр явчихсан. Одоо ч гэсэн өнөөдрийн байдлаар бол яг Монголбанкны Мөнгөний бодлогын гишүүнээр нь явж байгаа ийм л юм. Тэгэхээр Улсын Их Хурлаас энэ дөрвөн хүнийг томилж байгаа. Улсын Их Хурал бол өөрийнхөө хяналтыг тавих гэж байгаа учраас би зөрчилдөхгүй байх аа гэж бодож байна.

Тодруулах юм байна уу? 

Нарантуяа гишүүн тодруулъя гэж байна. Нарантуяа гишүүнд 1 минут өгье.

З.Нарантуяа: Хууль гэдэг чинь бүгдээрээ нэгэнт л баталчихсан бол мөрдөж л явах ёстой зүйл л дээ. Тэгээд зарим тохиолдолд мөрдүүлээд зарим тохиолдолд мөрдүүлэхгүй байна гэдэг бол шударга бус. Тийм учраас энийгээ нэгэнт л хараат бус байлгая л гэсэн юм бол хараат бус байлга гэж хэлмээр байна.

Миний хувьд бол Улсын Их Хурлын даргын Эдийн засгийн бодлогын зөвлөх хийж байсан. Тэр үедээ хэзээ ч Мөнгөний бодлогын зөвлөлийн тэр бодлогын шийдвэрт нь оролцдоггүй байсан. Оролцох ч ёсгүй байгаа юм.

Д.Дамба-Очир: Баттөмөр гишүүн асуултаа тавьж үгээ хэлье.

Б.Баттөмөр: Энэ Төв банкны хуулийг Улсын Их Хурлаар хэлэлцэхэд бэлдсэн ажлын хэсгийн ахлагч би байгаа юм. Тэгээд яахав, Улсын Их Хурлаас Улсын Их Хурлын Эдийн засгийн байнгын хорооноос санал болгоно гэсний дагуу дөрвөн хүн оруулж ирж байгаа юм байна л даа. Уг нь бусад орнуудад туршлагыг судлахаар хойноо тийм судалгааны багтай ийм хүмүүс ажилладаг юм байна лээ л дээ. 
Яахав, энэ эдийн засгийн сургуульд ажиллаж байгаа хүмүүст тийм баг байдаг байх. Зүгээр нэг цүнх барьчихсан хүн очоод энд мөнгөний бодлого яриад байдаггүй л юм байна лээ. Тодорхой асуудлуудаар шийдвэр гаргахад оролцдог, судалгаа гаргадаг. Судалгаан дээр үндэслэж ажлаа төлөвлөдөг, боддог, шийдвэрээ гаргадаг ийм л хүмүүс ажилладаг юм байна лээ. Тэгээд манай хүмүүс ингэж оруулж ирж байгаа юм байна.

Энэ заалт дээр нэг ийм заалт байгаа шүү. Энийг би бас та бүгдэд ярья гэж бодож байгаа юм л даа. Орон тооны бус гишүүн нь дараахь шаардлагыг хангасан байна гэж байгаа юм. 

Нэгдүгээрт нь юу вэ гэхээр, банк санхүү, эдийн засгийн чиглэлийн их, дээд сургууль, судалгаа, эрдэм шинжилгээний байгууллагад мэргэжлээрээ 10-аас дээш жил, үүнээс 5-аас доошгүй жил нь макро эдийн засгийн бодлого, судалгаа шинжилгээний чиглэлээр ажилласан туршлагатай байх гээд. 10-аас доошгүй жил ажиллана, энэнээс макро эдийн засгийн чиглэлээр 5-аас доошгүй жил ажилласан туршлагатай байна гэж байгаа юм. Тэгэхээр дан багш нар оруулж ир гэсэн санаа энд бас байхгүй шүү дээ. Дандаа энэ эрдэм шинжилгээний байгууллагаас хүмүүс оруулж ир гэсэн санаа байхгүй шүү дээ, Дамба-Очир дарга аа. Энийг та сайн уншаарай.
Энд ажиллаж байсан хүн, өнөөдөр Сангийн яаманд ажиллаж байсан хүн ч юм уу, хаана ч юм бэ ажиллаж байсан хүн, их, дээд сургуульд багшилж байсан ч юм уу, судалгаа шинжилгээ хийж байсан 10-аас дээш жил ажиллачихсан, өөр байгууллагад ажиллаж байгаа хүмүүсийг ч гэсэн энд оруулах боломжууд байгаа шүү дээ. Энийгээ хир зэрэг хангасан юм бол доо? Энийг Дамба-Очир даргаас асууя.

Хоёрдугаарт, судалгааны баг. Та нар Мөнгөний бодлогын зөвлөлийн гишүүд болоход энэ судалгааны баг та нар байна уу? Яаж судалгаа хийе гэж бодож байгаа вэ? Энэнд хариулт өгөөч.

Д.Дамба-Очир: Баттөмөр гишүүн, ер нь зүгээр та Монголбанкны хуулийг та ахалсан. Бид нар сайн ойлгож байна. Бид нар ч гэсэн ажлын хэсэгт нь ороод явж байсан. Ер нь үндсэндээ судалгааны чиглэлийн багтай хүмүүс байх ёстой, судалгааны чиглэлээр маш сайн мэдлэгтэй байх ёстой. Өөрөөр хэлбэл, өнөөдрийн гаргаж байгаа шийдвэрүүд чинь хагас жилийн дараа, зургаан сарын дараа, гурван сарын дараа, жилийн дараа яг иргэд дээр, эдийн засаг дээр, санхүү дээр яаж буух юм бэ гэдгээ маш сайн туршлагатай, ойлгодог, мэддэг хүмүүс байх ёстой гэдэг талаас нь хэдэн талаасаа ярьсан. 

Ингээд тавигдаж байгаа шаардлагууд нь харахаар би багш гэж хэлэхээ больё. Ер нь бол тэр чиглэлийн хүмүүс байх юм байна лээ гэж би дахин, дахин хэлэх гээд байгаа юм. Бид нарын тавьчихсан байгаа шаардлагуудыг ярьж, ярьж байгаад л ерөөсөө ийм юман дээр хэдүүлээ буусан шүү дээ. Олон шаардлагууд байсан. Олнуудыг нь заримыг нь авсан, больсон, эргүүлж оруулж ирсэн. Хэдэн талаасаа ярьсан. Энэ тавигдах шаардлага талыг тойрч маш удаан хугацаанд ярьсан байдаг юм.
Тийм учраас энэ дээр бид нар аль болохоор Монголбанкны Мөнгөний бодлогын зөвлөлд нь нэмэр болчихоор туршлагатай, сайн, зөв шийдвэрүүд гаргаад явчихаар. Өмнөх алдаануудыг давтахгүй байхаар тийм хүн орж ирээсэй гэж бодож л ингэж оруулж ирж байгаа юм.

Баттөмөр гишүүн тодруулаад явъя. Баттөмөр гишүүнд 1 минут өгье.
Б.Баттөмөр: Энэ Мөнгөний бодлогын зөвлөлийн гишүүнээр сонгох гэж байхад Хашчулуун багш яагаад байхгүй байна вэ? Хашчулуун багш өөрөө дургүй байгаа юм биш биз дээ? Яагаад байхгүй байгаа юм бол? Дарга аа, энэ өөрөө дургүй ламд даржаа сахил хүртээнэ гэгчээр дургүй байгаад өөрөө ирэхгүй байгаа юм биш биз дээ? Нэгдүгээрт энэ.
Д.Дамба-Очир: Өглөө явж байсан, байсан юм. Одоо ороод ирэх байх.

Б.Баттөмөр: Хоёрдугаарт, Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгч гурав алга байна. Энэ хүмүүстэйгээ санал нийлэхгүй байгаа юм биш биз дээ? Тэр ерөнхийлөгч нарыг, Баяртсайхан ерөнхийлөгчийг дуудвал яасан юм бэ? Зөвшилцсөн юм уу?

Д.Дамба-Очир: Монголбанкны Ерөнхийлөгч, Монголбанкны талынхантай үндсэндээ зөвшилцөөгүй биш зөвшилцсөн. Гэхдээ Монголбанкнаас дангаараа биеэ даасан байх ёстой. Монголбанкнаас хамааралгүй байх ёстой, энэ бол. Тэр утгаараа ингээд.

Монголбанкны Ерөнхийлөгч гэж байсныг болиулчихсан юм. Тэгээд Эдийн засгийн байнгын хорооноос оруулна гэж оруулсан байгаа юм. Тэгээд гишүүд нь үг хэлж, санал асууж дууслаа.

Одоо санал хураана. Түрүүн хамт ярьчихсан.
Ундармаа, түрүүн өөрөө байхгүй байж байгаад орж ирчихээд одоо тэгээд орохгүй байна гээд байх юм.
Ундармаад үг өгье. Тэрбишдагва гишүүн хоёр өгье.

Б.Ундармаа: Та бүхэнд энэ өдрийн мэндийг хүргэе. Тэгээд бид бас бүлэг дээрээ энэ асуудлаар ярилцаж байсан. Тэгээд манай бүлгийн гишүүд маань дан ийм судлаач багш нар байснаас бас практикт ажиллаж байсан, олон улсын байгууллагад ажиллаж байсан, дээр нь туршлагатай. Мөн их, дээд сургуульдаа ингэж судлаачаар гадаадад ажиллаж байсан ийм хүнийг оруулъя гэж ингээд бас ярьж байсан.

Тэгээд манай Байнгын хороонд бол Данзанбалжирын Энхжаргал гээд Төв банкинд 28 жил ажилласан, бас макро эдийн засаг, мөн Лондонгийн их сургуульд судлаачаар ажиллаж байсан ийм туршлагатай хүн бас саналаа өгсөн байгаа. Энэ эмэгтэй маань өөрөө бүрэн энэ шаардлагуудыг бас хангасан байгаа юм. Тэгээд энэ санал хураалтад Энхжаргалын нэрийг оруулахыг дэмжиж өгнө үү.



Мөн намын бүлэг дээр энэ асуудлыг яриад бас бүлэг дахин ярилцаад энийг ингэж шийдье гэсэн. Ингээд Эдийн засгийн байнгын хороо маань оруулж ирэх учраас энэ Байнгын хорооны гишүүд бүгдээрээ энэ асуудал дээр ойлголттой, саналтай байгаа байх гэж бодож байна. Материалыг нь хувь хүний өөрийнх нь материалыг Байнгын хорооны ахлах зөвлөхөд бас өгсөн байгаа.

Ингээд энийг тарааж өгөөд, жендэрийн тэгш эрх байдлыг хангах үүднээс дөрвөн хүний нэг нь, 25 хувь нь эмэгтэй хүмүүс байх ёстой гээд. Энэ дээр санал хураалгаж өгөхийг Эдийн засгийн байнгын хорооны гишүүний хувьд нэрийг нь оруулж байна.

Д.Дамба-Очир: Хашчулуун орж ирсэн байна. Чамайг асуугаад байна.

Тэрбишдагва гишүүн асуулт асууя.

Д.Тэрбишдагва: Эдийн засгийн байнгын хорооноос бодлогын зөвлөлийн гишүүдийг тавина гэдгийг би зөвшөөрөхгүй Их Хурал дээр эсрэг үг хэлж байсан гишүүн нь л дээ. Яагаад гэвэл Монголбанкны удирдлагууд саналаа оруулаад Эдийн засгийн байнгын хороо авч хэлэлцвэл яасан юм бэ гэдэг дээр би тэгж санал хэлж байсан. Тэгээд нэгэнтээ хууль батлагдаад чиглэлийн дагуу орж ирж байна гэж ингэж ойлгож байгаа.

Олонхийнхоо саналаар шийдсэн юмыг эсэргүүцээд байдаг ч хүн биш. Тэгэхээр энэ дээр хэд хэдэн асуудал байгаа юм. Би ингээд харж байхад Монголбанкны нөхдүүдээс уг нь асуумаар байна. Тэнд орж ирэх байх. Би Их Хурал дээр асууна шүү гэдгээ хэлчихмээр байна. 

Батсүх бол эрдэмтэн профессор хүн юм байна. Миний бодлоор бол энэний гишүүд бол уг нь төр, нийгэмд ажиллаж байсан, Монголбанкинд ажиллаж байсан, санхүү, эдийн засгийн чиглэлээр нэлээн тэгж ажиллаж байсан хүмүүсийг, эрдэмтэд судлаачид гэдэг дээр санал нэг байгаа юм. Тэгэхээр энэ дээр бол Мөнхбаяраас нэг асуумаар байна.

Мөнхбаяр одоо Эдийн засгийн байнгын хорооноос тавьж байгаа Их Хурлын даргын зөвлөх. Энэ ашиг сонирхлын зөрчил байхгүй юу. Өөрөөр хэлэх юм бол? Их Хурлын даргын зөвлөх шууд ингэж орж ирнэ гэдэг, энэ хууль, эрх зүйн хувьд болдог асуудал уу, болохгүй асуудал уу? Би энэ хэний эсрэг ярьж байгаадаа биш юм шүү. Би хууль, эрх зүйнх нь хувьд ярьж байна.

Хоёрдугаарт, Монголбанкны тэр хүнд, одоо 3 тэрбумын нөөцтэй болчихсон ийм Монголбанк байж байгаа. Тэр үед Монголбанкинд яг хэлтсийн захирал, ерөнхийлөгчийн зөвлөхөөр ажиллаж байсан байх юм. Тэгэхээр энэ чинь, Мөнхбаяр аа, чи одоо хоёр зүйлд хариулаач. Хоёрт нь, энэ үеийн Монголбанкны бодлогыг ер нь юу гэж боддог юм бэ? Энэ  дотор нь оролцож байсан, энийг эсхүл зөвлөж. Чиний зөвлөгөөг авахгүй байж байгаад ийм юм хийсэн үү, зөвлөөд ийм юм хийсэн үү гэдгийг гэсэн хоёр дахь асуудал байна.

Бас Түвшинтөгсөөс асуух юм байна. 2010-17 онд Монголбанкны Мөнгөний бодлогын зөвлөлийн гишүүнээр ажиллаж байсан байна. Түвшинтөгс өө, тийм учраас өмнөх Монголбанкны үйл ажиллагааг бид байнга шүүмжилж ярьдаг. Үнэхээр зээл, тусламжинд янз, янзын зээл өгөөд баахан явчихсан. Тэгээд Монголбанк нөөцгүй болчихсон тийм үед нь та нар зөвлөхөөр ажиллаж байсан байна. Бодлогын зөвлөлийн гишүүнээр ажиллаж байсан байна. Тэгээд энэ үед бодлогын зөвлөлөөрөө хэлээд та нарын асуудлыг, ярьсан зүйлийг юу гэж хүлээж авч байсан бэ гэсэн ийм зүйлийг яримаар байна.
Хашчулууны хувьд бид мэднэ. Гэхдээ Хашчулууныг нэгдүгээрт, энэ Байнгын хороогоо хүндэтгэх ёстой, цаг хугацаандаа ирэх ёстой. Хоёрдугаарт, би ашиг сонирхлын зөрчил гарахгүй байх гэж бодож байна. Манай эрдэмтэн, сайн судлаач. Би бол Хашчулуунтай Оюутолгойн бодлогын талаар маш эсрэг байр суурьтай байдаг хүн. Гэхдээ энэ Монгол Улсын Оюутолгойг жинхэнэ эдийн засгийнх нь агуулгаар гаргаж ирж бидэнтэй хамтарч ажиллаж, зөвлөж, энийг Монгол Улсад ашигтай байх талаас нь зөвлөх ёстой. Тэгээд Оюутолгойг дэмжигч шиг харагдаад байдаг учраас би энэ талаар нь уучлаарай, ер нь бас хэлье гэснээ хэлчихье гэж бодож байна.


Цаашдаа энэ Монголбанкны бодлого дээр маш их ажил хэрэгчээр ажиллахад, өмнө нь ч ажиллаж байсан. Ингэж ажиллаж байхад Үндэсний хөгжил, шинэчлэлийн хороо гэдэг юмыг байгуулаад. Энэ чинь уг нь овоо зөв тийшээгээ байж байгаад харамсалтай нь бүр яам болгоод тэгээд ажиллаж чадаагүй л дээ. Уг нь Үндэсний хөгжил, шинэчлэлийн хороог тэр үеэр нь зөв бодлогод явуулчихсан бол их зөв, зөв юмнууд хийж байсан. Сайн талыг нь ч.

Д.Дамба-Очир: Улсын Их Хурлын даргын зөвлөх бол Улсын Их Хурлаас ашиг сонирхлын зөрчил байхгүй гэж би хараад байгаа юм. Засгийн газар ч байдаг юм уу, банкинд ажилладаг бол ашиг сонирхлын зөрчилтэй болно л доо. Болохгүй л дээ. Энэ чинь Улсын Их Хурлаас томилох гэж байгаа хүмүүс л дээ. Улсын Их Хурал томилж байгаа юм л даа, энэ хүмүүсийг. Би тэгж ойлгож байгаа юм.  Эдийн засгийн байнгын хороо бол, заавал бид нар нэр дэвшүүлээд байх юм байхгүй л дээ. Тэгэхэд гишүүд маань өөрсдөө ярьж байгаад яг ийм заалтууд оруулаад л явчихсан юм. Хууль хэлэлцэх үед нь. Хоёрдугаарт нь, бүлэг дээр энийгээ яриад дэмжээд гарсан байгаа юм. 

Гишүүд одоо санал хураагаад явъя.
Чулуундоржийн Хашчулууныг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэдэг саналаар санал хураалт явуулъя.
66,7 хувьтайгаар уг асуудал дэмжигдэж байна.
Дараагийнх нь, Цэдэвсүрэнгийн Мөнхбаярыг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэдгээр санал хураалт явуулъя.
Санал хураалт.

60 хувиар уг асуудал дэмжигдэж байна.

Цэрэндоржийн Батсүхийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэдгээр санал хураалт явуулъя.
73,3 хувиар уг асуудал дэмжигдэж байна.

Дараагийнх нь, Батдэлгэрийн Түвшинтөгсийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэдгээр санал хураалт явуулъя.

Сая гишүүд үнэхээр эсрэг дарчихав уу, эсхүл анзаарсангүй юу? Дахин санал хураалт явуулъя гэж бодоод сууж байна.

Батдэлгэрийн Түвшинтөгсийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэдгээр дахин санал хураалт явуулъя. 
Саяын санал хураасан саналыг хүчингүй гэж. Би горимын санал гаргаж байна. Сүүлийн саналаар дахин санал хураая.

Хүчингүй болгох горимын санал би гаргаж байна. Горимын саналаар санал хураалт явуулъя. Хүчингүй болгох санал хураалт явуулъя. Бүлгээрээ дэмжсэн асуудал байхгүй юу, наадах чинь.

Хүчингүй болгочихлоо.

Одоо дахин санал хураалт явуулна.

Батдэлгэрийн Түвшинтөгсийг Монголбанкны Мөнгөний бодлогын хорооны орон тооны бус гишүүнд нэр дэвшүүлэхийг дэмжье гэдгээр санал хураалт явуулъя.
Санал хураалт.

За, за. 

Тэгвэл хуралдааны нэгдсэн хуралдаанд Байнгын хорооны санал, дүгнэлтийг би өөрөө танилцуулна.

Өнөөдрийн хуралдаан үүгээр дуусаж байна. Гишүүдэд баярлалаа.

Бичлэг буулгасан:

ПРОТОКОЛЫН АЛБАНЫ

